
1. ᓇᓗᓇᐃᕆᓂᖅ 
 

ᐱᔾᔪᑎᒋᓪᓗᒍ ᖃᐅᔨᒪᔾᔪᑎ: 
  

ᑕᓐᓇ ᖃᐅᔨᒪᔾᔪᑎ ᐃᓚᒋᔭᐅᕗᖅ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᐊᑐᐊᒐᕐᒧᑦ ᐊᒻᒪᓗ ᑎᑎᕋᖅᓯᒪᓂᓖᒃ 1010 ᐊᒻᒪ 1018 – ᒥ ᑖᑯᓇᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ. ᐃᑲᔪᕐᓂᐊᖅᑐᖅ ᐃᖅᑲᓇᐃᔭᖅᑎᓕᒫᓂᒃ ᑐᑭᓯᔭᕆᐊᖃᕐᓂᕐᒧᑦ ᐱᔭᒃᓴᖏᓐᓂᒃ ᐊᒻᒪᓗ 

ᑲᒪᒋᔭᒃᓴᓂᒃ ᐱᒻᒪᕆᐅᒍᓱᒡᓗᑎᒃ ᖁᐊᖅᓵᕐᓇᖅᑐᒦᖁᔨᙱᒧᑦ  ᐃᖅᑲᓇᐃᔭᕐᕕᖕᒥ ᐊᕙᑖᓂᓗ.   
  

ᐱᔾᔪᑎᒋᓪᓗᒍ ᖃᐅᔨᒋᐊᕐᕕᐅᔪᓐᓇᕐᓂᖅ ᑕᑯᔭᐅᔪᓐᓇᕐᓃᓪᓗ, ᑕᒪᕐᒥᒃ ᐱᔾᔪᑕᐅᔪᑦ ᖃᐅᔨᒪᔭᐅᔭᕆᐊᓖᑦ – ᐃᖅᑲᓇᐃᔭᖅᑎᓄᓪᓗ, 

ᐃᓱᒪᑕᕆᔭᐅᔪᓄᓪᓗ*, ᐅᓐᓂᕐᓗᒃᑐᓄᑦ ᐅᕝᕙᓘᓐᓃ ᑭᐅᔨᐅᔪᓄᑦ – ᐊᑕᐅᑦᑎᒧᑦ ᑲᑎᖦᖢᒋᑦ ᐱᕚᓪᓕᖅᑎᑦᑎᖁᔨᓂᕐᒧᑦ  ᑐᑭᓯᔭᐅᔭᕆᐊᓕᖕᓂᒃ 

ᒐᕙᒪᑦᑕ ᐱᒋᐊᕈᓯᖏᓐᓂᒃ ᖃᓄᐃᖁᔨᙱᓐᓂᕐᒧᑦ ᐊᒻᒪᓗ ᑲᒪᔭᕆᐊᖃᕐᓂᕐᒧᑦ ᐸᒡᕕᓵᖅᓯᔾᔪᑕᐅᔪᒧᑦ.   

 

 

*ᑕᐃᒎᓯᖅ “ᐃᓱᒪᑕᖅ” ᐊᑐᖅᑕᐅᑲᑕᒃᑐᖅ ᑕᕝᕙᓂ ᖃᐅᔨᒪᔾᔪᑎᒥ ᐊᒻᒪᓗ ᓵᙵᕗᖅ ᐃᖅᑲᓇᐃᔭᖅᑎᐅᔪᓄᑦ 

ᐃᓱᒪᑕᐅᖃᑦᑕᖅᑐᓄᑦ ᐅᕝᕙᓘᓐᓃᑦ ᐊᐅᓚᑦᑎᔨᐅᖃᑦᑕᖅᑐᓄᑦ, ᓇᓂ ᐃᖅᑲᓇᐃᔭᕋᓗᐊᖅᐸᑦ 

ᑭᓱᓕᕆᔨᐅᒐᓗᐊᖅᐸᓪᓘᓐᓃᑦ ᑕᒪᓐᓇ ᐃᓱᒪᒋᓇᒍ.  

 
 

ᐱᔾᔪᑎᒋᓪᓗᒍ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᐊᑐᐊᒐᖅ ᐊᒻᒪᓗ ᑎᑎᕋᖅᓯᒪᓂᓖᒃ 1010 ᐊᒻᒪ 1018  

ᑖᒃᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ: 

  
ᓄᓇᕘᒥ ᒐᕙᒪᒃᑯᑦ ᐱᓕᕆᑦᑎᐊᕐᓂᐊᕐᓂᕋᖅᓯᒪᖕᒪᑕ  ᐱᓇᓱᐊᖅᑕᖏᓐᓂ ᐃᓅᖃᑎᒌᑦᓯᐊᕐᓂᕐᒧᑦ, ᓴᙱᒃᑎᒋᐊᕐᓗᒋᑦ ᐃᓄᐃᑦ 

ᐱᒻᒪᕆᐅᒍᓱᖕᓂᖏᑦ ᐊᓯᒥᖕᓂᒃ, ᐃᓅᖃᑎᖃᕐᓂᕐᒧᑦ ᐊᒻᒪᓗ ᑲᒪᔭᕆᐊᖃᕐᓂᕐᒧᑦ ᐃᓅᖃᑎᒥᖕᓂᒃ.    

 

ᓄᓇᕘᒥ ᒐᕙᒪᒃᑯᑦ ᐱᓕᕆᑦᑎᐊᕐᓂᐊᕐᓂᕋᕐᒪᑕ  ᐱᓕᕆᕝᕕᖕᒥ ᖃᓄᑐᐃᓐᓇᖅ ᐸᒡᕕᒃᓵᖅᑕᐅᔭᕆᐊᖃᙱᓐᓂᕐᒥᒃ.   

 
ᐱᔾᔪᑎᒋᓪᓗᒍ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᐊᑐᐊᒐᖅ ᐊᒻᒪᓗ ᑎᑎᕋᖅᓯᒪᓂᓖᒃ 1010 ᐊᒻᒪ 1018 ᑖᒃᑯᓇᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ ᓇᓗᓇᐃᖅᓯᓯᒪᖕᒪᑕ ᓄᓇᕘᒥ ᒐᕙᒪᒃᑯᑦ ᐱᓕᕆᑦᑎᐊᕐᓂᐊᕐᓂᕆᔭᖓᑦ ᐱᕚᓪᓕᖁᓪᓗᒍ 

ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᐊᕙᑎᖃᕆᐊᖃᕐᓂᖅ. ᑖᒃᑯᐊ ᓇᓗᓇᐃᕆᓯᒪᔪᑦ ᐊᔾᔨᒌᙱᑦᑐᓄᑦ ᖃᓄᐃᓕᐅᕈᓯᕐᓄᑦ 

ᐸᒡᕕᓵᕆᓂᕐᒨᓕᖓᔪᓄᑦ ᐊᒻᒪᓗ ᓇᓗᓇᐃᕆᓯᒪᓪᓗᑎᒃ ᐱᓪᓗᐊᑕᐅᔪᓂᒃ ᑲᒪᔭᕆᐊᖃᕐᓂᕐᒧᑦ ᐊᒻᒪᓗ ᐱᔭᒃᓴᖃᕐᓂᕐᒧᑦ ᖃᓄᐃᖁᔨᙱᓐᓂᕐᒧᑦ 

ᐊᒻᒪᓗ ᑲᒪᒋᔭᐅᑎᑦᑎᔭᕆᐊᖃᕐᓂᕐᒧᑦ ᐸᒡᕕᓵᕆᔪᖃᕐᓂᕐᐸᑦ ᐊᒻᒪᓗ ᐱᓕᕆᕝᕕᖕᒥ ᓈᒻᒪᙱᓪᓕᐅᕈᑎᖃᖅᑐᖃᕐᓂᖅᐸᑦ.  

   
  
ᐱᔾᔪᑎᒋᓪᓗᒍ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᐊᑐᐊᒐᖅ ᐊᒻᒪᓗ ᑎᑎᕋᖅᓯᒪᓂᓖᒃ 1010 ᐊᒻᒪ 1018 ᑖᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᓕᒫᒐᖁᑎᖏᓐᓂ ᒪᓕᒋᐊᖃᖅᑎᑕᐅᕗᑦ ᐱᓕᕆᕝᕕᓕᒫᓄᑦ, ᑐᑦᑕᕐᕕᐅᔪᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᓄᓇᕘᒥ ᒐᕙᒪᒃᑯᓐᓂ, 

ᑭᑭᑕᐅᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᑦ ᓄᓇᑦᓯᐊᕐᒧᑦ ᐊᒻᒪᓗ ᓄᓇᕘᒧᑦ, ᐊᒻᒪᓗ ᓄᓇᕘᒥ 

ᐱᕙᓪᓕᐊᓂᕐᒧᑦ ᑯᐊᐳᕇᓴᐅᔪᖅ.  

1. ᓇᓗᓇᐃᕆᓂᖅ 
 

ᑲᒪᒋᔭᖃᕆᐊᖃᕐᓂᖅ ᐸᒡᕕᓵᖅᑕᐅᖏᓪᓗᑎᒃ ᐃᖅᑲᓇᐃᔭᕐᓗᓂ ᐃᖅᑲᓇᐃᔭᕐᕕᖕᒥ : 
  
ᐱᓕᕆᕝᕕᓕᒫᑦ, ᑐᑦᑕᕐᕖᑦ, ᐃᓱᒪᑕᑦ, ᐊᒻᒪᓗ ᐃᖅᑲᓇᐃᔭᖅᑏᑦ ᐱᔭᒃᓴᖃᐅᖃᑎᒌᖕᒪᑕ ᑲᒪᔭᕆᐊᖃᕐᓂᕐᒧᑦ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ 

ᐱᓕᕆᔭᕆᐊᖃᕐᓂᕐᒥᒃ.   

  
ᑕᒪᕐᒥᒃ ᒥᓂᔅᑕᐅᖅ ᑐᒡᓕᖏᑦ ᑎᓕᓯᓂᐊᖅᐳᑦ ᐸᒡᕕᓵᖅᑕᐅᔭᕆᐊᖃᙱᓂᕐᒧᑦ ᑐᓴᐅᒪᑎᑦᑎᔨᓂᒃ ᐸᒡᕕᓵᖅᑕᐅᑦᑕᐃᓕᑎᑦᑎᔩᑦ (HIOs). 

ᐸᒡᕕᓵᖅᑕᐅᑦᑕᐃᓕᑎᑦᑎᔩᑦ ᐃᖅᑲᓇᐃᔭᖅᑎᒋᔭᐅᔪᑦ ᓇᓗᓇᐃᖅᑕᐅᓪᓗᑎᒃ ᒥᓂᔅᑕᐅᑉ ᑐᒡᓕᐊᓄᑦ ᐊᑐᓂ ᐱᓕᕆᕝᕕᐅᔪᓂ 

ᐱᓕᒻᒪᒃᓴᖅᑕᐅᓯᒪᓗᑎᒃ ᐊᒻᒪᓗ ᖃᐅᔨᔭᐅᔪᒪᔪᓂᒃ ᐱᑐᐃᓐᓇᕈᖅᑎᑦᑎᓯᒪᕙᒡᓗᑎᒃ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓱᒪᑕᐅᔪᓄᑦ ᐱᓕᕆᕝᕕᖕᒥ 

ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪᓗ ᐱᔪᓐᓇᐅᑎᖏᑦᑕ ᒥᒃᓵᓄᑦ ᐊᒻᒪ ᑲᒪᒋᔭᒃᓴᑦ ᑖᒃᑯᓇᓂ ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐱᓕᕆᕕᖕᒥ 

ᐊᑐᐊᒐᖅ ᐊᒻᒪᓗ ᑎᓕᐅᕈᑦ 1010 ᐊᑖᒍᑦ ᐊᒻᒪ ᑐᒃᓯᕋᕐᕕᐅᒍᑎᒃ ᐃᖅᑲᓇᐃᔭᖅᑎᒥᑦ ᐃᑲᔪᖅᑕᐅᔪᒪᔪᓂᑦ ᓇᓗᓇᐃᖅᑐᖃᖅᐸᑦ 

ᐸᒡᕕᓵᖅᑕᐅᓂᕐᒧᑦ ᖃᐅᔨᓴᕆᐊᖃᕐᓗᑎᒃ, ᐃᑲᔪᖅᑐᐃᓗᑎᒃ, ᐊᒻᒪᓗ ᐃᑲᔪᕐᓗᒋᑦ ᓇᓗᓇᐃᖅᑐᑦ  ᑎᑎᕋᕆᐊᓕᖕᓄᑦ ᐱᔾᔪᑎᖃᖅᐸᑦ 

ᓇᓗᓇᐃᕈᑕᐅᔪᒥᒃ.  ᓇᓗᓇᐃᖅᓯᔪᓪᓗ ᐃᑲᔪᖅᑕᐅᓇᓱᒍᓐᓇᕐᒥᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᐊᒻᒪᓗ ᑭᒡᒐᖅᑐᐃᔩᑦ 

ᐃᖅᑲᓇᐃᔭᖅᑎᖏᑦᑕ ᖃᐅᔨᒪᔨᑕᖏᓐᓄᑦ.   

 
ᑐᒃᓯᕋᖅᑐᖃᖅᐸᑦ ᐊᖅᑭᒃᓯᔪᖃᕐᓂᐊᖅᐳᖅ ᐊᐱᖅᓱᖅᑕᐅᓂᕐᒧᑦ ᐱᕕᒃᓴᒥᒃ ᐅᖃᐅᓯᕐᖓᐅᑖ ᓇᓗᓇᐃᖅᑑᑉ ᐊᑐᕐᓗᒍ; ᐃᓕᓴᕆᔭᐅᖃᑕᐅᓯᒪᒃᐸᑦ 

ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔪᓄᑦ ᓄᓇᕘᒥ.    

 

ᐊᐅᓚᑦᑎᔨ ᐃᖅᑲᓇᐃᔭᕐᕕᖕᓂ ᐊᑦᑕᕐᓇᖅᑐᒦᑦᑕᐃᓕᓂᕐᒧᑦ, ᑮᓇᐅᔭᓕᕆᔨᒃᑯᑦᓂ ᐱᑎᑦᑎᓂᐊᖅᐳᑦ ᐱᓕᒻᒪᒃᓴᐅᑎᓂᒃ ᖃᐅᔨᕙᓪᓕᐊᔪᑎᓂᒃ 

ᐊᒻᒪᓗ ᐱᓕᒻᒪᒃᓴᐃᓂᕐᒧᑦ ᐱᓕᕆᐊᓂᒃ. ᐱᓕᒻᒪᒃᓴᐃᓂᖅ ᐸᒡᕕᓵᖅᑕᐅᖁᔨᙱᓐᓂᕐᒧᑦ ᑲᒪᒋᔭᐅᖃᓯᐅᑎᔪᓐᓇᖅᑐᖅ ᑖᒃᑯᓇᓂ ᑲᑐᔾᔨᖃᑎᒌᓂ 

ᑲᑐᔾᔨᖃᑎᖃᕐᓗᑎᒃ.   

 
ᐊᑲᐅᖏᓪᓕᐅᕈᑎᔪᖅᑕᖃᖅᐸᑦ ᐱᓕᕆᕝᕕᖕᒥ ᐃᓱᒪᑕᕆᔭᐅᔪᑦ ᑲᒪᔪᒃᓴᐅᑕᐅᕗᑦ ᐃᑲᔪᕐᓗᑎᒃ ᐊᑲᐅᙱᓪᓕᐅᕈᑎᖃᖅᑐᑦ ᖃᓄᖅᑑᖃᑎᒋᓗᒋᑦ 

ᐊᒻᒪᓗ ᐊᖏᖃᑎᒌᒃᑎᓐᓇᓱᒡᓗᒋᑦ ᓈᒻᒪᙱᓕᐅᕈᑕᐅᔪᖅ ᐊᖏᖃᑎᒌᒍᑕᐅᔪᓐᓇᙱᑉᐸᑦ.    

2. ᑐᑭᓯᐅᒪᓂᖅ ᐱᓕᕆᕝᕕᖕᒥ ᐸᒡᕕᓵᖅᑕᐅᓂᕐᒥᒃ   
 

ᐸᒡᕕᓵᖅᑕᐅᓂᖅ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ: 

  

ᓄᓇᕘᒥ ᐃᓄᐃᑦ ᐱᔫᓇᐅᑎᖏᓐᓄᑦ ᐱᖁᔭᖅ ᓴᐳᔾᔨᓯᒪᖕᒪᑦ ᐃᓄᐃᑦ ᐊᔾᔨᒌᒃᑎᑕᐅᔭᕆᐊᖃᕐᓂᖏᓐᓂᒃ. ᐱᖁᔭup ᐊᑖᒍᑦ, 

ᐊᔾᔨᒌᒃᑎᑦᑎᖏᑦᑕᕆᐊᖃᙱᒻᒪᑕ ᓇᒧᑦ ᐅᕝᕙᓘᓐᓃᑦ ᐸᒡᕕᓵᕆᓗᓂ ᐃᓄᖕᒥᒃ ᐅᕝᕙᓘᓐᓃᑦ ᐱᓕᕆᖃᑎᒌᓂᒃ ᐅᑯᐊ ᓇᓗᓇᐃᖅᑕᐅᓯᒪᔪᑦ 

ᒪᓕᒡᓗᒋᑦ:   

  
 ᐃᓕᖅᑯᓯᒃᑯᑦ ᑭᓇᐅᓂᖅ: ᓇᓂᕐᒥᐅᑕᐅᓂᒃᑯᑦ, ᑕᒃᓴᖓᒍᑦ, ᑭᒃᑯᓐᓂᒃ ᐃᓚᖃᕐᓂᒃᑯᑦ, ᓇᑭᙶᖅᓯᒪᓂᒃᑯᑦ, ᓄᓇᖃᕐᓂᒃᑯᑦ 

ᓇᑭᙶᖅᓯᒪᓂᒃᑯᑦ;   

 ᐅᒃᐱᕐᓂᒃᑯᑦ ᐊᒻᒪᓗ ᐅᒃᐱᕆᔭᖃᕐᓂᕐᒧᑦ    

 ᐅᑭᐅᕐᒧᑦ  

 ᐊᔪᕈᑎᖃᕐᓂᕐᒧᑦ  

 ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᓪᓘᓐᓃᑦ, ᐊᒻᒪᓗ ᓄᓕᐊᓗᖕᓂᕐᒧᑦ ᖃᐅᔨᑎᑕᐅᓂᖅ      

 ᑲᑎᑎᑕᐅᓯᒪᓂᖓ ᐊᒻᒪ ᐃᓚᖃᕐᓂᖓ    

 ᓯᖓᐃᓂᖅ/ᓇᔾᔨᓂᖅ, ᐃᓚᒋᖃᓯᐅᑎᓪᓗᒍ ᑎᒍᐊᕐᓂᖅ ᐊᖑᒻᒥᑦ ᐅᕝᕙᓘᓐᓃᑦ ᐊᕐᓇᒥᑦ  

 ᒪᓕᒐᓂᒃ ᓱᕋᐃᓇᓂ ᑮᓇᐅᔭᒃᓵᖑᔪᑦ;    

 ᐸᓯᔭᒃᓴᙳᖅᑎᑕᐅᓂ ᐃᓱᒪᒋᔭᐅᔪᓐᓃᕐᕕᐅᓚᐅᖅᓯᒪᑎᓪᓗᒍ ᓈᒻᒪᒋᔭᐅᓂᒃᑯᑦ.    
 

 

ᑐᑭᓯᓇᖅᓯᑎᑦᑎᓂᖅ ᐸᒡᕕᓵᕆᓂᕐᒥᒃ ᓄᓇᕘᒥ ᒐᕙᒪᒃᑯᑦ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᐊᑐᐊᒐᖁᑎᖓᑦ 

ᐊᒻᒪᓗ ᐸᒡᕕᓵᖅᑕᐅᙱᓪᓗᑎᒃ ᐱᓕᕆᕝᕕᖕᒥ ᑎᓕᐅᕈᑎᖓᑦ 1010:  

   
ᐸᒡᕕᓵᖅᑕᐅᙱᓪᓗᓂ ᐱᓕᕆᕝᕕᖕᒥ ᐊᑐᐊᒐᖅ ᐊᒻᒪᓗ ᑎᓕᐅᕈᑕᐅᓯᒪᔪᖅ 1010 ᓇᓗᓇᐃᕆᕗᑦ ᐸᒡᕕᓵᕆᓂᖅ ᖃᓄᐃᑦᑑᖕᒪᖔᑦ:   

 
ᐱᓕᕆᕝᕕᖕᒥ ᐸᒡᕕᓵᕆᓂᖅ ᓇᓗᓇᐃᖅᑕᐅᓯᒪᕗᖅ ᐃᒪᐃᑦᑑᓂᖓᓂᒃ ᓈᒪᙱᑦᑐᒃᑯᑦ ᐅᖃᕐᓂᕐᓗᖕᓂᖅ ᐅᕝᕙᓗᓐᓃᑦ ᐊᐅᓚᑕᐅᔪᖅ 

ᑐᙵᕕᐅᓪᓗᓂ ᓴᐳᔾᔭᐅᓯᒪᔪᒥ ᓄᓇᒥ ᑎᑎᕋᖅᓯᒪᐅᖅᑐᑦ ᓄᓇᕘᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᕐᒥ, ᓄᓕᐊᓗᖕᓂᕐᒧᑦ, ᐊᒻᒪᓗ 

ᐅᕝᕙᓘᓐᓃᑦ  ᓇᖕᒥᓂᖅ ᐸᒡᕕᓵᖅᑕᐅᓗᓂ.   

  

ᑕᒪᐃᓐᓂᑲᓴᖅ ᖃᓄᐃᓐᓂᐅᔪᓂ ᐊᑕᐅᓯᐊᕐᓗᓂ ᖃᓄᐃᓕᐅᕐᓗᓂ ᐅᕝᕙᓘᓐᓃᑦ ᖃᓄᐃᑦᑐᖃᕐᓗᓂ ᐱᔭᕆᐊᖃᖅᐳᑦ 

ᐸᒡᕕᓵᖅᑕᐅᓂᕐᒨᕐᓂᐊᖅᐸᑦ. ᐊᑕᐅᓯᐅᑦᑕᕐᓂᐊᖅᐸᑕ, ᑕᒪᒃᑯᐊ ᖃᓄᐃᓕᐅᕐᓃᑦ ᐅᕝᕙᓘᓐᓃᑦ ᖃᓄᐃᑦᑐᖃᕐᓗᓂ ᐃᓗᓕᖃᕋᔭᖅᐳᖅ 

ᐸᒡᕕᓵᕆᓂᕐᒥᒃ.  ᐊᑕᐅᓯᐅᑦᑕᖅᐸᑕ, ᑕᒪᒃᑯᐊ ᖃᓄᐃᓕᐅᕐᓂᐅᔪᑦ ᐅᕝᕙᓘᓐᓃᑦ ᖃᓄᐃᓕᖓᔾᔪᑕᐅᔪᑦ ᐱᒋᐊᕈᑕᐅᔪᓐᓇᙱᓚᑦ ᐸᒡᕕᓵᕆᓂᕐᒧᑦ. 

ᑕᐃᒪᐃᑐᖃᖅᑎᓪᓗᒍ ᐸᒡᕕᓵᕆᔨᐅᔫᑉ ᖃᓄᐃᓕᐅᕐᓂᖏᑦ ᐱᒋᐊᓲᖑᖕᒪᑕ ᐸᒡᕕᓵᕆᓂᕐᒧᑦ. ᐃᓚᖓᒍᑦ ᐊᑐᖅᑕᐅᒐᔪᙱᑦᑐᒃᑯᑦ ᖃᓄᐃᓕᖓᓃᑦ, 

ᐊᑕᐅᓯᖅ ᖃᓄᐃᓕᐅᕐᓂᐅᔪᖅ ᐱᒋᐊᖅᑎᑦᑎᑐᐃᓐᓇᕆᐊᖃᕐᐳᖅ ᐸᒡᕕᓵᕆᓂᕐᒧᑦ ᓇᓗᓇᐃᖅᑕᐅᒍᓂ ᖃᓄᐃᓕᐅᕐᓂᐅᔪᖅ ᐱᒻᒪᕆᐅᓐᓂᕐᓗᓂ 

ᐋᓂᕈᑕᐅᓯᒪᐃᓐᓇᓕᕐᓗᓂ ᓈᒪᙱᓕᐅᕈᑎᒋᓕᕐᓗᓂᐅᒃ ᐸᒡᕕᓴᒃᑕᐅᓯᒪᔪᖅ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᕝᕕᖕᒧᑦ ᐊᑕᓗᓂ.  

  
ᐱᓕᕆᕝᕕᖕᒥ ᐸᒡᕕᓵᕆᓂᖅ ᐃᓗᓕᖃᖅᐳᖅ ᖃᓄᐃᓕᐅᕐᓂᐅᔪᑎᒍᑦ ᐃᒪᓐᓇᐅᓪᓗᑎᒃ, ᐊᒃᓱᕈᕐᓇᖅᑐᑦ, ᓱᑲᖓᓐᓇᖅᑐᑦ, ᑲᐱᐊᓱᖕᓇᖅᑐᑦ, 

ᐃᖢᕐᕆᔪᓐᓃᕐᓇᖅᑐᑦ ᐅᕝᕙᓘᓐᓃᑦ ᓈᒪᒃᓴᙱᑎᑦᑎᓗᓂ ᐊᓯᒥᓂᒃ, ᓴᖅᑭᑦᑎᓗᓂ  ᐊᖃᖅᓴᙱᔾᔪᑎᒃᓴᓂᒃ, ᓲᖑᓴᒃᑐᓂᒃ ᐅᕝᕙᓘᓐᓃᑦ 

ᐃᖢᕐᕆᑎᑦᑎᔪᓐᓃᕈᑕᐅᔪᓐᓇᖅᑐᓂᒃ ᐱᓕᕆᕕᐅᑉ ᐊᕙᑖᓂ ᑖᔅᓱᒪ ᖃᐅᔨᕐᓗᒃᑑᑉ. ᖃᓄᑐᐃᓐᓇᖅ ᐅᖃᐅᓯᒃᑯᑦ, ᐊᒃᑐᖅᓯᓂᒃᑯᑦ, ᐅᖃᐅᓯᐅᔪᒃᑯᑦ 

ᐅᕝᕙᓘᓐᓃᑦ ᓴᖅᑭᑦᑎᓂᕐᒥᒃ ᖃᓄᐃᔾᔪᑕᐅᓇᔭᖅᑐᒥᒃ ᐸᒡᕕᓵᕆᓂᒃᑯᑦ ᐊᓯᒥᒃ ᐊᖏᒡᓕᒋᐊᖅᑐᒻᒪᕆᐅᕙᒃᐳᖅ ᐊᒻᒪᓗ ᐃᒪᐃᑐᐃᓐᓇᕆᐊᖃᖅᖢᓂ 

ᐱᕋᔭᖕᓂᒃᑯᑦ ᓱᕋᐃᔾᔪᑕᐅᓗᓂ ᓵᙵᓕᕈᑕᐅᔪᓐᓇᖅᑐᖅ ᐱᔾᔪᑎᒋᔭᐅᖃᓯᐅᑕᐅᓕᕐᓗᓂ ᑕᒪᓐᓇ ᓱᕋᐃᓂᐅᖕᒥᖕᒪᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ.    

  
ᐸᒡᕕᓵᖅᑕᐅᓂᖅ ᐃᖅᑲᓇᐃᔭᕐᕕᐅᑉ ᐊᓯᐊᓃᓪᓗᓂ, ᐆᒃᑑᑎᒋᓗᒍ, ᐊᐅᓪᓚᖅᓯᒪᓗᓂ ᐃᖅᑲᓇᐃᔮᒨᖅᑐᒧᑦ ᑕᒪᓐᓇ ᐱᓕᕆᕝᕕᖕᒥ 

ᐸᒡᕕᓵᖅᑕᐅᓂᐅᖕᒥᔪᖅ. ᑕᐃᒪᓐᓇᔅᓴᐃᓐᓇᖅᑕᐅᖅ ᐱᓇᔭᕐᒥᔪᖅ ᐱᓕᕆᖃᑎᒋᔭᐅᑉ ᐃᒡᓗᐊᓂ ᐸᒡᕕᓵᕆᔪᖃᖅᐸᑦ. ᑭᒡᓕᒋᑎᑕᐅᔪᑦ 

ᐱᓕᕆᕝᕕᖕᒧᑦ ᓇᓗᓇᐃᖅᑕᐅᓯᒪᙱᒻᒪᑕ ᓇᓃᓐᓂᖏᓐᓂᒃ, ᑭᓯᐊᓂᓕ ᐃᒪᐃᑉᐸᑦ ᐅᕝᕙᓘᓐᓃᑦ ᐋᒃᑲ ᖃᓄᐃᓕᐅᕐᓂᐅᔪᖅ 

ᐊᔾᔨᑐᐃᓐᓇᕆᓇᔭᕐᒪᒍ ᐃᖅᑲᓇᐃᔭᕐᕕᒃᑐᑦ.   

  



ᐃᖅᑲᓇᐃᔭᖅᑏᑦ ᐊᒻᒪ ᐃᓱᒪᑕᐃᑦ ᖃᐅᔨᒪᔾᔪᑎᖏᑦ: ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪ ᐊᑲᐅᙱᓪᓕᐅᕈᑎᖃᕐᓂᕐᒨᖁᔨᙱᓐᓂᕐᒧᑦ ᐱᓕᕆᕝᕕᖕᒥ   7 

2. ᑐᑭᓯᐅᒪᓂᖅ ᐱᓕᕆᕝᕕᖕᒥ ᐸᒡᕕᓵᖅᑕᐅᓂᕐᒥᒃ   

 

ᓄᓕᐊᓗᖕᓂᒃᑯᑦ ᐸᒡᕕᓵᕆᓂᖅ ᑐᙵᓇᕐᕕᐅᓗᓂ ᐱᓕᕆᓂᐅᙱᓚᖅ 

ᓄᓕᐊᓗᖕᓂᕐᒧᑦ ᐱᓃᑦ ᐊᒃᑐᐃᔾᔪᑕᐅᖕᒪᑕ ᐱᓕᕆᕝᕕᖕᒥ ᐊᕙᑎᒧᑦ ᐅᕝᕙᓘᓐᓃᑦ 

ᐃᖅᑲᓇᐃᔮᖃᕐᓂᕐᒧᑦ ᓈᒪᒍᓐᓂᕈᑕᐅᔭᖦᖢᑎᒃ ᐊᒃᑐᖅᑕᐅᔪᒧᑦ ᐸᒡᕕᓵᖅᑕᐅᔪᒧᑦ. 

ᐃᒪᓐᓇᐅᔪᓐᓇᖅᑐᑦ ᐊᒃᑐᖅᑕᐅᓗᑎᒃ, ᐅᖃᐅᔾᔭᐅᕐᓘᑎᑲᑕᒡᓗᑎᒃ, ᐅᕝᕙᓘᓐᓃᑦ 

ᐅᖃᐅᓯᐅᖏᑦᑐᒃᑯᑦ ᐱᓕᕆᓗᑎᒃ/ᐆᒃᑐᕋᕐᓂᒃᑯᑦ.     

ᐸᒡᕕᓵᕆᔪᖅ ᐊᒻᒪᓗ ᐱᓂᕐᓗᒃᑕᐅᔪᖅ ᐸᒡᕕᓵᕆᓂᒃᑯᑦ ᐊᖑᑕᐅᑐᐃᓐᓇᕆᐊᓖᑦ 

ᐅᕝᕙᓘᓐᓃᑦ ᐊᕐᓇᐃᑦ. ᓄᓕᐊᓗᖕᓂᕐᒧᑦ ᐸᒡᕕᓵᕆᓂᖅ ᐱᓂᖃᑐᐃᓐᓇᕆᐊᖃᖅᐳᖅ 

ᐊᕐᓇᐅᖃᑎᒌᑲᓗᐊᖅᐸᑕ ᐅᕝᕙᓪᓗᓐᓃᑦ ᐊᖑᑕᐅᖃᑎᒌᑦ, ᐃᖅᑲᓇᐃᔭᖃᑎᒌᑦ, 

ᐊᖓᔪᖅᑳᑦ ᐊᒻᒪᓗ ᓯᐊᓛᖑᓂᖅᓴᑦ, ᐃᖅᑲᓇᐃᔭᖅᑏᑦ ᐊᒻᒪᓗ ᐅᐸᒍᑎᕙᒃᑐᑦ 

ᐅᕝᕙᓘᓐᓃᑦ ᑭᓇᑐᐃᓐᓇᖅ.  

 
 

 
ᐃᓅᖃᑎᒥ ᐸᒡᕕᓵᕆᓂᖅ ᑐᙵᕕᖃᙱᓚᖅ ᐊᑐᖁᔭᐅᓯᒪᙱᑦᑐᓂ ᐃᓄᐃᑦ ᐱᔪᓐᓇᐅᑎᖏᓐᓂ ᒪᓕᒐᓕᐊᖑᓯᒪᔪᒃᑯᑦ.  ᐊᔾᔨᑐᐃᓐᓇᕆᔮ 

ᐊᑕᐅᓯᐅᑦᑕᖅᑐᑦ ᐃᓅᓯᕐᒥ ᖃᓄᐃᓕᐅᕈᓯᐅᔪᖅ ᐃᒪᐃᑦᑎᑦᑎᓇᔭᕐᓂᖅ ᐅᕝᕙᓘᓃᑦ ᑲᙳᓱᓕᖅᑎᑦᑎᓗᓂ ᐃᓄᖕᒥᒃ. ᐃᓄᖕᒥᒃ ᐊᑕᐅᓯᕐᒥᒃ 

ᐸᒡᕕᓵᕆᓂᖅ ᐱᓂᖃᕈᓐᓇᕐᒪᑦ ᐃᓄᑐᐃᓐᓇᐅᖃᑎᒌᓂᑦ ᐊᒻᒪᓗ ᐱᓕᕆᖃᑎᒌᑎᒍᑦ ᐃᖅᑲᓇᐃᔭᖃᑎᒌᑎᒍᑦ. ᐃᓚᖃᖅᖢᓂ ᐱᓕᕆᕝᕕᖕᒥ 

ᐱᑦᑎᐊᖏᓐᓂᕐᒧᑦ ᑕᐸᓱᓗᖕᓂᕐᒥᒃ ᐃᓕᖅᑯᓯᐅᔪᖅ ᐃᖢᐃᓪᓕᖅᑎᑦᑎᓇᓱᖕᓂᕐᒧᑦ, ᐊᑲᐅᙱᓕᐅᕈᑎᖃᓕᖅᑎᑦᑎᓂᕐᒧᑦ, ᑲᙳᓵᕆᓂᕐᒧᑦ ᐃᓄᖕᒥᒃ 

ᑭᓇᒥᑭᐊᖅ ᐅᕝᕙᓘᓐᓃᑦ ᐱᓕᕆᖃᑎᒌᓂᒃ ᐃᓄᖕᓂᒃ1.  

 
ᐸᒡᕕᓵᕆᓂᖅ ᐊᒃᑐᖅᑕᐅᔪᓄᑦ ᓴᖅᑭᑎᔭᒻᒪᑦ ᓲᖑᓴᖕᓂᕐᒥᒃ ᐊᒻᒪᓗ ᐱᓂᕐᓗᒃᓯᓂᕐᒥᒃ ᐅᕝᕙᓘᓐᓃᑦ ᐃᖢᕐᕆᓐᓇᙱᑐᒥᒃ ᐊᕙᑎᒥᒃ ᐱᓕᕆᕝᕕᖕᒥ.   

  

ᐆᒃᑑᑏᑦ ᓄᓕᐊᓗᖕᓂᕐᒧᑦ ᐸᒡᕕᓵᕆᓂᕐᒧᑦ: 

 

 ᐊᒃᑐᖅᑕᐅᓗᓂ ᐆᒃᑑᑎ ᓄᓐᓕᐊᓗᖕᓂᒃᑯᑦ ᐸᒡᕕᓵᕆᓂᖅ ᒪᑯᓂᖓ ᐃᓗᓕᖃᖅᐳᖅ ᑐᙵᓱᒃᑎᑕᐅᖏᓪᓗᓂ ᐸᑕᒪᔪᖕᓂᖅ, 

ᑎᒍᓯᓪᓛᑲᑕᖕᓂᖅ, ᐊᒃᑐᖅᓯᑲᑕᖕᓂᖅ, ᑎᒍᕐᔪᐊᑲᑕᖕᓂᖅ, ᐳᔾᔪᐊᕐᓂᖅ, ᐅᕝᕙᓘᓐᓃᑦ ᐊᓯᖏᑦ ᐊᒃᑐᖅᓯᓂᐅᔪᑦ ᑎᒥᒃᑯᑦ.   

 ᓇᑭᙶᑐᐃᓐᓇᖅᑐᑦ ᐆᒃᑑᑏᑦ ᓄᓕᐊᓗᖕᓂᕐᒧᑦ ᐸᒡᕕᓵᕆᓂᖅ ᐃᓗᓕᖃᖅᐳᖅ ᓄᓕᐊᓗᖕᓂᕐᒧᑦ ᑎᓕᐅᕆᓂᖅ, 

ᑐᙵᓱᒃᑎᑕᐅᓇᓂ ᓇᑭᙶᑐᐃᓐᓇᖅᑐᑦ ᑐᙵᓴᖅᑕᐅᓗᑎᒃ ᐃᓚᖃᖅᖢᓂ ᒪᓂᓴᕐᓂᒃᑯᑦ ᖃᓄᐃᓕᐅᕈᓯᐅᔪᓂᒃ, 

ᐅᖃᖅᑕᐅᔪᖅ ᐊᓯᐊᓂᒃ ᑐᑭᖃᕐᓗᓂ, ᓄᓕᐊᓗᖕᓂᕐᒧᑦ ᒥᑕᓗᒃᑐᑦ, ᐊᑲᐃᓪᓕᐅᕐᓇᖅᑐᓂᒃ ᐅᖃᑲᑕᖕᓂᖅ ᐃᓅᑉ 

ᖃᓄᐃᓕᖓᓂᖓᓂᒃ ᓄᓕᐊᓗᖕᓂᒃᑯᑦ, ᐅᕝᕙᓘᓐᓃᑦ ᑲᑉᐱᐊᓵᕆᓂᖅ ᓄᓐᓕᐊᓗᖕᓂᕐᒨᖅᑐᒧᑦ.   

 ᐊᓯᖏᑦ ᖃᓄᐃᓕᖓᓃᑦ ᓄᓕᐊᓗᖕᓂᕐᒧᑦ ᐸᒡᕕᓵᕆᓃᑦ ᐃᓗᓕᖃᖅᑐᑦ ᓴᖅᑭᔮᖅᑎᑦᑎᓂᒃᑯᑦ ᐅᕝᕙᓘᓐᓃᑦ 

ᐊᐅᓪᓚᖅᑎᑦᑎᓂᖅ ᐃᓗᕐᕆᓐᓇᙱᑦᑐᑦ ᓄᓕᐊᓗᖕᓂᕐᒨᖓᔪᑦ ᑎᑎᖅᑲᑦ, ᐆᖅᑑᑏᑦ, ᑎᑎᖅᑲᒃᑯᑦ, ᐊᔾᔨᖑᐊᑦ, ᑕᕐᕆᔮᒃᓴᑦ, 

ᐅᕝᕙᓘᓐᓃᑦ ᐊᓯᖏᑦ ᑐᓴᐅᑎᑎᒎᖓᔪᑦ ᖃᓄᒥᐊᖅ.  

 

 

ᓄᓕᐊᓗᖕᓂᒃᑯᑦ ᐸᒡᕕᓵᕆᓂᖅ ᐃᓗᓕᖃᙱᑦᑐᖅ ᐅᑯᓂᖓ:  

 

 ᐊᖏᖃᑎᒌᒃᓯᒪᓂᒃᑯᑦ ᐱᖃᓐᓇᕇᒃᑐᑦ ᐃᖅᑲᓇᐃᔭᖅᑎᓪᓗ ᐊᒻᒪᓗ ᐊᒃᑐᐊᔪᑦ ᒪᓂᓴᕐᓂᕐᒧᑦ, ᑕᐸᓱᓗᖕᓃᑦ, ᐅᕝᕙᓘᓐᓃᑦ 

ᓇᒡᓕᒃᑐᐃᓗᓂ (ᐆᒃᑑᑦ, ᑐᓄᐊᒍᑦ ᐸᑦᑕᒃᑐᐊᕐᔪᒃᓯᓂᖅ) ᑕᒪᒃᑯᐊ ᐸᒡᕕᓵᕆᓂᐅᖏᑦᑐᑦ. ᑭᓯᐊᓂ ᐃᖅᑲᓇᐃᔭᖅᑎ ᐃᒃᐱᒍᓱᒃᐸᑦ 

ᐃᖢᕐᕆᓐᓇᙱᑦᑐᒥᒃ ᑕᐃᒪᐃᓕᐅᖅᑕᐅᓂᕐᒧᑦ ᐊᒻᒪᓗ ᖃᓄᐃᓕᐅᕐᓂᐅᔪᖅ ᑲᔪᓰᓐᓇᖅᐸᑦ ᐅᖃᓚᐅᕈᓗᐊᖅᑎᓪᓗᒍ 

ᐃᖢrᕆᓐᓇᕆᙱᓪᓗᒍ, ᑕᐃᒪᓕ ᐸᒡᕕᓵᕆᓂᐅᔪᓐᓇᖅᐳᖅ.    

    

                                                 
1OSH ᑭᐅᕗᖅ, ᐱᑦᑎᐊᖏᓴᓗᖕᓂᖅ ᐱᓕᕆᕝᕕᖕᒥ, ᖃᕋᓴᐅᔭᒃᑯᑦ: ᑲᓇᑕᒥ ᐱᓕᕝᕕᒃ ᐃᖅᑲᓇᐃᔭᖅᑏᑦ ᖃᓄᐃᙱᑦᑕᕆᐊᖃᕐᓂᖏᓐᓄᑦ ᐊᒻᒪ ᖁᐊᖅᓵᕐᓇᖅᑐᒦᖁᓇᒋᑦ 

http://www.ccohs.ca/oshanswers/psychosocial/bullying.html. 

http://www.ccohs.ca/oshanswers/psychosocial/bullying.html


ᐃᖅᑲᓇᐃᔭᖅᑏᑦ ᐊᒻᒪ ᐃᓱᒪᑕᐃᑦ ᖃᐅᔨᒪᔾᔪᑎᖏᑦ: ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪ ᐊᑲᐅᙱᓪᓕᐅᕈᑎᖃᕐᓂᕐᒨᖁᔨᙱᓐᓂᕐᒧᑦ ᐱᓕᕆᕝᕕᖕᒥ   8 

2. ᑐᑭᓯᐅᒪᓂᖅ ᐱᓕᕆᕝᕕᖕᒥ ᐸᒡᕕᓵᖅᑕᐅᓂᕐᒥᒃ   
 

ᐆᒃᑑᑏᑦ ᐃᓄᖕᒥᒃ ᐊᑕᐅᓯᕐᒥᒃ ᐸᒡᕕᓵᕆᓂᕐᒧᑦ: 

 

 ᐆᒃᑑᑏᑦ ᐃᓄᖕᒥᒃ ᐊᑕᐅᓯᕐᒥᒃ ᐸᒡᕕᓵᕆᓂᕐᒧᑦ ᐃᒪᐃᑦᑑᔪᓐᓇᖅᐳᑦ ᐃᓗᓕᖏᑦ ᐊᑲᐅᙱᓪᓕᐅᖅᑎᑦᑎᓂᖅ, ᑲᑉᐱᐊᓵᕆᓂᖅ, 

ᐱᑦᑎᐊᖏᓴᖕᓂᖅ ᐊᒻᒪᓗ ᐱᑦᑎᐊᖏᓴᓗᐊᒧᑦ ᐋᓂᖅᓯᒋᐊᕐᓗᓂ ᑲᓴᐅᑎᖏᓪᓗᓂ (ᐋᓐᓂᕆᐊᕋᓗᐊᕐᓗᒍ, ᑭᓯᐊᓂ ᑲᓴᐅᑎᖏᓪᓗᓂ), 

ᐅᕝᕙᓘᓐᓃᑦ ᐊᑭᐅᕋᓱᒡᓗᓂ  ᐅᕝᕙᓘᓐᓃᑦ ᑐᙵᓇᖏᕐᔪᐊᕐᓗᓂ ᐅᕝᕙᓘᓐᓃᑦ ᐅᖃᑦᑎᐊᖏᑲᑕᒡᓗᓂ ᓲᕐᓗ 

ᐅᖃᑦᑎᐊᖏᓐᓇᓱᓗᐊᒧᑦ ᐃᓅᑉ ᖃᓄᐃᓕᖓᓂᖓᓂᒃ ᑕᐅᑦᑐᐊᒍᑦ ᐱᑦᑎᐊᖏᔾᔪᑎᓕᒃ ᐊᒻᒪᓘᓐᓃᑦ  ᖃᓄᐃᓐᓂᖓᓄᑦ ᐃᓅᓯᐊᓂ. 

  

ᐃᓄᖕᒥᒃ ᐸᒡᕕᓵᕆᓂᖅ ᐃᓚᐅᑎᑦᑎᖏᓚᖅ ᒪᑯᓂᖓ:   

 

 ᑕᐃᒪᐃᒐᔪᖏᖦᖢᓂ ᖃᓄᐃᓐᓂᐅᔪᖅ ᐊᖏᔫᖏᑦᑐᒧᑦ ᐱᓂᓕᖕᒧᑦ ᐃᓅᓪᓗ ᒪᒥᐊᔾᔪᑎᒋᓯᒪᓪᓗᓂᐅᒃ; ᓴᖏᔪᒃᑯᑦ ᐃᓱᒪᒋᔭᒥᒃ 

ᐅᖃᕈᓐᓇᕐᓃᑦ ᐊᔾᔨᐅᖏᑦᑑᓪᓗᑎᒃ ᐊᓯᖏᓂᑦ; ᐅᕝᕙᓘᓐᓃᑦ  ᐃᓱᒪᖅᓱᖅᖢᓂ ᐊᒻᒪᓗ ᓱᓕᔪᒃᑯᑦ ᐅᖃᒪᔭᖕᓃᑦ ᐱᔾᔪᑎᖃᐅᖅᖢᑎᒃ 

ᐅᕝᕙᓘᓐᓃᑦ ᐃᓱᒫᓗᒋᔭᐅᔪᓄᑦ ᐱᓕᕆᕝᕕᖕᒥ ᑭᓇᑐᐃᓐᓇᕐᒥᒃ ᐃᖢᕐᕆᔪᓐᓃᖅᑎᑦᑎᓇᓂ.  

 ᓈᒪᒃᑐᑦ ᐊᒻᒪᓗ ᑕᐃᒪᓐᓇᑦᑎᐊᖅ ᐱᓕᕆᓂᖅ ᐊᐅᓚᑦᑎᔨᐅᔪᑦ ᐱᔪᓐᓇᕐᓂᖏᑦ; ᐃᓱᒪᑕᐃᑦ ᐱᔪᓐᓇᕐᓂᖃᕐᒪᑕ 

ᐱᔭᒃᓴᖅᑖᖅᑎᑦᑎᓂᕐᒧᑦ, ᑲᒪᕙᒡᓗᑎᒡᓗ ᐱᓕᕆᔾᔪᓯᐅᔪᑦ ᕿᒥᕐᕈᔭᐅᕙᒡᓗᑎᒃ, ᐊᒻᒪᓗ, ᐱᔭᕆᐊᖃᖅᐸᑦ, ᐊᑐᖅᑕᐅᔪᓐᓇᖅᑐᒃᑯᑦ 

ᐅᖃᐅᔾᔪᐃᓂᖅᑕᖃᕈᓐᓇᕐᓗᓂ.   
  
ᐃᓕᓴᕆᔭᐅᓯᒪᔪᖅ ᐊᑲᐅᙱᓪᓕᐅᖃᑎᒌᖕᓃᑦ ᐱᖃᑦᑕᕐᒪᑕ ᖃᑯᒍᙳᕌᖓᑦ. ᓴᖅᑭᑦᑎᔪᒪᓗᓂ ᓈᒪᒃᑐᓂᒃ ᐱᓕᕆᓂᕐᒧᑦ 

ᐱᓕᕆᖃᑎᖃᑦᑎᐊᕈᓐᓇᕐᓂᕐᒧᑦ, ᑕᒪᒃᑯᐊ ᐊᑲᐅᙱᓪᓕᐅᕈᑕᐅᔪᑦ ᑲᒪᒋᔭᐅᑲᐅᑎᒋᖃᑦᑕᕆᐊᖃᖅᐳᑦ ᐊᒻᒪᓗ ᓈᒪᒃᓯᑎᓪᓗᒍ.    

  
ᐊᑲᐅᙱᓪᓕᐅᕈᑎᖃᕐᓂᖅ ᐱᓕᕆᕝᕕᖕᒥ ᐃᒪᐃᑐᐃᓐᓇᕆᐊᖃᖅᐳᑦ ᐅᖃᐅᓯᒃᑯᑦ ᓈᒪᒌᖃᑦᑕᐅᑎᙱᓪᓗᑎᒃ ᐊᒻᒪᓗ ᑐᖅᖢᓛᕋᖃᑦᑕᐅᑎᓗᑎᒃ. 

ᑕᐃᒪᐃᑦᑐᓐᓇᖅᑐᑦ ᐃᓕᖅᑯᓯᐅᔪᒃᑯᑦ ᐃᓱᒪᖃᑎᒌᖏᓐᓂᕐᒧᑦ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᑎᑦᑎᐊᖏᓗᐊᒧᑦ, ᐃᓚᒋᖃᓯᐅᑎᓪᓗᓃᐅᒃ 

ᑐᑭᓯᔪᓐᓇᑦᑎᐊᖏᓐᓂᕐᒧᑦ ᐃᓱᒪᒋᔭᐅᔪᓂᒃ.     

 
ᐊᑲᐅᙱᓪᓕᐅᕈᑎᖃᕐᓂᖅ ᐊᒻᒪᓗ ᐸᒡᕕᓵᕆᓂᖅ ᐊᔾᔨᒌᖏᑦᑑᖕᒪᑎᒃ ᐅᖃᐅᓰᒃ. ᐱᓕᕆᕝᕕᖕᒥ ᐊᑲᐅᙱᓪᓕᐅᕐᓂᖅ ᐊᒻᒪᓗ ᐸᒡᕕᓵᕆᓂᖅ 

ᐱᑕᖃᑐᐃᓐᓇᕆᐊᓖᒃ ᐊᑕᐅᑦᑎᒃᑰᖏᑦᑐᖅ, ᐊᑕᐅᑦᑎᒃᑯᑦ, ᐅᕝᕙᓗᓐᓃᑦ ᐊᑕᐅᓯᕐᒥᑦ ᑕᕝᕗᖓ ᐃᓚᓕᐅᑎᓗᓂ ᐱᖃᑖᓄᑦ. ᖃᓄᐃᓕᖓᓂᐅᔪᑦ 

ᐊᑐᓂ ᖃᓄᐃᓐᓂᐅᔪᒧᑦ ᑐᙵᕕᖃᔭᒻᒪᑕ ᓇᖕᒥᓂᖅ ᓱᓕᓂᖏᑦᑎᒍᑦ ᐊᒻᒪᓗ ᖃᓄᐃᓐᓂᐅᔪᑎᒍᑦ.
2
  

 

ᐱᓕᕆᕝᕕᖕᒥ ᐊᑲᐅᙱᓪᓕᐅᕈᑎᖃᕐᓂᖅ ᑲᒪᒋᔭᐅᕙᒃᐳᖅ ᑕᕝᕘᓇ ᑎᓕᐅᕈᑎᒃᑯᑦ 1018-ᒥ ᑖᒃᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᓕᒫᒐᖁᑎᖏᓐᓂ.  

  

                                                 
2
 ᑲᓇᑕ, ᑲᓇᑕᒥ ᐅᓇᑕᖅᑐᒃᓴᑦ ᐱᓕᕆᔨᖁᑎᖏᓐᓂᒃ ᐃᑲᔪᖅᑐᐃᓂᕐᒧᑦ ᑐᑦᑕᕐᕕᒃ, ᐸᒡᕕᓵᖅᑕᐅᑕᐃᓕᖁᔨᓂᕐᒧᑦ ᐊᒻᒪ ᐋᖅᑭᒋᐊᕈᑎᒃᓴᓄᑦ ᖃᐅᔨᒪᔾᔪᑏᑦ, (2006) 6. 

2. ᑐᑭᓯᐅᒪᓂᖅ ᐱᓕᕆᕝᕕᖕᒥ ᐸᒡᕕᓵᖅᑕᐅᓂᕐᒥᒃ 

 

ᐃᓕᓴᖅᓯᐅᒪᓂᖅ ᐸᒡᕕᓵᕆᓂᕐᒥᒃ: 

 
ᐱᓕᕆᕝᕕᖕᒥ ᐸᒡᕕᓵᕆᓂᖅ ᐃᒻᒥᓂᒃ ᓇᓗᓇᕈᓐᓃᕈᓐᓇᕐᒪᑦ ᐊᔾᔨᒌᙱᑦᑐᑎᒍᑦ.  

 

ᐃ. ᐃᒪᓐᓇ ᓇᓗᓇᙱᔾᔪᑎᖃᕈᓐᓇᖅᑐᑦ ᓲᕐᓗ ᐅᑯᑎᑐᓇᖅ:   
   

 ᐱᑦᑎᐊᖏᓴᒡᓗᓂ ᐅᕝᕙᓘᓐᓃᑦ ᐱᑦᑎᐊᖏᓴᒡᓗᓂ 

ᑎᒥᒃᑯᑦ ᓇᓗᓇᙱᑦᑐᒥᒃ;    

 ᐅᖃᐅᓯᒃᑯᑦ ᐱᑦᑎᐊᖏᓴᖕᓂᖅ, ᐃᓚᒋᖃᓯᐅᑎᓪᓗᒍ 

ᐅᖃᐅᓯᒃᑯᑦ ᐊᑭᖃᖅᑐᕐᓂᖅ ᐅᕝᕙᓘᓐᓃᑦ 

ᐅᖃᕐᓂᒃᑯᑦ ᐃᖢᐃᓪᓕᕐᓇᖅᑐᓂᒃ;    

 ᐸᒡᕕᓵᕆᓗᓂ ᐃᓅᑉ ᐱᖁᑎᖏᓐᓂᒃ, 

ᐱᓕᕆᕝᕕᐊᓂᒃ ᐅᕝᕙᓘᓐᓃᑦ ᐱᖁᑎᖏᓐᓂᒃ 

ᐱᓕᕆᔾᔪᑎᓂᒃ; ᐊᒻᒪᓗ   

 ᑲᑉᐱᐊᓵᕆᑲᑕᒡᓗᓂ, ᐊᑭᐅᕋᓱᒡᓗᓂ 

ᐃᖅᑲᓇᐃᔭᖅᑎᒥᒃ, ᐃᓚᒋᓗᓂᐅᒃ ᐃᓱᒫᓘᑎᒥᓂᒃ 

ᓇᓗᓇᐃᖅᑐᖅ ᓱᕋᐃᓂᕐᒧᑦ ᐅᕝᕙᓘᓐᓃᑦ 

ᑕᐃᒪᐃᑦᑕᕆᐊᖃᙱᖢᓂ ᐱᓕᕆᕝᕕᖕᒥ 

ᖃᓄᐃᓕᐅᕐᓂᐅᔪᓄᑦ   

 

 

 

ᐱ. ᐅᔾᔨᕐᓇᑦᑎᐊᖏᑦᑐᓐᓇᖅᑐᑦ ᓲᕐᓗ ᐅᑯᑎᑐᓇᖅ:  

 

 ᓱᖁᑎᒃᓴᖏᑐᐃᓐᓇᕐᓂᖅ – ᐱᔮᕆᓗᓂ ᐃᓚᐅᑎᑦᑎᖏᓪᓗᓂ ᑭᓇᒥᑭᐊᖅ ᐱᓕᕆᐊᓄᑦ ᐊᒃᑐᐊᔪᓂᒃ ᖃᓄᐃᓕᐅᕐᓃᐅᔪᓄᑦ, 

ᐃᓚᐅᑎᑦᑎᙱᖦᖢᓂ ᐅᕝᕙᓘᓐᓃᑦ ᓱᖁᑎᒃᓴᖏᓪᓗᓂ ᑕᒪᐅᙵᖅᑐᖃᕋᓗᐊᖅᐸᑦ ᐅᕝᕙᓘᓐᓃᑦ ᑭᐅᓗᓂ, ᐃᓯᖅᑐᖃᖅᐸᑦ 

ᐊᓂᑐᐃᓐᓇᕐᓗᓂ ᐃᒡᓗᕈᓯᕐᒥᑦ;    

 ᓴᙱᔪᓐᓃᖅᑎᕆᓂᖅ – ᐊᑕᔪᒥᒃ ᐊᒻᒪᓗ ᑐᙵᕕᖃᑦᑎᐊᖏᑦᑐᒧᑦ ᐊᑭᕋᖅᑐᕐᓂᖅ, ᐅᖃᐅᔾᔭᐅᓇᓂ ᐱᓕᕆᐊᒃᓴᖏᑕ ᐃᓚᖏᑦ 

ᐲᖅᑕᐅᓗᑎᒃ, ᐅᖃᐅᓯᖃᑲᑕᖕᓂᖅ; ᐊᒻᒪᓗ   

 ᓱᕋᐃᓂᖅ – ᐱᔮᕆᓗᓂ ᑐᓂᓯᔪᖅ ᓇᓗᓇᖅᑐᓂᒃ ᐅᕝᕙᓘᓐᓃᑦ ᖃᓄᐃᓕᐅᖁᔨᓂᕐᒧᑦ ᐅᖄᓂᒐᓂ ᖃᓅᖁᔨᓂᕐᒧᑦ ᐅᕝᕙᓘᓐᓃᑦ 

ᖃᐅᔨᑦᑎᓂᕐᒧᑦ, ᐱᒻᒪᕇᐅᔪᓂᒃ ᖃᐅᔨᔭᐅᔭᕆᐊᓕᖕᓂᒃ ᐱᓯᒪᒃᖠᑐᐃᓐᓇᕐᓂᖅ ᐅᕝᕙᓘᓐᓃᑦ  ᐱᐊᓂᒃᓯᔪᓐᓇᖏᓪᓗᓂ 

ᐱᓕᕆᐊᒃᓴᕆᑎᑕᐅᔪᓂᒃ ᐅᕝᕙᓘᓐᓃᑦ ᐃᓱᖃᖅᑎᑕᐅᔪᓄᑦ ᑐᓐᓯᒪᔭᕆᐊᓕᖕᓄᑦ.   

 

ᐊᒃᑐᐃᓃᑦ ᐸᒡᕕᓵᖅᑕᐅᓂᕐᒥᑦ ᐱᓕᕆᕝᕕᖕᒥ      

 
ᐸᒡᕕᓵᕆᓂᖅ ᐱᔭᐅᔭᕆᐊᖃᙱᓐᓂᑐᐃᓐᓇᐅᖏᓚᖅ ᒪᓕᒐᒃᑯᑦ; ᐱᓇᓱᐊᖅᑕᐅᔪᓄᑦ ᒪᓕᖏᒻᒪᑦ ᓄᓇᕘᒥ ᒐᕙᒪᒃᑯᑦ ᐱᓕᕆᐊᖏᑦᑎᒍᑦ. 

ᐱᓕᕆᑦᑎᐊᕐᓂᐊᕐᓂᕋᖅᓯᒪᒐᑦᑕ ᓴᖅᑭᑦᑎᓂᒃᑯᑦ ᐊᒻᒪᓗ  ᐃᑲᔪᖅᑐᐃᓗᑕ ᐱᓕᕆᕝᕕᐅᔪᓂᒃ ᐃᖅᑲᓇᐃᔭᖅᑎᓕᒫᑦ ᐊᔾᔨᒌᒥᒃ 

ᑲᒪᒋᔭᐅᔭᕆᐊᖃᖅᖢᑎᒃ ᐱᒻᒪᕆᐅᔪᒃᑯᑦ ᐊᒻᒪᓗ ᐱᒻᒪᕆᐅᒋᔭᐅᕗᑦ ᐊᔾᔨᐅᖏᑦᑐᒃᑯᑦ ᐃᑲᔪᖃᑦᑕᕐᓂᖏᓐᓄᑦ.  

  
ᐸᒡᕕᓵᕆᓂᖅ ᓈᒪᖏᑦᑐᒪᕆᐊᓗᒃᑯᑦ ᐊᒃᑐᐃᔪᓐᓇᕐᒪᑦ ᐊᑐᓂ ᐃᖅᑲᓇᐃᔭᖅᑎᐅᔪᓄᑦ ᐊᒻᒪᓗ ᐱᓕᕆᕝᕕᐅᔪᓄᑦ ᑕᒪᐃᓐᓄᑦ.    

2. ᑐᑭᓯᐅᒪᓂᖅ ᐱᓕᕆᕝᕕᖕᒥ ᐸᒡᕕᓵᖅᑕᐅᓂᕐᒥᒃ 
 

ᐸᒡᕕᓵᕆᓂᖅ ᐋᓐᓂᖅᓯᓲᖑᖕᒪᑦ ᐃᓄᖕᓂᒃ. ᐃᒪᐃᓕᖅᑎᑦᑎᔪᓐᓇᕐᒪᑦ:   

  

 ᐃᓱᒫᓗᓗᐊᓕᕐᓗᓂ, ᐄᓱᒪᒃᓴᖅᓯᐅᑦᑎᐊᕈᓐᓇᐃᓕᓗᓂ ᐃᓱᒪᓕᐅᕆᐊᓕᖕᓄᑦ ᐊᒻᒪᓗ ᐱᓕᕆᑦᑎᐊᖏᓕᕈᓐᓇᖅᖢᓂ;   

 ᑲᖑᓱᓕᕐᓗᓂ, ᐱᔪᓐᓇᕐᓂᕆᔭᓂ ᐱᓕᕆᑦᑎᐊᕈᓐᓇᕐᓂᕐᒧᑦ ᐃᒻᒥᒧᓪᓗ ᐱᒃᑲᐅᔪᑎᓂ ᐊᓯᐅᔪᓗᓂᐅᒃ; 

 ᐃᒃᐱᒍᓱᓕᕐᓗᓂ ᐃᓄᑑᓗᐊᕐᓂᕐᒥᒃ; 

 ᐃᓱᒫᓘᑎᖃᓗᐊᓕᕐᓗᓂ, ᓯᕘᕋᓕᕐᓗᓂ, ᓯᓂᑦᑎᐊᑲᑕᒍᓐᓃᕐᓗᓂ ᐊᒻᒪᓗ ᐃᓚᖃᑦᑎᐊᖂᔨᔪᓐᓂᕐᓗᓂ ᐊᒻᒪᓗ 

ᐱᖃᓇᕆᔭᖃᐅᑦᑎᐊᕈᓐᓂᕐᓗᓂ; ᐊᒻᒪᓗ   

 ᐱᓕᕆᐊᒃᓴᑎᒃ ᐱᓕᕆᓂᕆᔭᖏᓪᓪᓗ ᐃᖏᕐᕋᑦᑎᐊᕈᓐᓃᕐᓗᑎᒃ, ᐱᓕᕆᔪᓐᓇᑦᑎᐊᕈᓐᓃᕐᓗᓂ ᐊᒻᒪᓗ ᐅᐸᑲᑕᑦᑎᐊᕈᓐᓃᕐᓗᓂ 

ᐃᖅᑲᓇᐃᔭᕐᕕᖕᒧᑦ.   

 

ᐸ ᓵᕆᓂᖅ ᐋᓂᖅᓯᓲᖑᕗᖅ ᐱᓕᕆᕝᕕᖕᓂᒃ. ᐃᒪᐃᓕᖅᑎᑦᑎᔪᓐᓇᖅᐳᖅ:    

  

 ᐃᓅᖃᑎᖃᑦᑎᐊᕈᓐᓇᐃᓪᓕᓗᑎᒃ ᐊᒻᒪᓗ ᐃᖅᑲᓇᐃᔭᖅᑏᑦ ᐅᒃᐱᕆᔭᐅᑦᑎᐊᕐᓂᖏᑦ ᐊᒻᒪᓗ 

ᐱᓕᕆᑦᑎᐊᕈᓐᓇᕐᓂᖏᑦ ᐱᑕᖃᕈᓐᓃᖅᐸᓪᓕᐊᓗᑎᒃ;   

 ᐃᖅᑲᓇᐃᔭᖅᑎᓄᑦ ᐅᐸᒍᑎᙱᑉᐹᓕᕈᑕᐅᓗᓂ ᐊᒻᒪᓗ ᓄᖅᑲᕈᑕᐅᓗᓂ;   

 ᑲᔪᓯᓂᖃᑦᑎᐊᕈᓐᓃᕐᓗᑎᒃ, ᐱᕙᓪᓕᐊᓃᑦ ᐊᒻᒪᓗ ᐱᔨᑦᑎᕐᓂᕐᒧᑦ ᑲᔪᓯᑎᑦᑕᕆᐊᓖᑦ;   

 ᑕᖅᑲᒃᑯᓇᙵᑦ ᑕᐅᑐᐊ ᐱᐅᒋᔭᐅᔪᓐᓃᕐᓗᓂ – ᐱᓕᕆᕝᕕᑦᑎᐊᕙᐅᒋᔭᐅᔪᓐᓃᕐᓗᓂ; ᐊᒻᒪᓗ    

 ᐱᓕᕆᕝᕕᖕᒥ ᐱᑦᑎᐊᖏᓴᒃᑐᖃᕐᓂᖅᓴᐅᕙᓕᕐᓗᓂ.   

 

ᐸᒡᕕᓵᕆᓂᖅ  

ᐱᓪᕆᕝᕕᑦᑎᓐᓂ 

ᐃᓂᖃᙱᓚᖅ. 

 

ᑕᐃᒪᓐᓇᐅᕗᖅ!!! 

3. ᓴᖅᑭᑦᑎᓂᖅ ᐸᒡᕕᓵᖅᑕᐅᙱᑦᑐᒥᒃ ᐱᓕᕆᕝᕖᖕᒥᒃ 
 

ᑕᐃᒪᐃᑎᑦᑎᖏᓐᓇᓱᖕᓂᖅ ᐊᒻᒪᓗ ᑲᒪᓂᖅ ᐸᒡᕕᓵᕆᓂᕐᒥᒃ ᐱᓕᕆᕝᕕᖕᒥ:   
  

ᖃᓄᐃᑎᑦᑎᑦᑕᐃᓕᒪᓂᖅ: 

 

 

 

ᐱᓕᕆᕝᕕᖕᒥ ᐊᑲᐅᙱᓪᓕᐅᕈᑎᑦ: 
  

ᑐᑭᓯᒋᐊᒃᑲᓐᓂᕈᒪᓗᓂ ᐊᑲᐅᙱᓪᓕᐅᕈᑎᐅᔪᑦ 

ᐋᖅᑭᒋᐊᕈᑎᒃᓴᖏᓐᓄᑦ; ᐃᓱᒪᑕᕆᔭᑦ ᐅᖃᐅᑎᓗᒍ 

ᐊᒻᒪᓗ ᐃᓱᒪᑕᕆᔭᑦ ᐃᓚᐅᖃᑕᐅᒃᐸᑦ 

ᐊᑲᐅᙱᓪᓕᐅᕈᑕᐅᔪᒧᑦ: 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑐᑭᒧᐊᒃᑎᒧᑦ, 

ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖓᑦ, ᐅᕝᕙᓘᓐᓃᑦ 

ᐱᑕᖃᖅᐸᑦ ᑲᑐᔾᔨᖃᑎᒌᑦ ᑭᒑᖅᑐᖅᑎᖓᑦ.  
 

 
ᐱᐅᓛᖑᕗᖅ ᑲᒪᓂᐊᕐᓗᓂ ᐸᒡᕕᓵᕆᓂᕐᒧᑦ ᐱᓂᐅᔪᒥᒃ ᐱᓕᕆᕝᕕᖕᒥ ᐃᒪᓐᓇᐅᕗᖅ ᑕᐃᒪᐃᑎᑦᑎᖏᓪᓗᓂ ᓯᕗᓪᓕᖅᐹᒥ.    

 

ᑕᒪᕐᒥᑦᑎᐊᖅ ᓄᓇᕘᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᓂᖃᖅᑐᐃᓐᓇᐅᔭᕆᐊᖃᖅᐳᑦ ᐊᑐᑦᑎᐊᕆᐊᖃᕐᓂᕐᒥᒃ ᓈᒪᒃᑐᒃᑯᑦ ᐱᓕᕆᕕᖕᓂ.   

 
ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᑎᓪᓗᑕ ᐱᓕᕆᐊᒃᓴᕗᑦ ᐱᑕᖃᕐᒪᑕ ᐱᑎᑦᑎᔪᓐᓇᖁᓪᓗᑕ ᐱᓕᕆᐊᓄᑦ ᐊᒻᒪᓗ ᐱᔨᑦᑎᕐᓂᕐᒧᑦ ᐃᑲᔪᕐᓗᑕ 

ᓄᓇᕗᒻᒥᐅᓂᒃ. ᓲᕐᓗ ᐃᓄᖓᓴᖕᓂᒃ ᐱᔨᑦᑎᕋᑦᑕ, ᐱᓕᕆᕝᕕᒃᐳᑦ ᐊᔾᔨᒌᖏᕈᓘᔭᖅᑎᓪᓗᒋᑦ. ᐊᔾᔨᒌᖏᑦᑐᓂᖔᖅᓯᒪᒐᑦᑕ, ᐊᔾᔨᒌᖏᑦᑐᓂᒃ 

ᐃᓱᒪᖃᐅᖅᖢᑕ ᓱᓇᓄᑦ ᐊᒻᒪᓗ ᐊᔾᔨᒌᖏᑦᑐᒃᑯᑦ ᖃᐅᔨᓯᒪᓂᖃᐅᖅᖢᑕ ᐃᓅᓯᕐᒥ.   

  

ᑕᐃᒪᐃᒃᑲᓗᐊᖅᑎᓪᓗᒋᑦ ᐊᔾᔨᒌᙱᓐᓂᕆᔭᕗᑦ, ᓂᕆᐅᒋᐊᖃᖅᐳᒍᑦ ᐱᒻᒪᕆᐅᒋᔭᐅᓂᕐᒥᒃ: 

 

ᐱᒻᒪᕆᐅᒋᔭᐅᔪᑦ ᐱᓕᕆᕝᕖᑦ ᑲᔪᓯᓂᖃᑦᑎᐊᖅᑐᑦ ᐱᓕᕆᕝᕖᑦ. ᐃᓕᓴᖅᓯᓯᒪᖕᒪᑕ ᐊᔾᔨᒌᙱᓐᓂᕆᔭᕗᑦ ᓴᙱᓂᕆᒐᑦᑎᒍ – ᓇᓗᓇᐃᓲᖑᖕᒪᑦ 

ᐱᓕᕆᐊᑦᑎᓐᓄᑦ ᐊᒻᒪᓗ ᐅᕙᑦᑎᓐᓂᒃ ᐃᑲᔪᕐᓂᖃᕐᒪᑦ ᐱᑎᑦᑎᓂᕐᒥᒃ ᐱᔨᑦᑎᑦᑎᐊᕐᓂᕐᒥᒃ ᓄᓇᕗᒻᒥᐅᓄᑦ.    

 

ᐃᖅᑲᓇᐃᔭᖅᑎᓕᒫᑦ ᐱᔪᓐᓇᕐᓂᖃᕐᒪᑕ ᐱᒻᒪᕆᐅᔪᒥ ᐊᕙᑎᓕᖕᒥ ᖃᓄᑐᐃᓐᓇᖅ ᐸᒡᕕᓵᖅᑕᐅᓐᓇᙱᑦᑐᒥ ᐱᓕᕆᕝᕕᖃᕐᓗᑎᐅᔭᕆᐊᖃᕐᒪᑕ.  

ᑕᐃᒪᓐᓇ ᐱᔪᓐᓇᐅᑎᖃᖅᑎᓪᓗᒋᑦ ᐊᓯᑦᑕ ᐱᔪᓐᓇᐅᑎᖏᑦᑕᐅᖅ ᓴᐳᔾᔭᐅᓯᒪᓗᑎᒃ ᐊᒻᒪᓗ ᐱᒻᒪᕆᐅᒋᔭᐅᓗᑎᐅᔭᕆᐊᖃᖅᐳᑦ ᑕᒪᓐᓇ 

ᐱᔭᒃᓴᕆᒐᑦᑎᒍ.     

  

ᓄᓇᕘᒥ ᒐᕙᒪᒃᑯᑦ ᐱᓕᕆᑦᑎᐊᕐᓂᐊᕐᓂᕋᖅᓯᒪᖕᒪᑕ ᑲᒪᓂᐊᕐᓂᕐᒧᑦ ᐋᕿᒃᑎᕐᓗᒋᓪᓗ ᖃᓄᐃᓕᐅᕈᑕᐅᔪᓕᒫᑦ ᐱᓕᕆᕝᕕᖕᒥ ᐸᒡᕕᓵᖅᑕᐅᓂᕐᒧᑦ.  

ᐅᖃᕐᕕᒋᓗᒍ HIO-ᖁᑎᒋᔭᓯ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ, ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ 

ᑭᒡᒐᖅᑐᖅᑎᖓᑦ  ᑐᑭᓯᒋᐊᒃᑲᓐᓂᕈᒪᓗᓂ.  

3. ᓴᖅᑭᑦᑎᓯᒪᓂᖅ ᐸᒡᕕᓵᖅᑕᐅᖏᑦᑐᒥᒃ ᐃᖅᑲᓇᐃᔮᕐᕕᖃᕐᓗᓂ   

 

ᐃᖅᑲᓇᐃᔭᖅᑎᓕᒫᑦ ᖃᐅᔨᒪᔭᕆᐊᖃᖅᑕᖏᑦ: 
  

ᓄᓇᕘᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᑦ ᐱᔪᓐᓇᕐᓂᖃᖅᐳᑦ ᐱᒻᒪᕆᐅᒋᔭᐅᓗᑎᒃ ᐱᔭᐅᔭᕆᐊᖃᕐᓂᕐᒥᒃ ᐊᒻᒪᓗ ᐱᔭᒃᓴᖃᕆᕗᑦ 

ᐊᓯᒥᖕᓂᒃᑕᐅᖅ ᑕᐃᒪᓐᓇ ᐱᔭᕆᐊᖃᕐᓂᕐᒥᒃ.    

 

ᐃᖅᑲᓇᐃᔭᖅᑎᐅᑎᓪᓗᑎᑦ, ᐃᑲᔪᕈᓐᓇᖅᐳᑎᑦ ᐸᒡᕕᓵᖅᑕᐅᖏᑦᑐᒥᒃ ᐱᓕᕆᕝᕕᖃᕆᐊᖃᖅᓂᕐᒥᒃ ᐃᒪᐃᓕᐅᕐᓂᒃᑯᑦ:  

 

 ᐊᓯᒋᔭᐃᑦ ᐱᒻᒪᕆᐅᒋᔭᑐᑦ ᐱᓗᒋᑦ. 

 ᐃᓚᐅᑦᑕᐃᓕᒪᕙᒡᓗᓂ ᖃᓄᐃᓕᐅᕐᓂᐅᔪᓂ ᐃᖢᐊᕈᓐᓃᕈᑕᐅᑐᐃᓐᓇᕆᐊᖃᕐᓂᖓᓄᑦ, ᑲᙳᓱᓕᖅᑎᑦᑎᓗᓂ, ᐅᕝᕙᓘᓐᓃᑦ 

ᑲᑕᒃᓵᕆᓗᓂ ᐊᓯᒥᒃ (ᐱᔮᕆᓗᓂ ᐅᕝᕙᓘᓐᓃᑦ ᐱᔮᕆᙱᓪᓗᓂ). 

 ᖃᐅᔨᒪᑎᑦᑎᓗᓂ ᐊᓯᒥᓂᒃ ᓈᒪᒃᓴᙱᓐᓂᕐᒥᒃ ᐱᒻᒪᕆᐅᒍᓱᖏᑦᑐᓕᕆᓂᕐᒧᑦ ᐅᕝᕙᓘᓐᓃᑦ ᐸᒡᕕᓵᕆᓂᕐᒨᓕᖓᔪᓄᑦ 

ᖃᓄᐃᓕᐅᕐᓂᒃᑯᑦ. ᓪ  

 ᒪᒥᐊᓪᓗᓂ ᐅᖃᐅᔾᔭᐅᒍᓂ ᐃᖢᐊᕈᓐᓃᖅᑎᑕᐅᓂᕋᖅᑐᖃᖅᐸᑦ ᐅᖃᐅᓯᕐᓄᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᒃᑯᑦ; ᐊᒻᒪᓗ    

 ᖃᐅᔨᕙᓪᓕᐊᓂᖅᓴᐅᒋᐊᕐᓗᑎᑦ ᐸᒡᕕᓵᕆᙱᑦᑐᒥ ᐱᓕᕆᕝᕕᖃᕐᓂᕐᒧᑦ ᐊᑐᐊᒐᕐᒥᒃ ᐊᒻᒪᓗ ᑎᑎᕋᖅᓯᒪᓂᓖᑦ 1010 ᐊᒻᒪᓗ 1018 

ᑖᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ. 
  

ᐊᑐᕐᓂᕈᕕᑦ ᐸᒡᕕᓵᖅᑕᐅᓂᕐᒥᒃ:    

  

 ᐊᔪᕐᓇᙱᑉᐸᑦ, ᐅᖃᕐᕕᒋᓗᒍ ᐃᓄᒃ ᖃᓄᐃᓕᐅᕐᓂᖓᓄᑦ. ᐃᓛᓐᓂᒃᑯᑦ ᐃᓄᐃᑦ ᐅᔾᔨᕆᓲᖑᙱᒻᒪᑕ ᖃᓄᐃᓕᐅᕐᓂᖏᑦᑎᒍᑦ 

ᐊᒃᑐᐃᓂᐅᔪᓂᒃ ᐊᓯᒥᓄᑦ.  ᑐᒃᓯᕋᓚᐅᕈᓗᐊᕐᓗᑎᑦ ᐋᖅᑭᒍᑎᖏᑉᐸᑦ ᐱᓂᐅᔪᒧᑦ, ᐃᓱᒪᑕᕐᓄᑦ ᐅᖃᓪᓚᒡᓗᑎᑦ ᐅᕝᕙᓘᓐᓃᑦ HIO-ᒧᑦ   

 ᑎᑎᕋᖅᓯᒪᔪᓂᒃ ᐱᓯᒪᓗᑎᑦ, ᐅᓪᓗᐃᑦ ᑎᑎᕋᕐᓗᒋᑦ, ᓇᒧᖓᖅᑎᓪᓗᒍ, ᑕᐅᑐᒃᑐᖃᖅᓯᒪᒃᐸᑦ ᐊᑎᖏᑦ, ᖃᓄᕐᓗ 

ᐅᖃᖅᑐᖃᓚᐅᕐᒪᖔᑦ ᐊᒻᒪᓗ ᖃᓄᐃᓕᐅᖅᑐᖃᓚᐅᕐᓂᖓ. ᑕᒪᒃᑯᐊ ᖃᐅᔨᒪᔭᐅᒍᑎᒃ ᐊᑑᑎᖃᕋᔭᕐᒪᑦ ᐊᑲᐅᓯᕙᓪᓕᐊᓂᕐᒧᑦ 

ᐱᕙᓪᓕᐊᓂᕐᒧᑦ.   

 ᐃᑲᔪᖅᑕᐅᔪᒪᓗᑎᑦ ᐅᕝᕙᓘᓐᓃᑦ ᐃᑲᔪᖅᑐᖅᑕᐅᔪᒪᓗᑎᑦ. ᐅᖃᓪᓚᒡᕕᖃᕐᓗᑎᑦ ᐱᔪᓐᓇᐅᑎᖃᖅᑎᑕᐅᔪᒥᒃ ᐅᖃᕐᕕᒋᔪᓐᓇᖅᑕᕐᓂᒃ – 

ᐃᓱᒪᑕᕐᒧᑦ, HIO-ᒧᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ, ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖓᓐᓄᑦ, ᐅᕝᕙᓘᓐᓃᑦ 

ᐱᑕᖃᖅᐸᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᐃᔨᖓᓐᓄᑦ, ᐱᒋᐊᓯᑲᐅᑎᒋᒋᐊᕐᓗᑎᑦ.    

 

 

ᖃᓄᑐᐃᓐᓇᖅ ᖃᓄᐃᓕᖓᓂᐅᔪᖅ ᐱᕋᔭᖕᓂᒃᑯᑦ ᖃᓄᐃᓕᐅᕐᓂᐅᔪᖅ, ᐊᒃᑐᖅᑕᐅᓂᒃᑯᑦ 

ᐋᓂᖅᑕᐅᓗᓂ ᐅᕝᕙᓘᓐᓃᑦ ᐃᖅᑲᓇᐃᔭᖅᑎ ᖁᐊᖅᓵᕐᓇᖅᑐᒦᑉᐸᑦ ᐅᖃᐅᓯᐅᑲᐅᑎᒋᔭᕆᐊᓕᒃ 

ᐸᓖᓯᒃᑯᓐᓄᑦ.  
 

 

ᖃᐅᔨᓐᓂᕈᕕᑦ ᐸᒡᕕᓵᕆᓂᕐᒥᒃ: 

  

 ᐊᔪᕐᓇᙱᑉᐸᑦ, ᐅᖃᕐᓗᑎᑦ ᖃᐅᔨᔭᐅᑎᓪᓗᒍᓗ ᑕᐃᒪᓐᓇ 

ᓈᒪᒃᓴᙱᓂᕋᕐᓗᑎᑦ ᖃᓄᐃᓕᐅᕐᓂᐅᔪᒥᒃ.     

 ᓈᓚᒍᓐᓇᕐᓗᑎᑦ ᐱᓕᕆᖃᑎᖕᓂᒃ ᐊᑐᖅᓯᒪᑐᐃᓐᓇᕆᐊᓕᖕᒥᒃ 

ᐸᒡᕕᓵᖅᑕᐅᓂᒃᑯᑦ. ᑎᓕᐅᖅᑐᕐᓗᒋᑦ ᐃᑲᔪᖅᑕᐅᖁᓗᒋᑦ ᐊᒻᒪᓗ 

ᐅᖃᒪᔭᖃᑎᒋᓗᒍ ᓇᓕᐊᖕᓄᖓᐅᔪᓐᓇᕐᓂᕐᒥᒃ.    

 ᐃᓱᒪᑕᕆᔭᑦ ᐅᖃᐅᑎᓗᒍ, HIO-ᖑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᐊᐅᓚᑦᑎᔨ, ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖓᓐᓄᑦ, ᐅᕝᕙᓘᓐᓃᑦ 

ᐱᑕᖃᖅᐸᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑎᖓᓐᓄᑦ.   

 ᐃᓚᐅᑦᑎᐊᕐᓗᑎᑦ ᖃᐅᔨᓴᕐᓂᐅᔪᓂ,ᖃᐅᔨᓴᕈᑕᐅᔪᓄᑦ ᐅᕝᕙᓘᓐᓃᑦ 

ᐋᖅᑭᒋᐊᕈᑕᐅᓇᓱᖕᓂᐊᖅᑐᓄᑦ.   

3. ᓴᖅᑭᑦᑎᓯᒪᓂᖅ ᐸᒡᕕᓵᖅᑕᐅᖏᑦᑐᒥᒃ ᐃᖅᑲᓇᐃᔮᕐᕕᖃᕐᓗᓂ   

 

ᐸᓯᔭᒃᓴᙳᖅᑎᑕᐅᒍᕕᑦ ᐸᕕᓵᕆᓂᕐᒧᑦ:    
  

 ᐱᕐᔪᐊᖑᑎᓪᓗᒍ. ᐅᖃᐅᔾᔭᐅᒍᕕᑦ ᐅᖃᐅᓯᖅᑕᕆᔭᑎᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᑎᑦ ᓈᒻᒪᙱᓐᓂᕋᐅᑕᐅᒃᐸᑕ, 

ᐃᓱᒪᒋᑦᑎᐊᕆᐊᒃᑭᑦ ᐃᓱᒪᒋᔭᐅᔪᑦ. ᑎᔅᓯᓇᕋᓱᒋᔭᑦ ᐅᕝᕙᓘᓐᓃᑦ ᐱᕐᔪᐊᖑᙱᓐᓇᓱᒋᔭᑦ ᐃᓕᖕᓄᑦ ᐋᓐᓂᕈᑕᐅᑐᐃᓐᓇᕆᐊᖃᕐᒪᑦ 

ᐅᕝᕙᓘᓐᓃᑦ ᐊᑲᐅᙱᓪᓗᓂ ᐊᓯᖕᓄᑦ.    

 ᑕᑯᒃᓴᐅᑎᑦᑎᒋᑦ ᐱᓪᓚᑦᑖᕐᓂᕆᔭᕐᓂᒃ ᒪᒥᐊᓪᓗᑎᑦ ᐊᒻᒪᓗ ᖃᐅᔨᒋᐊᕐᓗᑎᑦ ᐊᑲᐅᓯᕚᓕᐅᑎᒃᓴᒥᒃ. ᓱᓕᔪᒃᑯᑦ ᒪᒥᐊᓐᓂᖅ ᐊᒻᒪᓗ 

ᑐᓴᖅᑎᑦᑎᑦᑎᐊᕐᓂᖅ ᐊᑑᑎᖃᑦᑎᐊᕈᓐᓇᕐᒪᑦ ᓯᕗᒻᒧᑦ ᐋᖅᑭᒃᓯᕙᓪᓕᐊᓂᕐᒧᑦ ᓈᒻᒪᙱᓕᐅᕈᑕᐅᔪᒧᑦ.  ᐸᓯᒃᖠᕈᑕᐅᔪᖅ 

ᑐᙵᕕᖃᕋᓱᒋᒍᕕᐅᒃ ᑐᑭᓯᐅᒪᑦᑎᐊᖏᓐᓂᕐᒨᓇᓱᒋᓗᒍ, ᐊᐱᕆᓗᒍ ᐃᓱᒪᑕᐃᑦ ᐅᕝᕙᓘᓐᓃᑦ HIO-ᖑᔪᖅ ᐃᑲᔪᖅᑎᒋᔪᒪᓗᒋᑦ 

ᐋᕿᒃᓯᕙᓪᓕᐊᓂᕐᒧᑦ ᐱᔾᔪᑕᐅᔪᒧᑦ.   

 ᐃᓕᒃᑭᑦ ᐱᔪᓐᓇᐅᑎᑎᑦ ᐊᒻᒪᓗ ᑲᒪᒋᔭᒃᓴᑎᑦ ᖃᐅᔨᕙᓪᓕᐊᓗᒋᑦ ᐸᒡᕕᓵᕆᓂᖃᖁᔨᙱᓐᓂᖅ ᐱᓕᕆᕕᖕᒥ ᐊᑐᐊᒐᑦ ᐊᒻᒪᓗ 

ᑎᑎᕋᖅᓯᒪᓂᓖᑦ 1010-ᒥ ᐊᒻᒪ 1018-ᒥ ᑕᐃᑲᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ.   
  

ᐃᓱᒪᑕᐅᔪᓗᒃᑖᑦ ᖃᐅᔨᒪᔭᕆᐊᖃᖅᑕᖏᑦ: 
  

ᐃᓱᒪᑕᐅᔪᑦ ᐱᒻᒪᕆᐅᔪᒃᑯᑦ ᐱᓕᕆᐊᒃᓴᖃᖅᐳᑦ ᓴᖅᑭᑦᑎᔭᕆᐊᖃᕐᓂᕐᒥᒃ ᐊᒻᒪᓗ ᑲᒪᔭᕆᐊᖃᕐᓂᕐᒧᑦ ᐱᒻᒪᕆᐅᒋᔭᐅᓗᓂ ᐱᓕᕆᕝᕕᐅᑉ 

ᐊᕙᑖᓂᒃ.    

  

ᐃᖅᑲᓇᐃᔭᖅᑎᓖᑦ ᑲᒪᒋᔭᐅᔪᒃᓴᐅᑎᙳᕈᓐᓇᖅᐳᑦ ᐃᖅᑲᓇᐃᔭᖅᑎᖏᑦᑕ ᖃᓄᐃᓕᐅᕐᓂᖏᓐᓄᑦ ᑭᓯᐊᓂ 

ᑕᑯᑎᑦᑎᔪᓐᓇᖅᐸᑕ ᖃᓄᐃᓕᐅᕐᓂᕆᓇᓱᒃᑕᒥᖕᓂᒃ ᑕᐃᒪᐃᖁᔨᙱᓐᓂᕐᒧᑦ ᐊᒻᒪᓗ ᑲᒪᒋᓗᒍ ᐸᒡᕕᓵᕆᓂᐅᔪᖅ.   
 

ᐃᓱᒪᑕᐅᑎᓪᓗᑎᑦ, ᐱᓕᕆᕝᕕᖕᒥ ᐸᒡᕕᓵᕆᓂᖅ ᐱᙱᑎᑦᑐᓐᓇᖅᐸᑦ ᐃᒪᐃᓕᐅᕐᓂᒃᑯᑦ:  
 

 ᐋᕿᒃᓯᕙᓪᓕᐊᓂᖅ ᖃᓄᐃᓕᖓᓂᐅᔪᒧᑦ – ᑲᔪᓯᔪᒃᑯᑦ 

ᓇᓗᓇᐃᖅᓯᓯᒪᓗᓂ ᐊᒻᒪᓗ ᐋᖅᑭᒃᑎᕐᓗᒋᑦ 

ᐱᒻᒪᕆᐅᒋᔭᐅᔪᑦ ᐱᒻᒪᕆᐅᒍᓱᒋᐊᖃᕐᓂᕐᒧᑦ ᐊᒻᒪᓗ 

ᐊᔾᔨᒌᙱᑑᑕᐅᓂᕐᒧᑦ.   

 ᐅᖃᐅᓯᕆᔭᐅᔪᑦ ᐅᖃᐅᓯᐅᑲᑕᒃᑎᓪᓗᒍ – 

ᐃᒪᐃᒋᐊᕐᓗᓂ ᑕᐅᑐᒃᑕᐅᓂᐊᕐᒪᑦ ᐱᒻᒪᕆᐅᔪᒃᑯᑦ 

ᖃᓄᐃᓕᐅᕐᓂᖃᕋᓱᒡᓗᓂ ᖃᓄᐃᓕᐅᕐᓂᓗᒃᑖᒃᑯᑦ 

ᐃᓅᖃᑎᒧᑦ    

 ᐊᓯᒋᔭᑦ ᓵᑕᒃᓴᐅᓕᕈᓐᓇᕐᓂᖏᓐᓂᒃ – 

ᓇᓗᓇᖏᑦᑎᐊᕐᓗᑎᑦ ᐱᒻᒪᕆᐅᒍᓱᖏᑦᑐᓂᒃ 

ᑕᐃᒪᐃᓕᐅᖅᑐᖃᖃᑦᑕᕆᐊᖃᙱᓂᖓᓂᒃ ᑲᒪᒋᓗᒋᑦ 

ᓈᒪᙱᑦᑐᒃᑯᑦ ᖃᓄᐃᓕᐅᕐᓂᐅᔪᑦ.  

 ᖃᐅᔨᒪᓇᓱᑦᑎᐊᕐᓂᖅ – ᖃᐅᔨᒪᓇᓱᒡᓗᓂ 

ᓇᓗᓇᐃᒃᑯᑕᐅᔪᓐᓇᖅᑐᓂᒃ ᐸᒡᕕᓵᕆᓂᕐᓂᒃ ᓲᕐᓗ 

ᐅᖃᐅᓯᖃᑲᑕᒃᑐᑦ, ᐅᐸᖃᑦᑕᖏᑉᐸᓕᐊᓃᑦ, 

ᐱᔪᒃᖠᕈᓐᓃᖅᐸᓪᓕᐊᓂᖅ, ᐃᖅᑲᓇᐃᔮᒥ 

ᐱᓕᕆᑦᑎᐊᖏᓕᕐᓗᓂ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᓯᔾᔨᑲᑕᓕᕐᓗᑎᒃ.   

 ᕿᓂᕐᓂᖅ ᐃᑲᔪᖅᑎᒃᓴᒥᒃ ᐊᑲᐅᖏᓪᓕᐅᕈᑕᐅᔪᖅ 

ᐋᕿᒍᓐᓇᙱᑉᐸᑦ – ᐅᖃᐅᑎᓗᒍ ᑲᒪᔨᒋᔭᑦ ᐊᒻᒪᓗ 

ᐅᖃᓪᓚᒡᓗᑎᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᑦᑎᔨᖓᓐᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑭᒡᒐᖅᑐᐃᔨᖓᓐᓄᑦ.  

 ᐃᓕᑦᑎᕙᓪᓕᐊᓂᖅ – ᖃᐅᔨᕙᓪᓕᐊᓗᒋᑦ 

ᐸᒡᕕᓵᕆᓂᖃᖁᔨᙱᓐᓂᖅ ᐱᓕᕆᕕᖕᒥ ᐊᑐᐊᒐᑦ 

ᐊᒻᒪᓗ ᑎᑎᕋᖅᓯᒪᓂᓖᑦ 1010-ᒥ ᐊᒻᒪ 1018-ᒥ 

ᑕᐃᑲᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᓕᒫᒐᖁᑎᖏᓐᓂ.   

3.  ᓴᖅᑭᑦᑎᓯᒪᓂᖅ ᐸᒡᕕᓵᖅᑕᐅᖏᑦᑐᒥᒃ ᐃᖅᑲᓇᐃᔮᕐᕕᖃᕐᓗᓂ 
 

ᐃᖅᑲᓇᐃᔭᖅᑎᒥᑦ ᐅᖃᐅᔾᔭᐅᒍᕕᑦ ᐸᒡᕕᓵᖅᑕᐅᓚᐅᕐᓂᖕᓂᒃ:  

 

 ᑲᑎᖃᑎᒋᓗᒋᑦ ᐅᖃᓪᓚᖃᑎᒋᓗᒋᑦ ᐃᓱᒫᓘᑎᖏᓐᓂᒃ. ᑐᓴᐅᒫᓂᖏᓪᓗᓂ ᐃᖅᑲᖅᑐᐃᓯᑲᐅᑎᒋᙱᓪᓗᑎᑦ. ᓈᓚᑦᑎᐊᕐᓗᒍ ᐊᒻᒪᓗ 

ᑎᑎᕋᖅᐸᓪᓕᐊᓗᒋᑦ ᐅᖃᖅᑕᐅᔪᑦ.   

 ᓇᓗᓇᐃᕐᕕᒋᓗᒍ ᖃᓄᐃᓕᖓᓂᐅᔪᒧᑦ ᐸᓯᔭᐅᔾᔪᑕᐅᔪᑦ, ᖃᓄᐃᓕᐅᒃᑲᓐᓂᖁᔭᐅᑐᐃᓐᓇᕆᐊᖃᖅᐳᑎᑦ. ᓇᓗᓇᐃᕐᕕᒋᑦᑎᐊᕐᓗᒋᑦ 

ᐃᓱᒫᓘᑎᖏᑦ ᑲᒪᒋᔭᐅᑦᑎᐊᕐᓂᐊᕐᓂᕋᕐᓗᒋᑦ ᑲᙳᓇᖅᑑᑎᑕᐅᓗᑎᒃ.     

 ᑕᕐᕋᓂᒃ ᑐᓂᓗᒋᑦ ᐸᒡᕕᓵᕆᓂᖃᖁᔨᙱᓐᓂᖅ ᐱᓕᕆᕕᖕᒥ ᐊᑐᐊᒐᑦ ᐊᒻᒪᓗ ᑎᑎᕋᖅᓯᒪᓂᓖᑦ 1010-ᒥ ᐊᒻᒪ 1018-ᒥ ᑕᐃᑲᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ. ᐅᖃᐅᑎᓗᒍᓗ ᑎᑎᕋᕆᐊᖃᕐᓂᐊᕐᓂᖓᓂᒃ ᐅᖃᐱᓗᖕᓂᕐᒧᑦ ᑎᑎᕋᕐᕕᒃᓴᐅᑕᐅᔪᒥᒃ 

ᐊᒻᒪᓗ ᑎᑎᕋᕌᓂᒃᓯᓗᓂ ᖃᐅᔨᓴᕈᑎᒥᒃ HIO-ᖑᔪᖅ ᐱᖃᑎᒋᓗᒍ.  ᖃᐅᔨᒋᐊᕈᑎᓂᒃ ᐱᔪᓐᓇᕐᒥᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᑦᑎᔨᖓᓐᓂᑦ, ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᓐᓂᑦ, ᐅᕝᕙᓘᓐᓃᑦ ᐱᑕᖃᖅᐸᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑎᖓᓐᓂᑦ. 

ᖃᐅᔨᒪᑎᓪᓗᒋᑦ ᓇᓖᕌᕈᑕᐅᔪᓐᓇᖅᑐᓂᒃ ᒪᑯᓂᖓᓗ:   

o ᑕᐃᒪᓐᓇᓪᓚᑦᑖᖅ ᑕᐃᒪᓐᓇᓚᑦᑖᖑᙱᑦᑑᒐᓗᐊᕐᓘᓐᓃᑦ ᐋᖅᑭᒋᐊᕈᑎᒃᓴᓄᑦ ᓇᓖᕌᕈᑏᑦ;   

o ᐱᔪᓐᓇᕐᓂᖅ ᐃᖅᑲᓇᐃᔭᖅᑏᑦ ᐊᒻᒪᓗ ᐃᓚᒌᑦ ᐃᑲᔪᖅᑕᐅᔪᓐᓇᕐᓂᖏᓐᓄᑦ ᐱᓕᕆᐊᖅ ᐅᖃᓪᓚᐅᔾᔭᐅᓂᒃᑯᑦ     

ᐃᑲᔪᖅᑐᖅᑕᐅᓗᑎᒃ.   

 ᑕᕝᕙᖓᑦᑕᐃᓐᓇᖅ ᖃᓄᐃᓕᐅᓕᕐᓗᑎᑦ ᐅᖄᓚᓗᑎᑦ ᐸᓖᓯᒃᑯᓐᓄᑦ, ᖃᐅᔨᑎᓪᓗᒍᓗ ᒥᓂᔅᑕᐅᑉ ᑐᒡᓕᐊ, ᐊᒻᒪᓗ ᐃᖅᑲᓇᐃᔭᖅᑏᑦ 

ᑭᒡᒐᖅᑐᖅᑎᖓᑦ ᑕᒪᓐᓇ ᖃᓄᐃᓕᐅᕈᑕᐅᔪᖅ ᐱᕋᔭᖕᓂᒃᑯᑦ ᖃᓄᐃᓕᐅᕐᓂᐅᒃᐸᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᖅ 

ᑲᑉᐱᐊᓇᖅᑐᒦᑉᐸᑦ.   

 ᖃᐅᔨᒋᐊᕐᓗᒍ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ ᑎᓕᐅᕐᓗᒍ ᐃᓕᖕᓄᑦ ᐅᖃᓪᓚᖃᑦᑕᕈᓇᖅᑎᓪᓗᒍ.   
  

ᖃᐅᔨᒍᕕᑦ ᐅᔾᔨᕈᓱᒃᑯᕕᓪᓘᓐᓃᑦ ᖃᓄᐃᓕᐅᕐᓂᐅᔪᒥᒃ ᐸᒡᕕᓵᕆᓂᒃᑯᑦ: 
 

 ᓇᓗᓇᐃᕐᓗᒍ ᓈᒻᒪᒃᓴᙱᔪᑎᒋᔭᐃᑦ. ᐅᖃᓪᓚᒡᕕᒋᓗᒍ ᐃᖅᑲᓇᐃᔭᖅᑎ (ᑏᑦ) ᖃᓄᐃᒻᒪᑦ ᖃᓄᐃᓕᐅᕐᓂᖏᑦ ᓈᒪᙱᑦᑑᓂᖏᓐᓂᒃ 

ᐊᒻᒪᓗ ᐱᔭᒃᓴᕆᔭᖏᓐᓂᒃ ᖃᐅᔨᑎᓪᓗᒋᑦ ᑖᑯᓂᖓ ᐸᒡᕕᓵᑕᐅᔭᕆᐊᖃᙱᓐᓂᕐᒧᑦ ᐱᓕᕆᕝᕕᖕᒥ ᐊᑐᐊᒐᕐᓂᒃ ᐊᒻᒪᓗ 

ᑎᑎᕋᖅᓯᒪᓂᓖᑦ 1010 ᐊᒻᒪ 1018 ᑕᐃᒃᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖏᓐᓂ ᐃᑲᔫᑎᓂᒃ. (ᑕᐃᒪᐃᓕᐅᕐᓗᑎᑦ 

ᖃᐅᔨᔭᐅᖏᓪᓗᑎᑦ ᑭᒃᑯᑐᐃᓐᓇᕐᓂᑦ.)   

 

 

ᖃᓄᖅ ᖃᐅᔨᑎᑕᐅᔪᒪᒍᕕᑦ ᐱᐅᓛᒃᑯᑦ ᐱᓇᔭᕐᓂᕐᒥᒃ, ᕿᓂᓯᑲᐅᑎᒋᓗᑎᑦ. ᖃᐅᔨᑎᓪᓗᒍ ᐃᓱᒪᑕᐃᑦ, 

ᐊᒻᒪᓗ ᐅᖃᕐᕕᒋᓗᒍ HIO-ᖑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ, ᐅᕝᕙᓘᓐᓃᑦ 

ᐃᖅᑲᓇᐃᔭᖅᑦᑐᓕᕆᔨᒃᑯᑦ ᑭᒡᒐᖅᑐᖅᑎᖓᑦ ᖃᐅᔨᑎᑕᐅᔪᓐᓇᕐᓂᐊᕋᕕᑦ.   
 

 

ᐃᓱᒪᑕᐅᓗᑎᑦ ᐸᓯᔭᒃᓴᙳᖅᑎᑕᐅᒍᕕᑦ ᐸᒡᕕᓵᕆᓂᕐᒧᑦ:  

 

 ᑕᒪᓐᓇ ᐱᕐᔪᐊᑐᑦ ᐱᔭᕆᐊᖃᖅᐸᑦ ᐅᖃᐅᔾᔭᐅᒍᕕᑦ ᐅᖃᐅᓯᖅᑕᕆᔭᑎᑦ ᐅᕝᕙᓘᓐᓃᑦ ᖃᓄᐃᓕᐅᕐᓂᕆᔭᑎᑦ 

ᓈᒻᒪᙱᓐᓂᕋᐅᑕᐅᒃᐸᑕ, ᐃᓱᒪᒋᑦᑎᐊᕆᐊᒃᑭᑦ ᐃᓱᒪᒋᔭᐅᔪᑦ. ᑎᔅᓯᓇᕋᓱᒋᔭᑦ ᐅᕝᕙᓘᓐᓃᑦ ᐱᕐᔪᐊᖑᙱᓐᓇᓱᒋᔭᑦ ᐃᓕᖕᓄᑦ 

ᐋᓐᓂᕈᑕᐅᑐᐃᓐᓇᕆᐊᖃᕐᒪᑦ ᐅᕝᕙᓘᓐᓃᑦ ᐊᑲᐅᙱᓪᓗᓂ ᐊᓯᖕᓄᑦ.    

 ᑕᑯᒃᓴᐅᑎᑦᑎᒋᑦ ᐱᓪᓚᑦᑖᕐᓂᕆᔭᕐᓂᒃ ᒪᒥᐊᓪᓗᑎᑦ ᐊᒻᒪᓗ ᖃᐅᔨᒋᐊᕐᓗᑎᑦ ᐊᑲᐅᓯᕚᓕᐅᑎᒃᓴᒥᒃ. ᓱᓕᔪᒃᑯᑦ ᒪᒥᐊᓐᓂᖅ ᐊᒻᒪᓗ 

ᑐᓴᖅᑎᑦᑎᑦᑎᐊᕐᓂᖅ ᐊᑑᑎᖃᑦᑎᐊᕈᓐᓇᕐᒪᑦ ᓯᕗᒻᒧᑦ ᐋᖅᑭᒃᓯᕙᓪᓕᐊᓂᕐᒧᑦ ᓈᒻᒪᙱᓕᐅᕈᑕᐅᔪᒧᑦ.  ᐸᓯᒃᖠᕈᑕᐅᔪᖅ 

ᑐᙵᕕᖃᕋᓱᒋᒍᕕᐅᒃ ᑐᑭᓯᐅᒪᑦᑎᐊᖏᓐᓂᕐᒨᓇᓱᒋᓗᒍ, ᐊᐱᕆᓗᒍ ᐃᓱᒪᑕᐃᑦ  ᐃᑲᔪᖅᑎᒋᔪᒪᓗᒍ ᐋᕿᒃᓯᕙᓪᓕᐊᓂᕐᒧᑦ 

ᐱᔾᔪᑕᐅᔪᒧᑦ.   

 ᐃᓕᓪᓗᒋᑦ ᐱᔪᓐᓇᐅᑎᑎᑦ ᐊᒻᒪᓗ ᑲᒪᒋᔭᒃᓴᑎᑦ ᖃᐅᔨᕙᓪᓕᐊᓗᒋᑦ ᐸᒡᕕᓵᕆᓂᖃᖁᔨᙱᓐᓂᖅ ᐱᓕᕆᕕᖕᒥ ᐊᑐᐊᒐᑦ ᐊᒻᒪᓗ 

ᑎᑎᕋᖅᓯᒪᓂᓖᑦ 1010-ᒥ ᐊᒻᒪ 1018-ᒥ ᑕᐃᑲᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ.   

4. ᐋᖅᑭᒃᐸᓪᓕᐊᓂᕐᒧᑦ ᐱᕙᓪᓕᐊᔾᔪᓯᖅ 

 

ᓄᓇᕘᒥ ᒐᕙᒪᒃᑯᑦ ᐃᓱᒪᔾᔪᓯᖓᑦ ᐸᒡᕕᓵᖅᑕᐅᓂᕐᒥᑦ ᐋᖅᑭᒃᐸᓪᓕᐊᔪᑎᒃᓴᓄᑦ:  
  

ᓄᓇᕘᒥ ᒐᕙᒪᒃᑯᑦ ᐱᓕᕆᑦᑎᐊᕐᓂᐊᕐᓂᕋᖅᓯᒪᖕᒪᑕ ᑲᒪᔭᕆᐊᖃᕐᓂᕐᒧᑦ ᐱᔾᔪᑕᐅᔪᓂᒃ ᕿᓚᒻᒥᐅᓛᒃᑯᑦ, 

ᐊᕿᕋᖅᑐᕐᓂᖅᑕᖃᖅᑎᑦᑕᐃᓕᒪᒋᐊᕐᓗᒍ. ᓈᒪᒍᓐᓇᖅᐸᑦ, ᐱᓕᕆᖃᑎᒌᑦ ᐊᑐᖁᔭᐅᕗᑦ ᐃᓱᒪᖁᔭᐅᓪᓗᑎᒃ ᑕᐃᒪᓐᓇᓪᓚᑦᑖᖑᙱᑦᑑᒐᓗᐊᒃᑯᑦ 

ᐋᕿᒋᐊᕐᓗᒍ. 

 

ᑕᐃᒪᓐᓇᓪᓚᑦᑖᖑᙱᑐᒃᑯᑦ  ᑕᐃᒪᓐᓇᓪᓚᑦᑖᒃᑯᑦ  

 

ᓵᖓᓗᓂ ᑐᑭᓯᕙᓪᓕᐊᓂᕐᒧᑦ 

 

 

ᓵᖓᓗᓂ ᖃᐅᔨᔭᐅᓯᒪᔪᑎᒍᑦ ᓱᓕᔪᒃᑯᑦ 
 

 

ᐱᓕᕆᖃᑎᒌᑦ ᐊᐅᓚᑦᑎᓪᓗᑎᒃ 

ᐱᓕᕆᕙᓪᓕᐊᔾᔪᓯᐅᔪᒥᒃ ᐊᒻᒪᓗ 

ᖃᓄᐃᓐᓂᐅᔪᓂᒃ ᑭᖑᓂᐊᒍᑦ    
 

 

ᖃᐅᔨᓴᖅᑏᑦ ᐊᐅᓚᑦᑎᓪᓗᑎᒃ 

ᐱᓕᕆᔾᔪᓯᐅᔪᒥᒃ ᐊᒻᒪᓗ 

ᖃᓄᐃᓐᓂᐅᔪᓂᒃ ᑭᖑᓂᐊᒍᑦ    
 

 

ᑲᒪᒋᔭᐅᑲᐅᖅᑐᕐᓂᖅᓴᐅᑐᐃᓐᓇᕆᐊᓕᒃ 

ᓱᒃᑲᓂᖅᓴᒃᑯᑦ ᐊᒻᒪᓗ 

ᖃᓄᐃᓕᑦᑎᕈᓘᔭᙱᓐᓂᖅᓴᐅᓗᑎᒃ 

ᐱᓕᕆᕝᕕᐅᔪᒥᒃ.    
 

 

ᐱᕕᖃᕐᓂᖅᓴᐅᔭᕆᐊᖃᕋᔭᑐᐃᓐᓇᕆᓕᒃ 

ᐊᒻᒪᓗ ᖃᓄᐃᓕᑦᑎᕈᓘᔭᕐᓗᑎᒃ 

ᐱᓕᕆᕝᕕᖕᒥᒃ.     
 

 

ᖃᓄᐃᓐᓂᐅᔪᓂᑦ ᐱᓂᐅᔪᑦ 

ᐊᖏᖃᑎᒌᖕᓂᒃᑰᖅᑎᑕᐅᓗᑎᒃ. 

ᖃᓄᐃᓕᐅᖅᑕᐅᓇᔭᙱᑦᑐᖅ.    
 

 

ᐃᓱᒪᓕᐊᑎᒍᑦ ᖃᓄᐃᓐᓂᐅᔪᓂᑦ 

ᐱᓂᐅᔪᑦ ᐱᓇᔭᖅᑐᑦ ᐊᒻᒪᓗ 

ᖃᓄᐃᓕᐅᖅᑕᐅᓗᓂᐅᑐᐃᓐᓇᕆᐊᓕᒃ.     
 

 

ᑕᐃᒪᓐᓇᓪᓚᑦᑖᖑᙱᑐᒃᑯᑦ ᐊᑲᐅᓯᕙᓪᓕᐊᓂᕐᒧᑦ ᓇᓖᕌᕈᑏᑦ:   

 
ᑐᒡᓕᕆᔭᐅᑐᐃᓐᓇᖅᑐᖅ ᐸᒡᕕᓵᖅᑕᐅᖁᔨᙱᓐᓂᕐᒧᑦ ᑐᕌᒐᕆᔭᐅᔪᖅ ᖃᓄᐃᑦᑐᓐᓃᖁᔨᓂᕐᒧᑦ ᐱᓕᕆᕝᕕᖕᒥ ᐊᑲᐅᙱᓪᓕᐅᕈᑕᐅᔪᓄᑦ 

ᓴᖅᑭᑦᑐᖃᑐᐊᖅᐸᑦ. ᑕᐃᒪᓐᓇᓪᓚᑦᑖᖑᙱᑦᑐᒃᑯᑦ ᐊᑲᐅᓯᕙᓪᓕᐊᓂᖅ ᐱᐅᔪᒻᒪᕆᐊᓘᔪᓐᓇᖅᑐᖅ ᐱᓕᕆᔾᔪᑕᐅᓗᓂ ᐊᑲᐅᓯᕙᓪᓕᐊᓂᕐᒧᑦ 

ᐊᑲᐅᙱᓪᓕᐅᕈᑕᐅᔪᓂᑦ ᑐᐊᕕᕐᓈᑐᒃᑯᑦ ᐊᒻᒪᓗ ᑲᑐᔾᔨᖃᑎᒌᒡᓗᑎᒃ. ᐆᒃᑑᑏᑦ ᑕᐃᒪᓐᓇᓪᓚᑦᑖᖑᙱᑐᒃᑯᑦ ᐊᑲᐅᓯᕙᓪᓕᐊᓂᕐᒧᑦ ᐱᔾᔪᓰᑦ 

ᒪᑯᐊᖑᕗᑦ:   

  
 

 ᐃᓄᑑᖃᑎᒋᓗᒋᑦ ᐅᖃᓪᓚᖃᑎᒋᓗᒋᑦ: ᐃᓄᑑᑦᑕᖅᑐᑦ 

ᐃᖏᑎᓪᓗᒋᑦ ᐅᖃᓪᓚᖃᑎᒋᓗᒋᑦ ᐊᒻᒪᓗ 

ᐊᑲᐅᓯᖃᑎᒌᖕᓂᕐᒧᑦ ᐱᔾᔪᑎᖏᓐᓂᑦ ᐱᖓᔪᖃᙱᓪᓗᑎᒃ 

ᐃᑲᔪᕋᓱᒃᑐᓂᒃ.   

 ᐊᐅᓚᑕᐅᔪᖅ ᐅᖃᓪᓚᖕᓂᖅ: ᐃᓄᑑᑦᑕᖅᑐᑦ 

ᐃᓚᐅᑎᑦᑎᓗᑎᒃ ᐱᖓᔪᒋᔭᐅᔪᒥᒃ ᓴᖅᑭᑎᓇᓱᖕᓂᕐᒧᑦ 

ᖃᓄᐃᓕᐅᕈᓯᐅᓂᐊᖅᑐᓂᒃ ᐅᕝᕙᓘᓐᓃᑦ 

ᖃᓄᐃᓕᖓᔾᔪᓯᐅᓂᐊᖅᑐᓂᒃ ᐊᑲᐅᓯᕙᓪᓕᐊᓂᕐᒧᑦ  

ᐱᔾᔪᑕᐅᔪᓂᑦ.   

 ᐊᖏᖃᑎᒌᖕᓂᒃᑯᑦ: ᐃᓄᑑᑦᑕᖅᑐᑦ ᐃᓚᐅᑎᑦᑎᓗᑎᒃ 

ᐱᖓᔪᒋᓂᐊᖅᑕᒥᖕᓂᒃ ᐃᑲᔪᖅᑎᒋᓂᐊᖅᑕᒥᖕᓂᒃ 

ᐊᖏᖃᑎᒌᖕᓂᒃᑯᑦ ᐊᑐᖅᑕᐅᓇᔭᖅᑐᒥᒃ ᐱᔾᔪᑕᐅᔪᒧᑦ. 

ᐊᖏᖃᑎᒌᖕᓂᖅ ᐃᓚᐅᑎᑦᑎᒐᔪᒃᐳᑦ ᑎᑎᖅᑲᑎᒍᑦ 

ᐊᑲᐅᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᒥᒃ.     

4. ᐊᑲᐅᓯᕙᓪᓕᐊᓂᕐᒧᑦ ᐱᓕᕆᔾᔪᓰᑦ 
 
ᑕᐃᒪᓐᓇᓪᓚᑦᑖᖑᙱᑦᑐᒃᑯᑦ ᐊᑲᐅᓯᑎᑦᑎᕙᓪᓕᐊᓂᖅ ᑲᔪᓯᓂᖃᑦᑎᐊᓲᖑᕗᖅ ᐱᐅᓛᒃᑯᑦ ᐃᓄᐃᑦ ᐃᓚᐅᖃᑕᐅᔪᑦ ᐃᒪᐃᑎᓪᓗᒋᑦ:   

 

 ᐃᓚᐅᔪᒪᑦᑎᐊᖅᑎᓪᓗᒋᑦ; 

 ᓈᓚᒍᓐᓇᕐᓗᓂ ᐊᒻᒪᓗ ᐃᓱᒪᓇᓱᒍᓐᓇᕐᓗᓂ ᐊᓯᒥ ᐃᓱᒪᒋᔭᖏᓐᓂᒃ; ᐊᒻᒪᓗ   

 ᐃᒪᐃᑦᑎᐊᕈᒪᓗᓂ ᓇᓂᓯᓇᓱᖃᑕᐅᓗᓂ ᑕᒪᐃᓐᓄᑦ ᐊᖏᖃᑎᒌᒍᑕᐅᔪᓐᓇᖅᑐᒥᒃ ᐋᖅᑭᒍᑎᒃᓴᒧᑦ.    

 
ᑕᐃᒪᓐᓇᓪᓚᑦᑖᖑᙱᑦᑐᒃᑯᑦ ᐊᑑᑎᖃᕈᓐᓇᙱᓚᖅ ᐃᒪᐃᑦᑕᕌᖓᑦ:   

 

 ᐃᓄᑑᑦᑕᖅᑐᑦ ᐃᓚᐅᔪᒪᑦᑎᐊᖏᑎᓪᓗᒋᑦ ᐅᕝᕙᓘᓃᑦ ᓈᓚᒍᒪᖏᓪᓗᑎᒃ ᐊᓯᒥ ᐃᓱᒪᒋᔭᓐ ᒋᑕ ᑕᐅᑦᑐᐊᒍᑦ;   

 ᐊᑕᐅᓯᖅ ᐊᑕᐅᓯᐅᙱᑦᑐᕐᓘᓐᓃᑦ ᐃᓄᒃ ᕿᓂᖅᐸᑦ ᖃᓄᐃᓕᐅᖅᑕᐅᔪᑎᒋᓇᔭᖅᑖᓂᒃ ᐊᑲᓱᐃᕙᓪᓕᐊᓂᕐᒧᑦ; ᐅᕝᕙᓘᓐᓃᑦ   

 ᓈᒪᙱᑦᑐᖅᑕᖃᔭᒻᒪᑦ ᐱᔪᓐᓇᐅᑎᒃᑯᑦ ᑖᑯᓇᓂ ᐃᓄᑑᑦᑕᖅᑐᓂ ᓲᕐᓗ ᐅᖃᐱᓘᑕᐅᔪᖃᖅᐸᑦ ᓄᓕᐊᓗᖕᓂᕐᒧᑦ ᐸᒡᕕᓵᕆᓂᕐᒥᒃ.    
  

ᑕᐃᒪᓐᓇᓪᓚᑦᑖᖑᔪᒃᑯᑦ ᐊᑲᐅᓯᕙᓪᓕᐊᓂᕐᒧᑦ ᓇᓖᕌᕈᑎᑦ:   

  
 
 

ᐃᖅᑲᓇᐃᔭᖅᑏᑦ ᐃᒃᐱᒍᓱᒃᑯᑎᒃ 

ᐸᒡᕕᓵᖅᑕᐅᓯᒪᓂᕐᒥᒃ ᐊᒻᒪᓗ 

ᐃᓗᐊᕆᙱᒃᑯᓂᔾᔪᒃ 

ᑕᒪᓐᓇᓪᓚᑦᑖᖑᙱᑦᑐᒃᑰᖅᑎᑦᑎᔭᕆᐊᒃᓴᖅ 

ᓂᕈᐊᕈᓐᓇᖅᑐᑦ ᓇᓖᕌᕈᑎᓂᑦ 

ᑕᐃᒪᓐᓇᓪᓚᑦᑖᕐᒧᑦ ᐅᖃᐱᓘᑕᐅᔪᒧᑦ.   

 

  

 

 ᑎᑎᕋᕐᓗᑎᒃ ᓈᒪᒃᓴᙱᓐᓂᕐᒧᑦ – ᑕᓐᓇ ᓇᓖᕌᕈᑦ ᐱᔭᒃᓴᐅᔪᖅ ᐃᓚᒋᔭᐅᔪᓂᑦ ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 

ᐊᒻᒪᓗ ᓄᓇᕘᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᑕᐃᑯᓇ ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖏᑦᑎᒍᑦ.   

 ᑎᑎᕋᕐᓗᑎᑦ ᐅᖃᐱᓘᑎᖕᓂᒃ ᑖᒃᑯᑎᒎᓈᖅᑐᒥᒃ ᐸᒡᕕᓵᖅᑕᐅᖏᓪᓗᑎᒃ ᐱᓕᕆᕝᕕᖕᒥ ᐊᑐᐊᒐᕐᓂᑐᓂ ᐊᒻᒪᓗ ᑎᑎᕋᖅᓯᒪᓂᓕᖕᓂ 

1010 ᐊᒻᒪᓗ 1018-ᒥ ᑖᑯᓇᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓂ – ᑖᓐᓇ ᓇᓖᕌᕈᑦ ᐱᔭᒃᓴᐅᔪᖅ ᑕᒪᐃᓐᓄᑦ 

ᓄᓇᕘᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ.  

 ᑎᑎᕋᕐᓗᑎᑦ ᐅᖃᐱᓘᑎᖕᓂᒃ ᑖᑯᓄᖓ ᓄᓇᕘᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᐅᔪᓄᑦ. ᑕᒃᑯᐊ ᓄᓇᕘᒥ ᒐᕙᒪᒃᑯᑦ 

ᐱᓕᕆᑦᑎᐊᕐᓂᐊᕐᓂᕋᖅᓯᒪᒐᓗᐊᖅᑎᓪᓗᒋᑦ ᐋᖅᑭᒃᓯᖃᑎᖃᕋᓱᒍᓐᓇᕐᓂᕐᒧᑦ ᐸᒡᕕᓵᖅᑕᐅᓂᕐᒧᑦ ᐅᖃᐱᓘᑕᐅᔪᓂᒃ 

ᐱᓕᕆᕝᕕᒋᔭᐅᔪᒥ, ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖃᖅᐳᑦ ᕿᓂᕈᓐᓇᕐᓂᕐᒥᒃ ᐱᓕᕆᕝᕕᒋᔭᐅᔪᒥ ᑲᒪᒋᔭᔪᓐᓇᕐᓂᕐᒥᒃ.   

4. ᐋᕿᒃᐸᓪᓕᐊᓂᕐᒧᑦ ᐱᓕᕆᔾᔪᓰᑦ  

 
ᐅᖃᐱᓘᑕᐅᔪᑦ  

ᐊᑐᐊᒐᑎᒍᑦ 

ᐅᖃᐱᓘᑕᐅᔪᑦ ᐃᖅᑲᓇᐃᔭᖅᑏᑦ 

ᐊᖏᖃᑎᒌᒍᑎᖓᒍᑦ 

 
ᐃᖅᑲᓇᐃᔭᖅᑎᓕᒫᑦ (ᐱᓯᑎᐅᓂᖅᓴᑦ 

ᐊᐅᓚᑦᑎᔩᑦ, ᐃᓚᐅᑎᑕᐅᙱᑦᑐᑦ, 

ᐊᒻᒪᓗ NEU-ᑯᑦ ᐊᒻᒪᓗ ᓐᑕ-ᑯᓐᓂ 

ᐃᓚᒋᔭᐅᔪᑦ)   

 

 
NEU-ᑯᑦ ᐊᒻᒪᓗ NTA-ᑯᓐᓂ  

ᐃᓚᒋᔭᐅᔪᑦ 

 

 
ᑕᖅᑮᑦ ᐊᕐᕕᓂᓖᑦ ᐃᓗᐊᓂ 

ᖃᓄᐃᓕᐅᕈᑕᐅᓯᒪᔪᖅ ᖃᓂᓛᒃᑯᑦ   

 

 
ᒪᓕᒡᓗᑎᒃ ᐱᕕᐅᔪᓂᒃ 

ᐃᓱᖃᖅᑎᑕᐅᔪᓂᒃ ᐋᕿᒃᑕᐅᓯᒪᔪᓂ 

ᐃᖅᑲᓇᐃᔭᖅᑏᑦ ᐊᖏᖃᑎᒌᒍᑎᖏᓐᓂ   

 
 

ᐃᖅᑲᓇᐃᔭᖅᑏᑦ ᐱᓕᕆᐊᒃᓴᖏᑦᑎᒍᑦ 

ᑖᓐᓇᓗ HIO-ᖑᔪᖅ ᐅᕝᕙᓘᓐᓂᑦ 

ᓇᓗᓇᐃᖅᑕᐅᓯᒪᔪᒧᑦ   
 

 

NEU-ᑯᑦ ᐅᕝᕙᓘᓐᓃᑦ NTA-ᑯᑦ 

ᐱᓕᕆᐊᖏᑦᑎᒍᑦ    

 

 

HIO-ᖑᔪᖅ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᖅ ᖃᐅᔨᓴᕐᓗᓂ   
 

 

ᑲᑐᔾᔨᖃᑎᒌᖑᔪᖅ ᖃᐅᔨᓴᕐᓗᓂ 

 

 

HIO-ᖑᔪᖅ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓯᒪᔪᖅ ᐊᑐᓕᖁᔭᖏᑦᑎᒍᑦ  
 

 

ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᑦ 

ᐃᓱᒪᓕᐅᕐᓗᓂ    

 

 

ᒥᓂᔅᑕᐅᑉ ᑐᒡᓕᐊ ᐃᓱᒪᓕᐅᕐᓗᓂ 
 

 

ᐱᓕᕆᐊᖑᒃᑲᓐᓂᖁᓗᒍ ᐃᖅᑲᖅᑐᐃᔨᒧᑦ 
 

 

ᑕᐃᒪᓐᓇᓪᓚᑦᑖᖅ ᐅᖃᐱᓘᑕᐅᔪᓄᑦ ᐱᓕᕆᔾᔪᓰᑦ: 

  
ᑕᒪᓐᓇ ᑎᑎᕋᖅᓯᒪᓂᐅᔪᖅ ᖃᐅᔨᑎᑦᑎᓂᐅᕗᖅ ᓇᓗᓇᐃᕆᓯᒪᓪᓗᑎᒃ ᑕᐃᒪᓐᓇᓪᓚᑦᑖᖅ ᐊᑐᐊᒐᑎᒍᑦ ᐅᖃᐱᓘᑕᐅᔪᒧᑦ ᐱᓕᕆᔾᔪᓯᐅᔪᖅ.  

ᐃᓱᒪᒋᔭᐅᔭᒻᒪᑦ ᑕᐃᒪᐃᓕᖓᓕᖅᑎᓪᓗᒍ ᑖᓐᓇ ᐃᖅᑲᓇᐃᔭᖅᑎ ᖃᐅᔨᑎᑦᑎᐊᓂᒐᓱᒋᔭᐅᓪᓗᓂ ᐃᑲᔪᕈᓐᓇᖅᑐᒥᒃ ᐃᓄᖕᒥᒃ ᐱᔾᔪᑎᖃᕐᓗᓂ 

ᐊᑐᖅᑕᐅᔪᓐᓇᖅᑐᓂᒃ ᐋᕿᒃᐸᓪᓕᐊᓂᕐᒧᑦ ᐱᔾᔪᑕᐅᔪᒧᑦ, ᐃᓚᒋᖃᓯᐅᑎᓪᓗᒍ ᑕᐃᒪᓐᓇᓪᓚᑦᑖᖑᙱᑦᑐᖅ ᐊᑲᐅᓯᕙᓪᓕᐊᓂᖅ ᐊᒻᒪᓗ 

ᑎᑎᕋᕐᓗᓂ ᐅᖃᐱᓘᑎᒥᒃ.  ᐃᖅᑲᓇᐃᔭᖅᑎ ᓱᓕᔪᕆᓐᓈᓕᕋᒥ ᐱᓂᕐᓗᒃᑕᐅᓯᒪᓂᕐᒧᑦ ᐸᒡᕕᓵᖅᑕᐅᓯᒪᓂᕐᒧᑦ ᐊᒻᒪᓗ ᐱᓕᕆᕝᕕᖕᒥ 

ᐊᑲᐅᙱᓪᓕᐅᕈᑎᑐᐃᓐᓇᐅᓗᓂᐅᖏᒻᒪᑦ ᐊᒻᒪᓗ ᐃᓱᒫᓘᑎᒋᔮ ᑲᒪᒋᔭᐅᔭᕆᐊᖃᖅᐳᖅ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᓂᖓᓂᒃ.    

  
ᑐᑭᓯᒃᑲᓐᓂᕈᒪᓗᓂ ᐅᖃᐱᓘᑕᐅᔪᒧᑦ ᐊᑲᐅᓯᒋᐊᕈᑎᒃᓴᓄᑦ ᐱᔾᔪᓯᕐᓂᒃ, ᐅᖃᕐᕕᒋᓗᒍ HIO-ᖑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ, 

ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᑦ, ᐅᕝᕙᓘᓐᓃᑦ ᐱᑕᖃᖅᐸᑦ ᑲᑐᔾᔨᖃᑎᒌᑦ ᑭᒡᒐᖅᑐᖅᑎᖓᓐᓄᑦ.   

  

ᐱᒋᐊᕈᑦ 1:   ᐃᓯᖅᐸᓪᓕᐊᔪᑦ ᐊᒻᒪ ᑎᑎᕋᙳᖅᑎᑦᑎᕙᓪᓕᐊᓂᖅ: 

 
ᑕᕝᕙᓃᓕᖅᑎᓪᓗᒍ ᐃᖅᑲᓇᐃᔭᖅᑎ ᑲᑎᖃᑎᖃᕐᓂᐊᖅᑐᖅ HIO-ᖑᔪᒥᒃ ᐅᕝᕙᓘᓐᓃᑦ ᐊᓯᐊᓂᒃ ᐃᑲᔪᕐᓂᐊᖅᑐᒥᒃ ᐊᒻᒪᓗ ᐱᑎᑦᑎᓗᓂ 

ᖃᐅᔨᒪᔭᕆᐊᖃᖅᑕᖏᓐᓂᒃ ᖃᓄᐃᓕᐅᕈᑕᐅᔪᒧᑦ ᐸᒡᕕᓵᕆᓂᒃᑯᑦ ᑎᑎᕋᕐᓗᒋᑦ ᐅᖃᐱᓘᑕᐅᔫᑉ ᒥᒃᓵᓄᖓᔪᑦ.   

 

ᐱᓕᕆᖃᑎᒌᑦ ᓇᓕᐊᖕᓄᑦ ᑕᐃᒪᓐᓇᓪᓚᑦᑖᖑᙱᑦᑐᒧᑦ ᓅᑐᓐᓇᖅᑐᑦ ᐱᓕᕆᕙᓪᓕᐊᓂᖅᑕᖃᓕᕋᓗᐊᖅᑎᓪᓗᒍ, ᑎᑎᕌᓂᒃᑲᓗᐊᖅᐸᓪᓘᓐᓃᑦ 

ᐅᖃᐱᓘᑎᒥᒃ ᐊᒻᒪᓗ ᖃᐅᔨᓴᖅᑐᖃᓕᕋᓗᐊᖅᑎᓪᓗᒍ.   

4. ᐋᕿᒃᐸᓪᓕᐊᓂᕐᒧᑦ ᐱᓕᕆᔾᔪᓰᑦ 
 

 

 

 
 

ᐱᒋᐊᕈᑦ 2 – ᖃᐅᔨᓴᕐᓗᒍ ᐅᖃᐱᓘᑕᐅᔪᖅ: 

  
 

ᑖᔅᓱᒪ HIO-ᖑᔫᑉ ᐅᕝᕙᓘᓐᓃᑦ ᐃᓚᐅᑎᑕᐅᔫᑉ ᖃᐅᔨᓴᕐᓂᐊᖅᐸᐃᑦ 

ᐅᖃᐱᓘᑕᐅᔪᖅ ᐊᒻᒪᓗ ᖃᐅᔨᓗᓂ ᑖᓐᓇ ᐅᖃᐱᓘᑕᐅᔪᖅ 

ᐸᒡᕕᓵᕆᓂᐅᖕᒪᖔᑦ ᓇᓗᓇᐃᖅᑕᐅᓯᒪᔪᑦ ᐸᒡᕕᓵᖅᑕᐅᖏᓪᓗᑎᒃ 

ᐱᓪᕆᕝᕕᖕᒥ ᐊᑐᐊᒃᑯᑦ ᐊᒻᒪᓗ ᑖᓐᓇ ᐅᖃᐱᓘᑕᐅᔪᖅ 

ᑲᒪᒋᔭᐅᕌᓂᒃᓯᒪᖕᒪᖔᑦ ᐊᓯᐊᒎᕐᓗᓂ.   
 

ᑐᙵᕕᖃᕐᓗᓂ ᖃᐅᔨᓴᖅᑕᐅᔾᔪᑎᓂᒃ, ᑕᓐᓇ HIO-ᖑᔪᖅ 

ᐅᕝᕙᓘᓐᓃᑦ ᐃᓚᐅᑎᑕᐅᔪᖅ ᐃᓱᒪᓕᐅᕈᓐᓇᖅᐳᑦ 

ᐃᒪᓐᓇᐅᔪᒪᓂᕐᒥᒃ ᖃᐅᔨᓴᖅᑕᐅᖏᓪᓗᓂ ᐅᖃᐱᓘᑕᐅᔪᖅ 

ᐊᑐᐊᒐᕐᓂᒃ ᒪᓕᒐᒃᓴᐅᓇᔭᕐᒪᖔᑦ ᐅᕝᕙᓘᓐᓃᑦ 

ᐱᑦᑎᐊᖏᓴᖕᓂᑐᐃᓐᓇᐅᖏᔭᐅᒍᓂ ᐅᕝᕙᓘᓐᓃᑦ ᐱᑦᑎᐊᖏᓐᓂᒃᑯᑦ 

ᓴᖅᑭᑕᐅᓗᓂ.     
 

 

 
ᑖᔅᓱᒪ HIO-ᖑᔫᑉ ᐅᕝᕙᓘᓐᓃᑦ ᐃᓚᐅᑎᑕᐅᔫᑉ ᖃᓄᐃᔾᔪᑕᐅᔪᖅ ᐊᑐᖁᑕᐅᔾᔪᑕᐅᖁᔭᐅᑐᐃᓐᓇᕆᐊᖃᖅᐳᖅ ᐊᓯᐊᒎᕐᓗᓂ ᓲᕐᓗ 

ᐃᒪᓐᓇᐅᖁᔭᐅᓗᓂ ᐊᖏᖃᑎᒌᖕᓂᒃᑰᕐᓗᓂ ᐅᕝᕙᓘᓐᓃᑦ ᐊᐅᓚᑕᐅᔪᒃᑯᑦ ᐱᓕᕆᔾᔪᓯᒃᑯᑦ.  

4. ᐋᕿᒃᐸᓪᓕᐊᓂᕐᒧᑦ ᐱᓕᕆᔾᔪᓰᑦ 
 

ᐱᒋᐊᕈᑦ 3 – ᖃᐅᔨᓴᕐᓂᖅ ᐅᖃᐱᓘᑕᐅᔪᒥᒃ: 

  
ᐅᖃᐱᓘᑕᐅᔪᒥᒃ ᖃᐅᔨᓵᓂᒃᐸᑕ ᐊᒻᒪᓗ ᓈᒻᒪᒋᔭᐅᓗᓂ, ᑐᓂᔭᒃᓴᐅᑕᐅᓇᔭᓕᖅᑐᖅ ᓇᓕᐊᖕᓂᒃ ᐃᑲᔪᖅᑐᐃᓴᓂᖃᙱᑦᑐᒧᑦ ᖃᐅᔨᓴᖅᑎᒧᑦ.   

 

 

 

ᑲᑎᙵᔪᓐᓃᖅᑎᓪᓗᒋᑦ ᐱᓕᕆᖃᑎᒌᑦ

 
ᖃᓄᐃᓕᖓᓂᐅᔪᑦ ᐱᔾᔪᑎᒋᓪᓗᒋᑦ, ᒪᕐᕉᔪᑦ ᐱᓕᕆᖃᑎᒌᑦ ᑲᑎᖓᑎᑕᐅᖏᓪᓗᑎᒃ 

ᐱᔭᕆᐊᖃᕐᓂᐊᖅᑐᑦ ᐱᕙᓪᓕᐊᖁᓇᒍ ᖃᓄᐃᓕᖓᓂᐅᔪᓄᑦ  ᐃᒃᐱᕐᓇᕐᓂᐅᔪᖅ 

ᖃᐅᔨᓴᖅᑎᓪᓗᒋᑦ ᐊᒻᒪᓗ ᐊᑲᐅᓯᕙᓪᓕᐊᓂᕐᒧᑦ ᐱᕙᓪᓕᐊᑎᓪᓗᒋᑦ. ᑐᑭᖃᑐᐃᓐᓇᕆᐊᓕᒃ 

ᐊᓯᔾᔩᔭᕆᐊᖃᕐᓂᐊᖅᑐᑦ ᐅᖃᕐᕕᐅᑦᑕᕐᓂᐅᓂᐊᖅᑐᖅ, ᐊᓯᐊᓂᑦ ᐱᓕᕆᐊᖑᓚᐅᑲᒡᓗᓂ 

ᐅᕝᕙᓘᓐᓃᑦ ᐃᓅᔪᖅ ᐊᓯᐊᓄᑦ ᓅᑕᐅᓗᓂ.    

  

 

ᐊᐅᓚᑦᑎᓂᖅ ᐊᐱᖅᓱᕐᓂᕐᓂᒃ: 

 
ᑕᐃᒃᑯᐊ ᑎᑎᕋᖅᑕᐅᔪᑦ ᖃᓄᐃᓕᐅᕐᓂᐅᔪᓄᑦ ᐱᔭᐅᓯᒪᓕᖅᐸᑕ, ᖃᐅᔨᓴᖅᑎ ᕿᒥᕐᕈᓂᐊᖅᑐᖅ ᑎᑎᕋᖅᑕᐅᓯᒪᔪᓂᒃ ᑐᓐᓂᖅᑯᑕᐅᔪᓂᒃ ᐊᒻᒪᓗ 

ᐊᐱᖅᓱᕐᓗᓂ ᐅᖃᐱᓗᒃᑐᕕᓂᕐᒥᒃ, ᐃᖅᑲᖅᑐᖅᑕᐅᑎᑕᐅᓇᓱᒃᑐᖅ ᐊᒻᒪᓗ ᑕᐅᑐᒃᑐᕕᓃᑦ.   

 

ᖃᐅᔨᓴᖅᑎᐅᔪᖅ ᐱᑎᑦᑎᓂᐊᖅᑐᖅ ᐅᖃᐱᓗᒃᑐᕕᓂᕐᒥᒃ ᐊᒻᒪᓗ ᐃᖅᑲᖅᑐᖅᑕᐅᑎᑕᐅᓇᓱᒃᑐᖅ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᓂᑦ 

ᓇᓗᓇᐃᖅᓯᓯᒪᔪᓂᒃ ᓇᓗᓇᕈᓐᓃᕈᑕᐅᓇᓱᒋᔭᐅᔪᓂᒃ ᐊᒻᒪᓗ  “ᖃᐅᔨᔭᐅᔪᑦ ᓱᓕᔪᑦ” ᓴᖅᑭᑦᑐᑦ ᖃᐅᔨᓴᖅᐸᓪᓕᐊᑎᓪᓗᒋᑦ.   

 

ᑕᒪᕐᒥᒃ ᐱᓕᕆᖃᑕᐅᔪᑦ ᐱᕕᖃᖅᑎᑕᐅᓂᐊᖅᑐᑦ ᕿᒥᕐᕈᔪᓐᓇᕐᓂᕐᒥᒃ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᓕᐊᒥᒃ ᐊᒻᒪᓗ ᐱᔪᒪᒍᑎᒃ, 

ᐅᖃᐅᓯᒃᓴᒃᑲᓐᓂᕐᓂᒃ ᑐᓂᓯᔪᓐᓇᖅᖢᑎᒃ, ᐊᐱᖅᑯᑎᓂᒃ ᐅᕝᕙᓘᓐᓃ ᑎᓚᒋᐊᕈᑎᓂᒃ ᐅᖃᐅᓯᕆᔪᒪᔭᒥᖕᓂᒃ.   

 

ᑭᖑᓪᓕᖅᐹᖅ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖅ (ᑎᑎᖅᑲᓂᒃ ᑐᓐᓂᖅᑯᑕᐅᓯᒪᖃᑕᐅᔪᓂᒃ ᐃᓚᓖᑦ ᐊᑦᑕᑕᖅᑎᑕᐅᓯᒪᔪᑦ) ᒥᓂᔅᑕᐅᑉ ᑐᒡᓕᐊᓄᑦ 

ᑐᓂᔭᐅᓪᓗᑎᒃ ᐱᓕᕆᕝᕕᐅᔪᒥ ᐊᒃᑐᖅᑕᐅᓯᒪᔪᒥ ᐊᒻᒪᓗ ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐱᔾᔪᑎᖃᖅᐸᑦ ᒥᓂᔅᑕᐅᑉ 

ᑐᒡᓕᐊᓂᒃ ᑕᐃᑯᖓ ᒥᓂᔅᑕᐅᖃᑎᒌᑦ ᑎᑎᕋᖅᑎᖓᓐᓄᑦ.  

 

ᐱᒋᐊᕈᑦ 4 – ᑐᓂᓯᓂᖅ ᐃᓱᒪᓕᐊᖑᔪᒥᒃ: 

 

ᓇᓪᓖᕌᕐᓂᖅ ᐋᖅᑭᒍᑕᐅᓇᔭᖅᑐᒧᑦ 
 

ᒥᓂᔅᑕᐃᑦ ᑐᒡᓕᖏᑦ ᑲᒪᒋᔭᒃᓴᖃᖅᐳᑦ ᐃᓱᒪᓕᐅᕆᐊᖃᕐᓂᕐᒥᒃ ᓈᒻᒪᒐᔭᖅᑐᓂᒃ ᐋᕿᒍᑕᐅᓇᔭᖅᑐᓄᑦ, ᐃᓚᒋᓪᓗᒋᑦ 

ᖃᓄᐃᓕᐅᖅᑕᐅᔭᕆᐊᖃᖅᐸᑕ ᑐᙵᕕᖃᕐᓗᑎᒃ ᖃᐅᔨᓴᕐᓂᕐᒥ ᑭᖑᓪᓕᖅᐹᖅᓯᐅᑎᓂ ᐅᓂᒃᑳᓂᒃ.  ᖃᐅᔨᓴᖅᑎᐅᔪᖅ ᐊᑐᓕᖁᔭᒥᓂᒃ 

ᑐᓂᓯᔪᓐᓇᕐᒥᔪᖅ ᒥᓂᔅᑕᐅᑉ ᑐᒡᓕᐊᓄᑦ ᖃᓄᖅ ᐃᑲᔫᑎᒃᓴᐅᔪᓐᓇᖅᑐᓂᒃ ᐋᕿᒋᐊᖅᓯᓂᕐᒧᑦ ᐱᒻᒪᕆᐅᒋᔭᐅᔪᒥᒃ ᐱᓕᕆᕝᕕᖕᒥᒃ 

ᐊᕙᑎᒋᔭᐅᔪᒥᒃ.   

 

ᑐᓴᖅᑎᑦᑎᓂᖅ ᐋᕿᒍᑕᐅᓇᓱᖕᓂᐊᖅᑐᒥᒃ / ᖃᓄᐃᓕᖓᔾᔪᑕᐅᓂᐊᖅᑐᒥᒃ: 
  

ᒥᓂᔅᑕᐅᑉ ᑐᒡᓕᐊ ᑲᑎᖃᑎᖃᕐᓗᓂ ᐊᑐᓂᐅᑦᑕᕐᓗᒋᑦ ᐅᖃᐱᓗᒃᑐᕕᓂᕐᒥᒃ ᐊᒻᒪᓗ ᐸᓯᔭᒃᓴᐅᑎᑕᒥᒃ ᑐᓴᖅᑎᓪᓗᒋᒃ ᐋᕿᒍᑕᐅᓇᓱᖕᓂᐊᖅᑐᓂᒃ 

ᐊᒻᒪᓗ/ᐅᕝᕙᓘᓐᓃᑦ ᖃᓄᐃᓕᖓᔾᔪᑕᐅᓂᐊᖅᑐᒥᒃ. ᐱᔾᔪᑎᒋᓪᓗᒋᑦ ᑲᙳᓇᖅᑑᓂᖏᑦ, ᐅᖃᐱᓗᒃᑎᐅᔪᑦ ᐅᖃᐅᔾᔭᐅᔾᔮᖏᑦᑐᑦ 

ᖃᓄᐃᓕᖓᓂᐅᑎᑕᐅᓂᐊᖅᑐᓂᒃ ᖃᓄᐃᓕᐅᖅᑐᕕᓂᕐᒧᑦ.  

4. ᐋᕿᒃᐸᓪᓕᐊᓂᕐᒧᑦ ᐱᓕᕆᔾᔪᓰᑦ 
 

ᐱᒋᐊᕈᑦ 5: ᐋᕿᒃᑎᕆᓂᖅ ᐱᓕᕆᕝᕕᐅᔪᒥᒃ: 

  
 
 

HIO-ᖑᔪᖅ ᐅᖃᐅᔾᔨᓂᐊᖅᐳᖅ ᐃᖅᑲᓇᐃᔭᖅᑎᐅᔪᓂᒃ ᖃᓄᓪᓚᕆᒃ 

ᐱᓂᐅᔭᕆᐊᓕᖕᓄᑦ ᐱᕚᓕᖅᑎᑦᑎᓇᓱᖕᓂᕐᒧᑦ ᐱᒻᒪᕆᐅᒍᓱᖕᓂᕐᒥᒃ 

ᐊᒻᒪᓗ ᑐᓴᐅᒪᖃᑦᑕᐅᑎᑦᑎᐊᕐᓂᕐᒧᑦ ᒪᑐᐃᖔᑎᐊᕐᓗᑎᒃ.    

 

ᐃᓱᒪᑕᐅᔪᑦ ᐱᓕᕆᓗᑎᒃ ᑲᔪᓯᔪᒥᒃ ᑐᑭᒧᐊᒃᑎᑦᑎᓂᕐᒥᒃ 

ᐱᒻᒪᕆᐅᒍᓱᒋᐊᖃᕐᓂᕐᒧᑦ ᐊᒻᒪᓗ ᖃᐅᔨᒪᓇᓱᒡᓗᑎᒃ 

ᖃᓄᐃᓐᓂᐅᓇᔭᖅᑐᓄᑦ ᐊᑲᐅᙱᓪᓕᐅᕈᑎᓄᑦ.   

 

ᑕᒪᕐᒥᒃ ᐃᖅᑲᓇᐃᔭᖅᑏᑦ ᐃᑲᔪᕈᓐᓇᖅᑐᑦ ᐊᓯᑎᑦ ᐱᒻᒪᕆᐅᒋᓗᒋᑦ 

ᐱᓗᒋᑦ ᐊᒻᒪᓗ ᑎᑎᕋᕐᕕᖕᒥ ᐃᓚᐅᖃᑕᐅᖏᓪᓗᑎᒃ 

ᐅᖃᐅᓯᖃᑲᑕᒃᑐᓂ ᐅᕝᕙᓗᓐᓃᑦ ᑕᐃᒪᐃᓐᓇᓱᒋᓐᓈᓂᕐᒧᑦ.   
  

 

 
ᐅᖃᐱᓘᑕᐅᔪᒧᑦ ᐋᖅᑭᒋᐊᕈᑎᒃᓴᒧᑦ ᐱᓕᕆᔾᔪᓯᖅ ᐃᓱᓕᔾᔮᖏᓚᖅ ᐃᓱᒪᓕᐅᖅᑐᖃᖅᐸᑦ ᑐᓐᓂᖅᑯᑕᐅᓗᓂ. ᒥᓂᔅᑕᐅᑉ ᑐᒡᓕᐊ 

ᐃᒪᐃᑦᑎᐊᕐᓂᐊᖅᐳᖅ ᖃᓄᐃᓕᐅᕈᑕᐅᔪᒪᔪᑦ ᐋᖅᑭᒃᓯᒪᓕᕐᓗᒋᑦ ᐃᑲᔪᕈᓂᐊᕐᓗᓂ ᐱᓕᕆᖃᑎᒌᓂᒃ ᐊᒻᒪᓗ ᐱᓕᕆᕝᕕᐅᔪᒧᑦ 

ᐋᕿᒋᐊᕈᑕᐅᓂᐊᖅᑐᓂᒃ ᐊᒻᒪᓗ ᓯᕘᒧᐊᑦᑎᐊᓕᕐᓗᑎᒃ.  

5. ᐊᐱᖅᑯᑕᐅᒐᔪᒃᑐᑦ 

 

ᐃᖅᑲᓇᐃᔭᖅᑎᓄᑦ: 

 

ᖃᓄᐃᓕᐅᕆᐊᖃᖅᐳᖓ ᐸᒡᕕᓵᖅᑕᐅᓐᓂᕈᒪ?  

 
 

ᓱᖁᑎᒋᙱᑐᐃᓐᓇᙱᓪᓗᒍ. ᐊᑲᐅᒋᒍᕕᐅᒃ ᐊᒻᒪᓗ 

ᖁᐊᖅᓵᕐᓇᖅᑐᒦᖏᑦᑐᒦᓐᓂᕐᒥᒃ ᐃᒃᐱᒍᓱᒃᑯᕕᑦ, ᐃᓄᒃ 

ᖃᐅᔨᑎᓪᓗᒍ ᖃᓄᐃᓕᐅᕐᓂᖓ ᐃᓕᖕᓄᑦ ᐃᓗᐊᕐᓇᕆᙱᓂᕐᓂᒃ 

ᓈᒪᖏᑦᑑᓗᓂ ᐊᒻᒪᓗ ᐅᖃᐅᑎᓗᒍ ᑕᐃᒪᐃᓕᐅᖁᙱᓪᓗᒍ. 

ᐃᓗᐊᕆᙱᒃᑯᕕᐅᒃ ᐅᖃᕐᕕᒋᒋᐊᒃᓴᖅ ᓇᖕᒥᓂᖅ, ᐅᖃᕐᕕᖃᕐᓗᑎᑦ 

ᐃᑲᔪᕈᓐᓇᖅᑐᒥᒃ – ᐃᓱᒪᑕᕐᒥᒃ, HIO-ᖑᔪᒥᒃ, ᐃᖅᑲᓇᐃᔭᖅᑏᑦ 

ᑭᒡᒐᖅᑐᖅᑎᖓᓐᓂᒃ, ᐅᕝᕙᓘᓐᓃᑦ ᐱᑕᖃᖅᐸᑦ ᑲᑐᔾᔨᖃᑎᒌᑦ 

ᑭᒡᒐᖅᑐᖅᑎᖓᓐᓂᒃ. ᐃᓄᑑᙱᑦᑐᑎᑦ!    
 

 
 
ᐅᖃᓪᓚᒡᕕᒋᒋᐊᓚᐅᕈᓗᐊᕋᒃᑯ ᖃᓄᐃᔾᔪᓯᖓᓄᑦ ᑭᓯᐊᓂ ᐅᖃᑐᐃᓐᓇᓚᐅᕐᒪᑦ ᒥᑕᓗᑐᐃᓐᓇᓚᐅᕐᓂᕋᖅᖢᓂ ᐊᒻᒪᓗ 

ᐃᓱᒫᓗᒋᓪᓗᐊᖏᑕᕋᒎᖅ. ᐃᒃᐱᒍᓱᒃᓴᕋᐃᓗᐊᖅᐳᖔ?  

 
ᐃᓅᑉ ᖃᓄᐃᓕᑦᑎᔪᒪᔾᔪᑎᖓ ᐅᕝᕙᓘᓐᓃᑦ ᐋᒃᑲ ᐱᔾᔪᑕᐅᖏᒻᒪᑦ. ᐃᒃᐱᒍᓱᒃᑯᕕᑦ ᐃᖢᕐᕆᔪᓐᓃᖅᑎᑕᐅᓂᕐᒥᒃ ᐱᑦᑎᐊᖅᑕᐅᙱᓐᓂᕐᒧᑦ, 

ᑲᖑᓵᖅᑕᐅᓇᓱᒋᓗᑎᑦ ᐅᕝᕝᓚᐆᓐᓃᑦ ᐃᖢᕐᕆᔪᓐᓃᕈᑎᒋᓗᒍ ᐅᖃᕐᓂᕆᔭᐅᔪᒧᑦ ᐅᕝᕙᓘᓐᓃᑦ ᖃᓄᐃᓕᐅᖅᑕᐅᓗᓂ, ᐱᔪᓐᓇᕐᓂᖃᖅᐳᑎᑦ 

ᐅᖃᕐᕕᒋᔪᓐᓇᖅᖢᒍ ᓄᖅᑲᖁᓗᒍ – ᐊᒻᒪᓗ ᐱᔭᒃᓴᕆᕚᑦ ᓈᓚᒋᐊᖃᕐᓂᖅ.   

 
ᑕᐃᓐᓇᓕ ᐃᓄᒃ ᐸᒡᕕᓵᕆᔪᖅ ᐃᓱᒪᑕᕆᓐᓂᕈᒃᑯ?   

 
ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖃᕐᒪᑕ ᓂᕆᐅᖕᓂᕐᒥᒃ ᐱᒻᒪᕆᐅᒋᔭᐅᓗᑎᒃ ᐱᔭᐅᔭᕆᐊᖃᕐᓂᕐᒥᒃ ᑭᒃᑯᑐᐃᓐᓇᕐᓂᑦ ᐱᓕᕆᕝᕕᖕᒥ – 

ᐃᓚᒋᖃᓯᐅᑎᓪᓗᒋᑦ ᐃᓱᒪᑕᖏᑦ. ᑕᐃᒪᐃᓕᖓᔪᒦᒃᑯᕕᑦ, ᐅᖃᓪᓚᒡᕕᒋᓗᔪ HIO-ᖑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖔᑦ, 

ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑎᖓᓐᓄᑦ ᐱᑕᖃᖅᐸᑦ.  

  
ᖃᓄᕐᓕ ᐸᒡᕕᓵᖅᑕᐅᓂᕐᒧᑦ ᐅᖃᐱᓘᑎᖃᕐᓂᐊᕋᒪ?  

 
ᓇᓕᐊᑐᐃᓐᓇᖅ ᑎᑎᕋᖅᓯᒪᔪᓃᑐᑦ ᖁᓛᓂ ᐅᖃᕐᕕᒋᓗᒋᑦ ᐅᖃᐱᓘᑎᒋᔪᒪᔭᕐᓄᑦ.   

  
ᖃᓄᖅ ᐊᔾᔨᒌᖏᑎᒋᖕᒪᑎᒃ ᑕᐃᒪᓐᓇᓪᓚᑦᑖᖅ ᐊᒻᒪᓗ ᑕᐃᒪᓐᓇᓪᓚᑦᑕᖑᙱᑦᑐᒃᑯᑦ ᐊᑲᐅᓯᑎᑦᑎᕙᓪᓕᐊᓂᖅ?   

 

ᑕᐃᒪᓐᓇᓪᓚᑦᑕᖑᙱᑦᑐᒃᑯᑦ ᐊᑲᐅᓯᑎᑦᑎᕙᓪᓕᐊᓂᖅ ᐃᑲᔫᑎᖃᖅᑐᖅ ᐱᓕᕆᖃᑎᒌᑦ ᑐᑭᓯᐅᒪᑦᑎᐊᖃᑦᑕᐅᑎᔾᔪᑎᓂᖅᓴᐅᔭᑦᑐᑦ ᐊᓯᒥᒃ 

ᐃᓱᒪᒋᔭᖏᓐᓂᒃ ᐊᒻᒪᓗ ᐱᔾᔪᑕᐅᔪᒥᒃ ᖃᐅᔨᔾᔪᑕᐅᑲᐅᖅᑐᕈᓐᓇᖅᖢᓂ ᐱᔾᔪᑕᐅᔪᑦ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᔪᒧᑦ, ᐃᓄᖕᒥᒃ 

ᐅᖃᖅᑐᖃᙱᖢᓂ ᑕᒻᒪᕐᖢᓂ ᐱᓚᐅᕐᓂᖓᓂᒃ. ᑕᐃᒪᓐᓇᓪᓚᑦᑖᖅ ᐊᑲᐅᓯᑎᑦᑎᕙᓪᓕᐊᓂᖅ ᖃᐅᔨᔾᔪᑕᐅᕙᒃᐳᖅ ᓱᓕᔪᓂᒃ ᖃᐅᔨᓴᕐᓂᒃᑯᑦ, 

ᐃᓱᒪᓕᐅᕐᓂᒃᑯᑦ ᐊᒻᒪᓗ ᐱᑕᖃᖅᐸᑦ, ᖃᓄᐃᓕᐅᕈᑕᐅᓂᐊᖅᑐᓂᒃ ᐱᓕᕆᓗᑎᒃ.   
  
ᑕᐃᒪᓐᓇᓪᓚᑦᑖᖑᙱᑦᑐᖅ ᐊᑲᐅᓯᑎᑦᑎᕙᓪᓕᐊᓂᖅ ᓱᒃᑲᓂᖅᓴᐅᕙᒃᑐᑦ ᐊᒻᒪᓗ ᐊᐃᕙᔾᔪᑎᒃᓴᖅᑕᖃᙱᓐᓂᖅᓴᐅᔭᑦᑐᖅ ᐊᑲᐅᓯᕙᓪᓕᐊᓂᕐᒧᑦ 

ᐱᓕᕆᓂᒃᑯᑦ. ᓈᒻᒪᙱᑦᑐᖅ ᑭᓯᐊᓂ ᐱᕐᔪᐊᕐᓄᑦ ᐸᓯᒃᖠᕐᓂᕐᒧᑦ, ᓲᕐᓗ ᓄᓕᐊᓗᖕᓂᕐᒧᑦ ᐸᒡᕕᓵᕆᓂᖅ, ᐅᕝᕙᓘᓐᓂᑦ 

ᐱᔪᓐᓇᕐᓂᖃᖏᓐᓂᖅᓴᖅᑕᖃᖅᑎᓪᓗᒍ ᐱᓕᕆᖃᑎᒌᓂ ᓇᓕᒧᒃᓲᑎᓂᒃᑯᑦ.    

   



ᐃᖅᑲᓇᐃᔭᖅᑏᑦ ᐊᒻᒪ ᐃᓱᒪᑕᐃᑦ ᖃᐅᔨᒪᔾᔪᑎᖏᑦ: ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪ ᐊᑲᐅᙱᓪᓕᐅᕈᑎᖃᕐᓂᕐᒨᖁᔨᙱᓐᓂᕐᒧᑦ ᐱᓕᕆᕝᕕᖕᒥ   22 

5. ᐊᐱᖅᑯᑕᐅᒡᒍᔪᑦ 
 

ᑭᓱᓂᒃ ᐱᔪᓐᓇᐅᑎᖃᖅᐳᖓ ᐅᖃᐱᓗᒃᑎᐅᑎᓪᓗᖓ? 

 

ᐃᖅᑲᓇᐃᔭᖅᑎᓕᒫᑦ ᐱᔪᓐᓇᕐᓂᖃᖅᐳᑦ ᐸᒡᕕᓵᖅᑕᐅᓂᕐᒧᑦ ᐅᖃᐱᓗᒍᓐᓇᕐᓂᕐᒥᒃ ᑲᖐᓱᕈᔪᙱᓪᓗᑎᒃ ᓱᓇᒥᒃ, ᑲᑉᐱᐊᓱᖏᓪᓗᑎᒃ 

ᐊᑭᐅᖅᑕᐅᓂᐊᕐᓂᕐᒥᒃ ᐊᒻᒪᓗ ᐱᖃᑎᖃᕈᓐᓇᖅᐳᖅ ᓂᕈᐊᕆᔭᒥᖕᓂᒃ (ᐃᓚᒋᔭᐅᙱᓪᓗᓂ ᐅᖃᐱᓘᑕᐅᔪᒧᑦ).  ᐅᖃᐱᓗᒃᑐᑦ 

ᐱᔪᓐᓇᕐᓂᖃᕆᕗᑦ ᑐᓂᓯᔪᓐᓇᖅᖢᑎᒃ ᖃᐅᔨᒪᔭᐅᔭᕆᐊᓕᖕᒥᒃ ᐃᑲᔪᖅᑐᖅᑕᐅᓗᓂ ᐅᖃᐱᓘᑎᖓᓄᑦ, ᑖᕋᖏᓐᓂᒡᓗ ᖃᐅᔨᓴᕈᑕᐅᔪᑦ 

ᐅᓂᒃᑳᖏᓐᓂᒃ ᐱᑎᑕᐅᔪᓐᓇᕐᓗᑎᒃ ᐊᒻᒪᓗ ᖃᐅᔨᑎᑕᐅᓗᑎᒃ ᖃᓄᐃᓕᖓᓂᐅᓕᖅᑐᓂᒃ ᐅᖃᐱᓘᑎᖓᑦᑕ.    

 

ᑲᑉᐱᐊᓱᒃᑐᖓ ᐅᖃᐱᓘᑎᓕᐅᕈᒪ, ᑭᒃᑯᓕᒫᑦ ᐃᖅᑲᓇᐃᔭᕐᕕᖕᒥ ᖃᐅᔨᓇᔭᕐᓂᖏᓐᓄᑦ.  

  
ᐱᔪᓐᓇᕐᓂᖃᖅᑐᑎᑦ ᐅᖃᐱᓗᒍᓐᓇᕐᓂᕐᒥᒃ ᐊᒻᒪᓗ ᓱᓕᔪᕈᓱᒡᓗᑎᑦ ᑲᙳᓇᖅᑑᑎᑕᐅᓂᐊᕐᓂᖓᓂᒃ.   

 
ᑕᒪᕐᒥᒃ ᐱᓕᕆᖃᑕᐅᔪᑦ ᐃᓚᐅᖃᑕᐅᔪᑦ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᔪᒧᑦ ᐱᔭᕆᐊᖃᖅᑎᑕᐅᔪᑦ ᑲᙳᓇᖅᑐᑦᑎᑎᔭᕆᐊᖃᕐᓂᕐᒥᒃ – 

ᐃᓱᒪᑕᐃᑦ, HIO-ᖑᔪᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ, ᑲᑐᔾᔨᖃᑎᒋᖑᔪᑦ ᑭᒡᒐᖅᑐᖅᑎᖓᑦ ᐱᑕᖃᖅᐸᑦ, ᒥᓂᔅᑕᐃᑦ ᑐᒡᓕᖏᑦ, 

ᐅᖃᐱᓗᒃᑐᑦ, ᐱᓂᕐᓗᒃᑕᐅᔪᑦ, ᐊᒻᒪᓗ ᑕᐅᑐᒃᑐᕕᓃᑦ. ᑭᓇᑐᐃᓐᓇᖅ ᓱᕋᐃᔪᖅ ᑲᙳᓇᖅᑑᔭᕆᐊᓕᖕᓂᒃ ᖃᓄᐃᓕᐅᖅᑕᐅᑎᑕᐅᔪᓐᓇᖅᑐᖅ.  

 

ᐃᓄᒃ ᑕᐃᓐᓇ ᐅᖃᐱᓘᑎᒋᔭᕋ ᑲᑉᐱᐊᓵᕆᖕᒪᑦ ᐊᑭᓂᐊᕐᓂᕋᖅᖢᓂ ᑲᔪᓯᒍᒪ ᑕᒪᑐᒧᖓ. ᖃᓄᐃᓕᐅᕐᓂᐊᓕᖅᐳᖓᓕ? 

 
ᐃᖅᑲᓇᐃᔭᖅᑏᑦ ᐱᔪᓐᓇᕐᓂᖃᖅᐳᑦ ᐸᒡᕕᓵᖅᑕᐅᓂᕐᒧᑦ ᐅᖃᐱᓗᒍᓐᓇᕐᓂᕐᒥᒃ ᑲᑉᐱᐊᓱᙱᓪᓗᑎᒃ ᑲᑉᐱᐊᓵᕆᓂᕐᓂᑦ ᐅᕝᕙᓘᓐᓂᑦ 

ᐊᑭᒋᐊᖅᑕᐅᔪᒪᓂᕐᒥᑦ. ᑕᐃᒪᐃᕝᕕᐅᒍᕕᑦ, ᐅᖃᐅᔾᔨᓗᑎᑦ ᑭᓇᒥᑭᐊᖅ – ᐃᓱᒪᑕᕐᒥᒃ, HIO-ᖑᔪᒥᒃ, ᐃᖅᑲᓇᐃᔭᖅᑏᑦ ᐊᐅᓚᑦᑎᔨᖓᓐᓂᒃ, 

ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᓐᓂᒃ, ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑎᖓᓐᓂᒃ ᐱᑕᖃᖅᐸᑦ. ᐱᕐᔪᐊᖑᔪᒃᑯᑦ ᑲᑉᐱᐊᓵᕆᓂᖅ 

ᐆᒃᑑᑎᒋᓗᒍ ᑎᒥᒃᑯᑦ ᐋᓐᓂᖅᑕᐅᓂᖅ ᐅᖃᐅᓯᐅᔭᕆᐊᓕᒃ ᐸᓖᓯᒃᑯᓐᓄᑦ. ᐊᑭᓇᓱᐊᕐᓂᖅ ᐱᕐᔪᐊᒃᑯᑦ ᓱᕋᐃᓂᐅᖕᒪᑦ ᐃᖅᑲᓇᐃᔭᕐᕕᐅᑉ 

ᐊᑐᐊᒐᖓᓂᒃ, ᐃᒪᐃᓕᖅᑎᑕᐅᔪᓐᓇᖅᑐᑦ ᖃᓄᐃᓕᐅᖅᑕᐅᓗᑎᒃ ᐃᓚᒋᖃᓯᐅᑎᓗᒍ ᐊᓂᑕᐅᓗᓂ.   

 

ᑕᐃᓐᓇ ᐃᓄᒃ ᐸᒡᕕᓵᕆᔪᖅ ᐅᕙᓐᓂᒃ ᖃᓄᐃᓕᔭᐅᓂᐊᖅᐹ?   

 

ᐸᒡᕕᓵᕆᓂᕐᒧᑦ ᐅᖃᐱᓘᑕᐅᔪᖅ ᐃᑲᔪᖅᑐᖅᑕᐅᒃᐸᑦ ᖃᐅᔨᓴᕐᓂᒃᑯᑦ ᐱᓕᕆᔾᔪᓯᐅᔪᑎᒡᑦ, ᖃᓄᐃᓕᖓᑎᑕᐅᓇᔭᕐᓂᕐᒧᑦ ᐱᑐᐃᓐᓇᕆᐊᓕᒃ. 

ᐅᖃᐱᓘᑎᖃᖅᑐᑦ ᐱᔪᓐᓇᕐᓂᖃᖅᑐᑦ ᑐᓴᖅᑎᑕᐅᔪᓐᓇᕐᓂᕐᒥᒃ ᑕᐃᓐᓇ ᐃᖅᑲᖅᑐᖅᑕᐅᑎᑕᐅᓇᓱᒃᑐᖅ ᖃᓄᐃᓕᐅᖅᑕᐅᓂᐊᖅᑐᖅ ᑭᓯᐊᓂ, 

ᐱᔾᔪᑎᖃᕐᓗᑎᒃ ᑲᙳᓇᖅᑑᑎᑕᐅᓂᖓᓂᒃ, ᐅᖃᐅᔾᔭᐅᔾᔮᙱᑦᑐᖅ ᖃᓄᐃᓕᐅᖅᑕᐅᔾᔪᑎᒋᓂᐊᖅᑖᓂᒃ.    

  

ᑕᐃᓐᓇᓕ ᐸᒡᕕᓵᕆᔪᖅ ᐅᕙᓐᓂᒃ ᐱᓕᕆᔨᐅᙱᑉᐸᑦ ᓄᓇᕘᒥ ᒐᕙᒪᒃᑯᓐᓂ?     

 
ᐸᒡᕕᓵᖅᑕᐅᓐᓂᕈᕕᑦ ᐱᓕᕆᕝᕕᖕᒥ, ᖃᓄᑐᐃᓐᓇᖅ ᐅᕝᕙᓘᓐᓃᑦ ᑭᐊᑐᐃᓐᓇᐅᑉ, ᐃᓱᒪᑕᐃᑦ ᐅᖃᐅᑎᓗᒍ, HIO-ᖑᔪᖅ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ, ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᑦ, ᐅᕝᕙᓘᓃᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑎᖓᑦ ᐱᑕᖃᖅᐸᑦ. 

ᐱᓕᕆᔾᔪᓯᐅᔪᖅ ᑕᒪᒃᑯᓄᖓ ᐱᔾᔪᑕᐅᔪᓄᑦ ᐊᔾᔨᒌᙱᑐᐃᓐᓇᕆᐊᖃᖅᐳᖅ, ᑭᓯᐊᓂ ᓄᓇᕘᒥ ᒐᕙᒪᒃᑯᑦ ᐱᓕᕆᓂᕆᑦᑎᐊᕆᐊᖃᖅᑕᖓᑦ 

ᖃᓄᐃᑦᑐᓐᓃᖅᑎᑦᑎᕙᓪᓕᐊᓂᕐᒧᑦ ᐱᔾᔪᑕᐅᔪᒥᑦ ᐱᔾᔪᑕᐅᖏᓚᖅ.    

  

ᖃᓄᐃᓕᐅᕈᓐᓇᕋᒪ ᐋᓐᓂᖅᑕᐅᒍᒪ ᐅᕝᕙᓘᓐᓃᑦ ᑲᑉᐱᐊᓵᖅᑕᐅᒍᒪ ᐱᓕᕆᕝᕕᖕᒥ?  

 
ᖃᓄᐃᓕᖓᓂᐅᔪᖅ ᐱᔾᔪᑎᖃᑐᐊᖅᐸᑦ ᐱᕋᔭᖕᓂᒃᑯᑦ ᐱᓕᕆᓂᕆᔭᐅᔪᒥᒃ, ᐊᒃᑐᖅᑕᐅᓗᓂ ᐱᑦᑎᐊᖏᑕᐅᒃᐸᑦ ᐅᕝᕝᓘᓐᓃᑦ ᑲᑉᐱᐊᓵᖅᑕᐅᒃᐸᑦ 

ᐱᑦᑎᐊᖏᑦᑐᒪᔪᒥᑦ ᐱᕐᔪᐊᒻᒪᕆᐊᓘᖕᒪᑦ ᑕᒪᓐᓇ ᐅᖃᐅᓯᐅᑲᐅᑎᒋᔭᕆᐊᖃᖅᐳᕐᓕ ᐸᓖᓯᒃᑯᓐᓄᑦ.    

5. ᐊᐱᖅᑯᑕᐅᒡᒍᔪᑦ 
 

ᖃᓄᐃᓕᐅᕋᔭᕋᒪᓕ ᖃᐅᔨᔪᕕᓂᐅᓗᖓ ᐱᓕᕆᕝᕕᖕᒥ ᐸᒡᕕᓵᕆᔪᒥᒃ?  

 
ᐊᔪᙱᒃᑯᕕᑦ,ᓂᓪᓕᐅᑎᒋᒋᐊᕐᓗᒍ ᐊᒻᒪᓗ ᖃᐅᔨᒪᔭᐅᑎᓪᓗᒍ ᓈᒻᒪᒋᙱᓐᓂᕐᓂᒃ. ᐅᖃᕆᐊᒃᓴᖅ ᐃᓗᐊᕆᙱᒃᑯᕕᐅᒃ ᑕᐃᒪᐃᑦᑐᖃᓵᖅᑎᓪᓗᒍ, 

ᐅᖃᓪᓚᒡᕕᒋᓗᒍ ᑕᐃᓐᓇ ᖃᓄᐃᓕᐅᖅᑕᐅᓯᒪᔪᖅ ᐊᒻᒪᓗ ᐃᑲᔪᖅᑐᕐᓗᒍ. ᖃᐅᔨᒪᑎᓪᓗᒍ ᐃᓄᒃᑕᖃᐅᕐᓂᖓᓂᒃ ᐃᑲᔪᕈᓐᓇᖅᑐᓂᒃ.   

  

ᐱᓕᕆᖃᑎᒋᔭᕋᓕ ᐅᖃᐱᓘᑎᖃᕈᒪᙱᑉᐸᑦ ᖃᓅᓇᔭᕐᒪᑦ?  

 
ᐱᐅᓛᖑᓇᔭᖅᐳᖅ ᐃᑲᔪᖅᑐᐃᔪᒪᓂᕐᒧᑦ ᐱᓗᑎᑦ ᐊᒻᒪᓗ ᐱᓕᕆᖃᑎᒋᖃᑦᑕᖅᑕᓯ ᖃᐅᔨᒪᑎᓪᓗᒍ ᐃᑲᔫᑎᒃᓴᓂᒃ ᐱᑕᖃᕐᓂᖓᓂᒃ. 

ᐅᖃᐅᑎᓗᒍ HIO-ᖑᔪᖅ ᑐᑭᓯᑎᑕᐅᔪᒪᒍᕕᑦ ᖃᓄᖅ ᐱᓇᔭᕐᓂᕐᓂᒃ.   

  

ᐱᓕᕆᖃᑎᒪ ᐸᓯᔭᒃᓴᐅᑎᒻᒫᖓ ᐸᒡᕕᓵᕆᓂᕐᒧᑦ ᑲᑎᒪᑎᓪᓗᑕ ᐃᖅᑲᓇᐃᔭᖃᑎᒌᑎᒍᑦ ᒥᑕᓘᑎᒋᓚᐅᖅᑕᓐᓄᑦ. ᖃᓄᕐᓕ 

ᐸᒡᕕᓵᕆᓂᐅᓇᔭᕐᒪᑦ ᑭᒃᑯᑐᐃᓐᓇᑦ ᐃᒡᓚᓚᐅᖅᑎᓪᓗᒋᑦ ᒥᑕᐅᑎᒋᔭᕐᒪ ᒥᒃᓵᓄᑦ?  

 
ᑭᐊᑭᐊᖅ ᐅᖃᐅᑎᒃᐹᑎᑦ ᐃᒃᐱᒍᓱᖕᓂᕋᕐᓗᓂ ᐱᕋᔭᒃᑕᐅᓇᓱᒋᓗᓂ ᖃᓄᐃᓕᐅᕐᓂᕐᓄᑦ, ᐱᔭᒃᓴᖃᖅᐳᑎᑦ ᐃᓱᒪᒋᔮ ᐃᓱᒪᒋᑦᑎᐊᕆᐊᖃᖅᖢᒍ. 

ᐃᓄᐃᑦ ᐊᔾᔨᒌᙱᑦᑐᒥᒃ ᖃᓄᐃᓕᓂᖃᕈᓐᓇᕐᒪᑕ ᐱᔾᔪᑎᒋᓪᓗᒋᑦ ᐱᒻᒪᕆᐅᒋᔭᖏᑦ, ᐃᓕᖅᑯᓯᖏᑦ ᐅᕝᕙᓘᓐᓃᑦ ᓇᖕᒥᓂᖅ 

ᖃᐅᔨᔾᔪᑎᒋᓯᒪᔭᖏᓐᓄᑦ.  

  
ᐃᓛᓐᓂᒃᑯᑦ ᐃᓄᐃᑦ ᐃᒡᓚᓲᖑᖕᒪᑕ ᑲᑉᐱᐊᓱᕈᔪᒃᖢᑎᒃ ᐅᕝᕙᓘᓐᓃᑦ ᐅᖃᕈᓐᓇᙱᑦᑕᕌᖓᒥᒃ ᓈᒪᒃᓵᖏᓐᓂᕐᒥᒃ. ᐃᓱᒪᓕᐅᕆᓇᓱᖏᓪᓗᑎᑦ – 

ᐃᓱᒪᓗᑎᑦ ᐊᒃᑐᐃᓂᐅᑐᐃᓐᓇᕆᐊᓕᖕᓂᒃ ᖃᓄᐃᓕᐅᕐᓂᕐᓂᑦ ᐊᓯᖕᓂᒃ. ᐅᖃᐅᔾᔭᐅᒍᕕᑦ ᓈᒪᒃᓴᙱᕝᕕᐅᓗᑎᑦ ᐅᕝᕙᓘᓐᓃᑦ 

ᐃᖢᕐᕆᔪᓐᓃᖅᑎᑦᑎᓗᑎᑦ ᐅᖃᐅᓯᕐᓄᑦ ᐅᕝᕙᓘᓐᓃᑦ ᐱᓂᐊᕐᓂᒃᑯᑦ ᐱᒻᒪᕆᐅᑎᓪᓗᒋᑦ ᐱᔭᕆᐊᖃᖅᐳᑎᑦ.     

  

ᐸᓴᒋᔭᒃᓴᐅᑎᑕᐅᒐᒪ ᐸᒡᕕᓵᕆᓂᕐᒧᑦ. ᖃᓄᐃᓕᐅᕐᓂᐊᓕᖅᐳᖓᓕ ᑕᐃᒪ?   

 
ᐱᒻᒪᕆᐊᓘᑎᓪᓗᒍ ᐱᓗᒍ. ᑐᑭᓯᐅᒪᑦᑎᐊᕐᓗᑎᑦ ᖃᓄᐃᓕᐅᕐᓂᕐᓂᒃ ᐊᓯᖕᓂᒃ ᐃᖢᕐᕆᔫᓐᓃᖅᑎᑦᑎᓂᕆᔭᕐᓄᑦ. ᑕᕝᕙᑲᐅᑎᒋ ᓄᖅᑲᖅᑎᓪᓗᒍ 

ᖃᓄᐃᓕᐅᕐᓂᕆᔭᑦ. ᐃᒃᐱᒍᓱᒃᑯᕕᑦ ᐅᖃᐱᓘᑕᐅᔪᖅ ᑐᙵᕕᖃᕋᓱᒋᓗᒍ ᑐᑭᓯᑦᑎᐊᖏᓐᓂᕐᒧᑦ, ᐊᐱᕆᒍᒃ ᐃᓱᒪᑕᐃᑦ, HIO-ᖑᔪᖅ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᑦ, ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖓᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᖅᑎᖓᑦ ᐱᑕᖃᖅᐸᑦ 

ᖃᐅᔨᒃᑲᓐᓂᕈᒪᓗᓂ ᐊᒻᒪᓗ ᐃᑲᔪᖅᑕᐅᔪᒪᓗᓂ ᐋᖅᑭᒃᐸᓪᓕᐊᓂᕐᒧᑦ ᐱᔾᔪᑕᐅᔪᒥᑦ.    

  

ᖃᓄᖅ ᐱᔪᓐᓇᐅᑎᖃᖅᐳᖓ ᐸᓯᔭᐅᑎᓪᓗᖓ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᔪᒧᑦ?  

 
ᐱᔪᓐᓇᐅᑎᖃᖅᑐᑎᑦ ᖃᐅᔨᒪᔭᕆᐊᖃᕐᓂᕐᒥᒃ ᑭᓱᒥᒃ ᐅᖃᐱᓘᑎᒋᔭᐅᔪᒧᑦ ᐊᒻᒪᓗ ᕿᓂᕈᓐᓇᕐᓗᑎᑦ ᐅᖃᐅᔾᔭᐅᔪᓐᓇᕐᓂᕐᒥᒃ ᐊᒻᒪᓗ 

ᐃᑲᔪᖅᑕᐅᓗᑎᑦ ᑭᐅᔪᓐᓇᕐᓂᕐᒥᒃ ᐅᖃᐱᓘᑕᐅᔪᒧᑦ, ᑐᓂᓯᔪᓐᓇᕐᓗᑎᑦ ᖃᐅᔨᒪᔭᐅᔭᕆᐊᓕᖕᓂᒃ ᐃᓱᒪᒋᔭᒃᑯᑦ ᐊᒻᒪᓗ ᐱᖃᑎᒋᔭᐅᔪᓐᓇᕐᓗᑎᑦ 

ᓂᕈᐊᕆᔭᕐᓂᑦ ᐃᓚᐅᖃᑕᐅᙱᑦᑐᒥᑦ ᖃᓄᐃᓕᐅᕐᓂᐅᔪᓂ. ᐱᔪᓐᓇᐅᑎᖃᕆᕗᑎᑦ ᑲᙳᓇᖅᑑᑎᑕᐅᑦᑎᐊᕐᓗᓂ. ᑐᑭᓯᒃᑲᓐᓂᕈᒪᒍᕕᑦ 

ᐱᔪᓐᓇᐅᑎᕕᑦ ᒥᒃᓵᓄᑦ ᐊᒻᒪᓗ ᑲᒪᒋᔭᒃᓴᑦ ᑕᑯᓗᒋᑦ ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐱᓕᕆᕝᕕᖕᒥ ᐊᑐᐊᒐᑦ ᐊᒻᒪᓗ ᑎᑎᕋᖅᓯᒪᓂᓖᑦ 1010 

ᐊᒻᒪᓗ 1018 ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᓕᒫᒐᖁᑎᖏᓐᓃᑦᑐᑦ.  

  

ᖃᓄᐃᓐᓇᔭᖅᐸᓕ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᓂᕋ ᐃᑲᔪᖅᑐᖅᑕᐅᒃᐸᑦ?  ᑭᒃᑯᓕᒫᑦ ᖃᐅᔨᓂᐊᖅᐹᑦ?  

 
ᖃᐅᔨᓴᕐᓂᐅᔪᑎᒍᑦ ᓇᓗᓇᕈᓐᓃᖅᐸᑦ ᖃᓄᐃᓕᐅᕐᓂᕆᓚᐅᖅᑕᑦ ᐸᒡᕕᓴᖕᓂᐅᓗᓂ, ᖃᓄᐃᓕᖓᑎᑕᐅᑐᐃᓐᓇᕆᐊᖃᖅᐳᑎᑦ. 

ᐅᖃᐱᓘᑎᖃᓚᐅᖅᑐᖅ ᐅᖃᐅᔾᔭᐅᓂᐊᖅᑐᖅ ᐃᓱᒪᓕᐊᖑᔪᒥᒃ ᐊᒻᒪᓗ ᖃᓄᐃᓕᐅᖅᑕᐅᑐᐃᓐᓇᕆᐊᖃᖅᖢᓂ ᖃᓄᐃᓕᖓᖁᔭᐅᓂᕐᒧᑦ. 

ᐅᖃᐅᔾᔭᐅᔾᔮᙱᑐᑦ ᖃᓄᐃᓕᐅᖅᑕᐅᓂᐅᓂᐊᖅᑐᒥᒃ. ᑕᒪᕐᒥᑦᑎᐊᖅ ᐱᓕᕆᖃᑎᒌᑦ ᑲᙳᓇᖅᑑᑎᑦᑎᔭᕆᐊᓖᑦ ᐊᒻᒪᓗ ᐸᒡᕕᓵᕈᑕᐅᔪᒥᒃ 

ᐅᖃᐅᓯᖃᑲᑕᒡᓗᑎᒃ ᑭᓇᑐᐃᓐᓇᕐᒧᑦ ᐱᔭᕆᐊᖃᙱᑦᑐᑦ ᐃᓚᐅᖃᑕᐅᙱᑦᑐᓄᑦ ᐊᑲᐅᓯᕙᓪᓕᐊᓂᕐᒧᑦ ᐱᓕᕆᕙᓪᓕᐊᓂᐅᔪᓂ.   

   



ᐃᖅᑲᓇᐃᔭᖅᑏᑦ ᐊᒻᒪ ᐃᓱᒪᑕᐃᑦ ᖃᐅᔨᒪᔾᔪᑎᖏᑦ: ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪ ᐊᑲᐅᙱᓪᓕᐅᕈᑎᖃᕐᓂᕐᒨᖁᔨᙱᓐᓂᕐᒧᑦ ᐱᓕᕆᕝᕕᖕᒥ   24 

5. ᐊᐱᖅᑯᑕᐅᒡᒍᔪᑦ 

 

ᐃᓱᒪᑕᕆᔭᐅᔪᓄᑦ: 

 

ᖃᓄᐃᓕᐅᕋᔭᕋᒪᓕ ᐃᖅᑲᓇᐃᔭᖅᑎᒥᑦ ᐅᖃᐅᔾᔭᐅᒍᒪ ᐸᒡᕕᓵᖅᑕᐅᓂᕋᖅᑐᒥᑦ?   

 
 
ᐱᒻᒪᕆᐊᓘᑎᓪᓗᒍ ᐱᓗᒍ. ᖃᐅᔨᔭᕆᐊᖃᖅᑕᑎᑦ ᑲᑎᓪᓗᒋᑦ ᐊᒻᒪᓗ 

ᐊᐱᕆᓗᑎᑦ ᖃᓄᖅ ᐱᔪᒪᖕᒪᖔᑕ ᐱᒋᐊᕐᓂᐊᖅᑎᓪᓗᒋᑦ. 

ᖃᐅᔨᒪᑎᓪᓗᒋᑦ ᐱᔪᓐᓇᐅᑎᖏᓐᓂᒃ ᑖᒃᑯᓇᓃᑐᑦ 

ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐱᓕᕆᕝᕕᖕᒥ ᐊᑐᐊᒐᑦ ᐊᒻᒪᓗ 

ᑎᑎᕋᖅᓯᒪᓂᓖᑦ 1010 ᐊᒻᒪᓗ 1018 ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᖃᓕᒫᒐᖁᑎᖏᓐᓃᑦᑐᑦ ᑐᓐᓂᖅᑯᑎᒋᓗᒍ HIO-ᖑᔪᒧᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ, ᐃᖅᑲᓇᐃᔭᖅᑏᑦ 

ᑭᒡᒐᖅᑐᖅᑎᐊᓄᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᑭᒡᒐᖅᑐᖅᑎᐊᓄᑦ 

ᐱᑕᖃᖅᐸᑦ ᐅᖃᐱᓘᑎᓕᐅᕈᒪᒍᑎᒃ ᐊᒻᒪᓗ ᖃᐅᔨᓴᖅᑕᐅᓗᑎᒃ. 

ᐃᓱᒫᓘᑎᖃᓗᐊᖅᐸᑕ ᖃᓄᐃᓐᓂᐅᔪᒥᑦ ᐊᒻᒪᓗ 

ᐅᖃᓪᓚᐅᔾᔭᐅᔭᕆᐊᖃᖅᐸᑕ ᑐᓐᓂᖅᑯᑎᒋᓗᒋᑦ ᐅᑯᓄᖓ 

ᐃᖅᑲᓇᐃᔭᖅᑏᑦ ᐊᒻᒪ ᐃᓚᒌᑦ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ 

ᐱᓕᕆᐊᒧᑦ.     
  

 

 

ᐱᖃᑖᓄᑦ ᐃᓄᖕᒧᑦ ᐅᖃᓪᓚᒋᐊᖃᖅᐳᖔ?   

 
ᐄ, ᕿᓚᒻᒥᐅᓛᒃᑯᑦ ᐱᐅᓇᔭᖅᐳᖅ. ᐃᓱᒪᑕᐅᑎᓪᓗᑎᑦ, ᐱᔭᒃᓴᕆᕙᐃᑦ ᑲᒪᔭᕆᐊᖃᕐᓂᖅ ᖃᓄᑐᐃᓐᓇᖅ ᐸᒡᕕᓵᕆᓂᕐᒧᑦ ᐱᔪᑦ ᐃᓕᖕᓄᑦ 

ᓴᖅᑭᑕᐅᒃᐸᑦ. ᖃᓄᖅ ᓇᓗᖅᑰᔨᒍᕕᑦ ᐱᓇᔪᒋᐊᒃᓴᖅ ᖃᐅᔨᑎᓪᓗᒍ ᐃᓱᒪᑕᐃᑦ ᐊᒻᒪᓗ ᐅᖃᐅᔾᔨᓗᑎᑦ HIO-ᖑᔪᒻᒃ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᑦᑎᔨᖓᓐᓄᑦ, ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᐊᓄᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᑭᒡᒐᖅᑐᖅᑎᐊᓄᑦ ᐃᑲᔪᖅᑕᐅᓂᐊᕋᕕᑦ.  

 

ᐸᓴᒍᓱᒃᐳᖓ ᐸᒡᕕᓵᕆᓂᕐᒥᒃ ᐱᑕᖃᑐᐃᓐᓇᕆᐊᖃᕋᓱᒋᓪᓗᒍ ᐱᓕᕆᕝᕕᑦᑎᓐᓂ ᑭᓯᐊᓂ ᐃᖅᑲᓇᐃᔭᖅᑏᑦ 

ᐅᖃᓪᓚᒍᒪᙱᒪᑕ ᑕᒪᑐᒧᖓ. ᑕᒪᓐᓇᓕ ᖃᓄᖅ ᑲᒪᒋᓂᐊᕋᒃᑯ?  

 
ᐊᒥᓱᓂᒃ ᐱᔾᔪᑎᖃᑐᐃᓐᓇᕆᐊᖃᕐᒪᑦ ᐃᓄᒃ ᐅᖃᕈᒪᙱᓐᓂᕐᒧᑦ ᐸᒡᕕᓵᕆᓂᕐᒧᑦ ᐱᔾᔪᑕᐅᔪᒥᒃ, ᑭᓯᐊᓂ ᐃᓱᒪᑕᐅᑎᓪᓗᑎᑦ ᐱᒻᒪᕆᐅᕗᖅ 

ᐅᔾᔨᕈᓱᒋᐊᖃᕐᓂᖅ ᖃᐅᔨᒪᔾᔪᑕᐅᔪᓐᓇᖅᑐᓂᒃ ᐱᔾᔪᑕᐅᔪᒧᑦ. ᐸᓴᒍᓱᒃᑯᕕᑦ ᐱᔾᔪᑕᐅᑐᐃᓐᓇᕆᐊᓕᖕᒥᒃ ᑭᓯᐊᓂ ᓇᓗᓗᑎᑦ ᖃᓄᖅ 

ᐱᒋᐊᕋᔭᕆᐊᒃᓴᖅ, ᐅᖃᕐᕕᒋᓗᒍ HIO-ᖑᔪᖅ ᖃᐅᔨᑎᓐᓂᐊᕐᒫᑎᑦ.  

  

ᐱᔾᔪᑕᐅᔪᑦ ᐱᓕᕆᕝᕕᖕᒥ ᐊᖏᓂᖅᓴᐅᖕᒪᑕ ᐊᑕᐅᓯᕐᒥᑦ ᐅᕝᕙᓘᓐᓃᑦ ᒪᕐᕉᖕᓂᑦ ᐃᓅᖕᓂᑦ. ᖃᓄᕐᓕ ᑲᒪᒋᓂᐊᕋᒃᑭᑦ 

ᑕᒪᒃᑯᑕ ᐱᔾᔪᑕᐅᔪᑦ?   

 
ᐃᓱᒪᑕᐅᔪᑦ ᓯᕗᓕᐅᖅᑎᐅᓂᕐᒧᑦ ᐱᔭᒃᓴᖃᕐᒪᑕ ᑲᒪᔭᕆᐊᖃᖅᖢᑎᒃ ᐱᔾᔪᑎᐅᑐᐃᓐᓇᕆᐊᓕᖕᓂᒃ ᐊᒻᒪᓗ ᖃᓄᐃᓕᐅᕐᓗᑎᒃ ᑲᒪᔭᕆᐊᖃᕐᓂᒃᑯᑦ. 

ᐃᓚᒋᖃᓯᐅᑎᓪᓗᒍ ᖃᐅᓚᑦᑎᓗᑎᒃ ᐱᒻᒪᕆᐅᒍᓱᒋᐊᖃᕐᓂᕐᒧᑦ ᐱᓕᕆᕝᕕᐅᔪᓂ ᐅᖃᓪᓚᒋᐊᖃᕐᓂᕐᓂᒃ ᓇᓗᓇᐃᕈᑕᐅᓇᔭᖅᑐᓂᒃ 

ᐊᖃᐅᓯᕚᓕᕈᑎᒃᓴᓄᑦ ᐱᔾᔪᑕᐅᔪᓂᑦ ᐱᓕᕆᕝᕕᐅᔪᓂ.  

5. ᐊᐱᖅᑯᑕᐅᒡᒍᔪᑦ 
 

ᑕᐃᒪᓐᓇᓪᓚᑦᑖᖑᙱᑦᑐᖅ ᐊᒻᒪ ᑕᐃᒪᓐᓇᓪᓚᑦᑖᖅ ᖃᓄᖅ ᐊᔾᔨᒌᖏᑎᒋᖕᒪᑎᒃ?  

 
ᑕᐃᒪᓐᓇᓪᓚᑦᑕᖑᙱᑦᑐᒃᑯᑦ ᐊᑲᐅᓯᑎᑦᑎᕙᓪᓕᐊᓂᖅ ᐃᑲᔫᑎᖃᖅᑐᖅ ᐱᓕᕆᖃᑎᒌᑦ ᑐᑭᓯᐅᒪᑦᑎᐊᖃᑦᑕᐅᑎᔾᔪᑎᓂᖅᓴᐅᔭᑦᑐᑦ ᐊᓯᒥᒃ 

ᐃᓱᒪᒋᔭᖏᓐᓂᒃ ᐊᒻᒪᓗ ᐱᔾᔪᑕᐅᔪᒥᒃ ᖃᐅᔨᔾᔪᑕᐅᑲᐅᖅᑐᕈᓐᓇᖅᖢᓂ ᐱᔾᔪᑕᐅᔪᑦ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᔪᒧᑦ ᑭᓇᒥᒃ 

ᑎᒃᑯᐊᖅᑐᖅᑐᖃᙱᓪᓗᓂ, ᑕᐃᒪᓐᓇᓪᓚᑦᑖᖅ ᐊᑲᐅᓯᑎᑦᑎᕙᓪᓕᐊᓂᖅ ᖃᐅᔨᔾᔪᑕᐅᕙᒃᐳᖅ ᓱᓕᔪᓂᒃ ᖃᐅᔨᓴᕐᓂᒃᑯᑦ, ᐃᓱᒪᓕᐅᕐᓂᒃᑯᑦ 

ᐊᒻᒪᓗ ᐱᑕᖃᖅᐸᑦ, ᖃᓄᐃᓕᐅᕈᑕᐅᓂᐊᖅᑐᓂᒃ ᐱᓕᕆᓗᑎᒃ.  
   
ᑕᐃᒪᓐᓇᓪᓚᑦᑖᖑᙱᑦᑐᖅ ᐊᑲᐅᓯᑎᑦᑎᕙᓪᓕᐊᓂᖅ ᓱᒃᑲᓂᖅᓴᐅᕙᒃᑐᑦ ᐊᒻᒪᓗ ᐊᐃᕙᔾᔪᑎᒃᓴᖅᑕᖃᙱᓐᓂᖅᓴᐅᔭᑦᑐᖅ ᐊᑲᐅᓯᕙᓪᓕᐊᓂᕐᒧᑦ 

ᐱᓕᕆᓂᒃᑯᑦ. ᓈᒻᒪᙱᑦᑐᖅ ᑭᓯᐊᓂ ᐱᕐᔪᐊᕐᓄᑦ ᐸᓯᒃᖠᕐᓂᕐᒧᑦ, ᓲᕐᓗ ᓄᓕᐊᓗᖕᓂᕐᒧᑦ ᐸᒡᕕᓵᕆᓂᖅ, ᐅᕝᕙᓘᓐᓂᑦ 

ᐱᔪᓐᓇᕐᓂᖃᖏᓐᓂᖅᓴᖅᑕᖃᖅᑎᓪᓗᒍ ᐱᓕᕆᖃᑎᒌᓂ ᓇᓕᒧᒃᓲᑎᓂᒃᑯᑦ. 
 

ᖃᓄᐃᓕᐅᕋᔭᓕᖅᐳᖓ ᐅᖃᐱᓘᑕᐅᔪᖅ ᓴᖅᑭᑕᐅᐸᑦ?  

 
ᐃᓚᐅᓪᓚᑦᑖᖏᒃᑲᓗᐊᕐᓗᑎᑦ ᐊᑲᐅᓯᖃᑎᒌᖕᓂᕐᒧᑦ ᐱᓕᕆᕙᓪᓕᐊᓂᐅᔪᓂ, ᐃᓱᒪᑕᐅᑎᓪᓗᑎᑦ ᐱᔭᒃᓴᕆᕙᑦ ᑲᔪᓯᔪᒥᒃ ᖃᐅᔨᒪᓇᓱᒋᐊᖃᕐᓂᖅ 

ᐱᔾᔪᑕᐅᓚᐅᖅᑐᒧᑦ ᐱᓕᕆᕝᕕᖕᒥ, ᑲᙳᓇᖅᑑᑏᓐᓇᕐᓗᒍ ᐊᒻᒪᓗ ᐅᖃᓪᓚᕈᓘᔭᕐᓃᑦ ᐅᕝᕙᓘᓐᓃᑦ ᐸᓴᒍᓱᖕᓃᑦ ᓄᖅᑲᖅᑎᓪᓗᒋᑦ.    

 

ᐅᖃᐅᓯᖃᕈᓐᓇᖅᐳᖔ ᐸᒡᕕᓵᕆᓂᕐᒧᑦ ᐱᔾᔪᑕᐅᔪᒥᒃ ᐅᖃᐱᓘᑕᐅᔪᖅ ᐱᓕᕆᐊᖑᐊᓂᒃᐸᑦ?   

 
ᑲᙳᓇᖅᑑᑎᑦᑎᓂᖅ ᑐᑭᖃᕐᒪᑦ ᐅᖃᐅᓯᖃᕆᐊᖃᙱᓐᓂᕐᒥᒃ ᐅᖃᐱᓘᑕᐅᔪᒥᒃ ᐃᓚᐅᖃᑕᐅᖏᑦᑐᓄᑦ. ᓈᒪᒃᑐᖅ ᑭᓯᐊᓂ – ᐊᒻᒪᓗ 

ᑎᓕᐅᕈᑕᐅᔪᓐᓇᖅᖢᓂ – ᑲᔪᓯᑎᓪᓗᒍ ᖃᓄᐃᓕᐅᕈᑕᐅᔪᒧᑦ ᐱᓕᕆᐊᖅᑎᒋᓚᐅᖅᑕᓄᑦ ᐅᖃᐱᓗᒃᑐᖄᓂᒃᓯᒪᓕᖅᑎᓪᓗᒍ. ᑐᕌᒐᕆᓇᔭᓕᖅᑖᓕ 

ᐊᑲᐅᓯᑎᑦᑎᕙᓪᓕᐊᓂᕐᒧᑦ ᐲᓇᕋᓱᒡᓗᓂ ᑲᑐᔾᔨᖃᑎᒌᖕᓂᒃᑯᑦ ᓈᒪᓛᑎᒍᑦ ᐊᔪᕐᓇᙱᑐᐊᖅᐸᑦ.   

  

ᐱᓕᕆᖃᑎᒌᖑᔪᑦ ᐊᕕᒃᑎᑕᐅᓯᒪᓛᖅᐹᑦ ᖃᐅᔨᓴᖅᑎᓪᓗᒋᑦ?   

 
ᖃᓄᐃᓕᖓᓂᐅᔪᖅ ᑕᐅᑐᒃᑕᐅᓗᓂ ᐱᓇᔭᖅᑐᑦ. HIO-ᖑᔪᖅ ᐊᑐᓕᖁᔨᓇᔭᖅᑐᖅ ᖃᓄᐃᓕᖓᖁᔭᐅᔪᒥᒃ ᒥᓂᔅᑕᐅᑉ ᑐᒡᓕᐊᓄᑦ 

ᑐᙵᕕᖃᕐᓗᑎᒃ ᐱᔾᔪᑕᐅᓪᓗᐊᑕᖅᑐᒧᑦ.    

 

ᐅᖃᐅᔾᔭᐅᓂᐊᖅᐳᖔ ᑭᖑᓪᓕᖅᐹᒧᑦ ᐃᓱᒪᓕᐊᖑᔪᑉ ᒥᒃᓵᓄᑦ? ᖃᓄᐃᓕᖓᑎᑕᐅᓂᐊᕐᓂᐅᔪᒧᑦ? 

 
ᐃᓱᒪᑕᐅᔪᑦ ᖃᐅᔨᒪᔭᕆᐊᖃᖅᑕᖏᓐᓂᒃ ᐱᑎᑕᐅᓇᔭᖅᑐᑦ ᐱᔾᔪᑎᖃᖃᓯᐅᑎᓇᔭᕐᓂᖓᓄᑦ ᐱᓕᕆᕝᕕᐅᔪᒥᒃ.   

 

ᖃᓄᕐᓕ ᓯᕗᒻᒧᐊᖕᓂᐊᕋᑦᑕ ᐅᖃᐱᓘᑕᐅᔪᖅ ᑲᒪᒋᔭᐅᕌᓂᒃᓯᒪᓕᖅᑎᓪᓗᒍ?  

 
ᐃᓱᒪᑕᐅᔪᑦ ᓴᙱᒃᑎᑦᑎᓇᓱᒃᑲᓐᓂᕆᐊᓖᑦ ᐱᒻᒪᕆᐅᓂᖓᓂᒃ ᐱᒻᒪᕆᐅᒍᓲᓰᑦ ᐊᒻᒪᓗ ᒪᑐᐃᙶᕐᓗᑎᒃ ᑐᓴᐅᒪᖃᑦᑕᐅᑎᑦᑎᐊᕆᐊᖃᕐᓂᕐᒧᑦ 

ᑲᔪᓯᕙᓪᓕᐊᑎᓪᓗᒋᑦ ᖃᐅᔨᒪᓇᓱᒋᐊᖃᕐᓂᕐᒥᒃ ᓇᓗᓇᐃᒃᑯᑕᐅᔪᓂᒃ ᐊᑲᐅᓯᕙᓪᓕᐊᓂᐅᔭᕆᐊᓕᖕᓄᑦ ᐊᑲᐅᙱᓪᓕᐅᕈᑕᐅᔪᓂᑦ ᐅᕝᕙᓘᓐᓃᑦ 

ᐊᑲᐅᙱᓪᓕᐅᕈᑕᐅᔪᑦ ᐋᖅᑭᒍᑕᐅᕌᓂᒃᓯᒪᙱᑦᑐᑦ.  

  

ᑭᓱᓂᒃ ᐱᔪᓐᓇᐅᑎᖃᖅᐳᖓ ᐃᓱᒪᑕᐅᓪᓗᖓ ᐸᓯᔭᒃᓴᙳᖅᑎᑕᐅᓯᒪᑎᓪᓗᖓ ᐸᒡᕕᓵᕆᓂᕐᒧᑦ? 

  

ᐸᓯᔭᒃᓴᐅᑎᑕᐅᑎᓪᓗᑎᑦ ᐸᒡᕕᓵᕆᓂᕐᒧᑦ ᐅᖃᐱᓘᑕᐅᓪᓗᑎᑦ, ᐱᔪᓐᓇᕐᓂᖃᖅᐳᑎᑦ ᖃᐅᔨᒪᑎᑕᐅᓗᑎᑦ ᑭᓱᒥᒃ ᐅᖃᐱᓘᑕᐅᔪᑎᖃᕐᒪᖔᖅᐱᑦ, 

ᐃᑲᔪᖅᑕᐅᔪᒪᓂᕐᒧᑦ ᕿᓂᕈᓐᓇᕐᓗᑎᑦ ᐊᒻᒪᓗ ᐃᑲᔪᖅᑕᐅᔪᓐᓇᕐᓂᕐᒧᑦ ᑭᐅᔭᕆᐊᖃᕐᓂᐊᖅᑎᓪᓗᑎᑦ ᐅᖃᐱᓘᑕᐅᔪᒧᑦ, ᑐᓂᓯᔪᓐᓇᕐᓗᑎᑦ 

ᖃᐅᔨᒪᔭᐅᔭᕆᐊᓕᖕᓂᒃ ᑕᐅᑐᒃᑕᕐᓂᖔᖅᑐᓂᑦ ᐊᒻᒪᓗ ᑭᒡᒐᖅᑑᑕᐅᓂᐊᖅᑐᓂᑦ. ᐱᔪᓐᓇᐅᑎᖃᕆᕗᑎᑦ ᑲᙳᓇᖅᑑᑎᑦᑎᔪᓐᓇᕐᓂᕐᒥᒃ.   

6. ᖃᐅᔨᓴᕈᑏᑦ ᖃᓄᐃᓕᖓᓂᐅᔪᓄᑦ 
 

ᖃᓄᐃᓕᖓᓂᐅᔪᖅ 1: 

 
ᒪᐃᒃ ᔩ ᐊᖏᕐᕋᖃᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ ᐊᒻᒪᓗ ᐱᓕᕆᖃᑎᒌᖕᓂᕐᒧᑦ ᐱᔨᑦᑎᕐᓂᕐᒥᒃ ᐱᓕᕆᖃᑎᖃᖅᖢᓂ ᒪᕐᕉᖕᓂᒃ 

ᐊᖏᕐᕋᖃᖅᑐᓕᕆᔨᒃᑯᓐᓂ ᐃᖅᑲᓇᐃᔭᖅᑏᖕᓂᒃ. ᐊᕐᕌᒎᒃ ᒪᕐᕈᒃ ᐱᓕᕆᖃᑎᖃᑦᑎᐊᖏᓐᓇᖅᖢᓂ ᐃᓱᒪᑕᕐᒥᓂᒃ ᑭᓯᐊᓂ ᓄᓕᐊᖓ 

ᐊᖓᔪᖅᑳᖓᑕᓗ ᓄᓕᐊᖓ ᑕᑯᒃᓴᐅᔪᒃᑯᑦ ᑭᒃᑯᑐᐃᓐᓇᕐᓄᑦ ᐊᖏᖃᑎᒌᒃᓯᒪᙱᖢᑎᒃ ᐱᓕᕆᐊᒧᑦ ᐱᓕᕆᐊᕆᔭᒥᖕᓄᑦ ᐊᑭᓕᖅᓱᖅᑕᐅᓇᑎᒃ 

ᐃᓱᒪᑕᐅᔫᑉ ᖃᓄᐃᓕᖓᓂᕆᔮ ᑖᔅᓱᒧᖓ ᐊᖑᒻᒧᑦ ᐊᓯᔾᔨᖅᖢᓂ ᑕᐃᒪᙵᑦ ᑕᐃᒪᐃᓕᓚᐅᖅᑎᓪᓗᒋᒃ. ᐃᒃᐱᒍᓱᒃᑲᓗᐊᖅᖢᓂ 

ᐱᖃᓐᓂᖅᑑᓂᕐᒥᓂᒃ ᓱᓕ, ᐃᑲᔪᑦᑎᐊᖅᐸᒃᖢᓂ, ᐊᒻᒪ ᐊᔾᔨᑐᐃᓐᓇᖓᓂᒃ ᑲᒪᑦᑎᐊᕋᓱᖕᓂᕐᒧᑦ ᐊᓯᒥᑎᑐᑦ ᐱᓕᕆᖃᑎᒥᑎᑐᑦ 

ᐱᓇᓱᐃᓐᓇᖅᖢᓂ, ᐊᕐᓇᖅ ᐊᑭᕋᖅᑐᐃᓐᓇᓕᖅᑐᖅ ᐱᓕᕆᔾᔪᓯᐊᓂᒃ. ᐅᔾᔨᕈᓱᓚᐅᖅᑑᒐᓗᐊᖅ ᑕᒻᒪᕐᓂᕆᔭᐅᔪᓂᒃ ᑕᐃᒃᑯᓇᙵᑦ ᒪᕐᕉᒡᓂᑦ 

ᐊᖏᕐᕋᖃᖅᑐᓕᕆᔨᐅᔫᖕᓂᒃ ᖃᓄᐃᓐᓂᕆᔭᐅᓚᐅᖅᑑᖕᓂᒃ ᑕᐃᒃᑯᐊᓗ ᐅᖃᐅᓯᐅᓚᐅᕋᑎᒃ ᐃᖅᑲᓇᐃᔭᖃᑎᒌᑦ ᑲᑎᒪᑎᑕᐅᑎᓪᓗᒋᑦ  

ᑭᖑᕙᕐᓂᕆᓚᐅᖅᑖ ᐱᔾᔪᑎᖃᖅᖢᓂ ᑐᐊᕕᕐᓇᖅᑐᓕᕆᔭᕆᐊᖃᕐᓂᕐᒧᑦ ᐊᓯᐊᓄᑦ ᑲᒪᔭᕆᐊᖃᖅᖢᓂ ᑕᒪᓐᓇ ᐱᕐᔪᐊᙳᖅᑎᑕᐅᓪᓗᓂ ᐊᒻᒪᓗ 

ᑲᙳᓵᖅᑕᐅᓪᓗᓂ ᐃᓱᒪᑕᖓᑕ ᐃᖅᑲᓇᐃᔭᖃᑎᖏᑦᑕ ᓵᖓᓂ. ᐱᖓᓱᐃᖅᑕᐅᓕᖅᖢᓂ ᑕᐃᒪᓐᓇ ᐱᔭᐅᓪᓗᓂ ᐊᔾᔨᐅᙱᑦᑐᒃᑯᑦ 

ᐱᓕᕆᖃᑎᖏᑦᑕ ᓵᖓᓂ, ᐱᓕᕆᖃᑎᖓᑕ ᐅᖃᐅᑎᓪᓗᓂᐅᒃ ᐃᓄᑑᓪᓗᑎᒃ ᐃᖅᑲᓇᐃᔭᖃᑕᐅᔫᑉ ᐃᒃᐱᒋᓐᓂᕐᒪᒍ ᑕᐃᒪᓐᓇ ᐱᔭᐅᑎᓪᓗᒍ 

ᓈᒪᙱᑦᑑᒋᓪᓗᓂᐅᒃ. ᐃᑲᔪᖅᑐᖅᑕᐅᓂᓂ ᐱᒻᒪᕆᐅᑎᖦᖢᒍ ᖁᕕᐊᓱᒍᓐᓃᖅᐸᓪᓕᐊᑐᐃᓐᓇᓕᕋᒥ ᐊᒻᒪᓗ ᐃᓱᒪᖃᑦᑕᓕᕐᖢᓂ 

ᐃᖅᑲᓇᐃᔮᒥᓂᑦ ᓄᖅᑲᕈᒪᓪᓗᓂ.  

 
ᐅᖃᓪᓚᐅᓯᖃᕐᓂᖅ: 

  
ᒪᐃᒃ ᔩ ᐅᐸᒍᑎᓪᓗᐊᖅᑐᖅ ᐃᓱᒪᑕᕐᒥᓄᑦ ᖃᓄᐃᒋᙱᒃᑯᓂᐅᒃ ᐊᒻᒪᓗ ᓇᓗᓇᐃᕐᕕᒋᓗᒍ ᖃᓄᖅ ᐃᓱᒪᒋᔭᒥᓂᒃ ᖃᓄᐃᓐᓂᐅᔪᒧᑦ ᐊᒻᒪ 

ᖃᓄᖅ ᐃᒃᐱᒍᓲᑎᒋᖕᒪᖔᒍ. ᑕᒪᓐᓇ ᖃᓄᐃᓕᖓᔾᔪᑕᐅᔪᖅ ᐋᕿᒋᐊᖅᑕᐅᔪᓐᓇᙱᑉᐸᑦ ᐅᕝᕙᓘᓐᓃᑦ ᒪᐃᒃ ᔩ ᐃᓗᐊᕆᙱᑉᐸᒍ ᐃᓱᒪᑕᓂ 

ᐅᐸᒍᑎᔭᕆᐊᒃᓴᖅ ᑕᐃᒪᓕ ᕿᓚᒻᒥᐅᓛᒃᑯᑦ ᐅᐸᒍᑎᓇᓱᒋᐊᖃᖅᐳᖅ HIO-ᖑᔪᒧᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ, 

ᐃᖅᑲᓇᐃᔭᖅᑏᑦ ᑭᒡᒐᖅᑐᐃᔨᖓᓐᓄᑦ, ᐅᕝᕙᓘᓐᓃᑦ  ᐱᑕᖃᖅᐸᑦ ᑲᑐᔾᔨᖃᑎᒌᖑᔪᑦ ᑭᒡᒐᖅᑐᐃᔨᖓᓐᓄᑦ ᓇᓗᓇᐃᕐᕕᒋᓗᒍ 

ᖃᓄᐃᓕᖓᓂᐅᔪᒥᒃ ᐊᒻᒪᓗ ᐊᒃᑐᐃᓂᐅᔪᒥᒃ ᐃᒻᒥᓄᑦ.   

 

ᖃᓄᐃᓕᖓᓂᐅᔪᖅ 2: 

 
ᓲ ᐃᐊᔅ ᓂᓪᓕᕋᔪᐃᑦᑑᓪᓗᓂ ᐊᒻᒪ ᐱᓕᕆᑦᑎᐊᖏᓐᓇᐅᔭᖅᑐᖅ. ᐱᓕᕆᖃᑎᖏᑦᑕ ᖁᕕᐊᒋᕙᒃᖢᓂᔾᔪᒃ ᐱᓕᕆᑦᑎᐊᖃᑦᑕᕐᓂᖓᓄ ᐊᒻᒪᓗ 

ᖁᖓᑉᐸᒃᖢᓂ. ᓲ ᐃᓱᒪᑕᖅᑖᓴᖅᑐᖅ, ᓯᕗᓪᓕᖅᐹᒥ ᖃᓄᐃᓚᐅᙱᑦᑐᖅ ᐊᒻᒪᓗ ᐱᓕᕆᔨᒻᒪᕆᐅᔪᑎᑐᑦ ᐱᓪᓗᓂ ᑭᓯᐊᓂ ᖃᖓᙳᖅᑎᓪᓗᒍ 

ᓈᒪᙱᑦᑐᒃᑯᑦ ᐱᓇᓱᐊᓯᕗᖅ ᑖᔅᓱᒧᖓ. ᓲ ᐃᓱᒫᓗᒻᒪᕆᓕᖅᑐᖅ, ᓄᓇᓕᖓᓪᓗ ᒥᑭᑦᑑᖕᒪᑦ, ᐊᒻᒪ ᐃᓱᒫᓗᓕᖅᖢᓂ ᐅᐃᖓ 

ᐸᓴᒃᖠᕐᓯᓂᐊᕋᓱᒋᓪᓗᒍ. ᓲ ᐃᓱᒫᓗᓗᐊᒧᑦ ᖁᕕᐊᓱᒍᓐᓇᐃᓪᓕᕗᖅ ᐊᒻᒪ ᐅᖃᓗᒃᐸᓕᖅᖢᓂ ᐃᖅᑲᓇᐃᔭᕐᕕᖕᒥᓄᑦ ᐋᓐᓂᐊᕐᓂᕋᖅᖢᓂ, 

ᐃᓱᒪᑖ ᑖᔅᓱᒥᖓ ᐱᓐᓱᐊᒃᑲᓐᓂᓯᕗᖅ ᓲ ᐊᓂᑲᐅᑎᒋᓪᓗᓂ ᐱᓕᕆᕝᕕᖕᒥᓂᑦ ᕿᐊᓪᓗᓂ. ᐃᖅᑲᓇᐃᔭᕐᕕᖕᒥᓄᑦ ᐅᐸᑲᑕᒍᓐᓃᖅᐳᖅ ᐊᒻᒪᓗ 

ᑭᐅᑦᑕᐃᓕᒪᓕᕐᖢᒍ ᐃᓱᒪᑖᑕ ᐅᖃᓗᒃᑕᖏᑦ ᐊᓂᑕᐅᕗᕐᓗ ᑭᒪᒃᓯᑐᐃᓐᓇᕐᓂᕋᖅᑕᐅᓪᓗᓂ ᐱᓕᕆᐊᒥᓂᒃ.   

6. ᖃᐅᔨᓴᕈᑏᑦ ᖃᓄᐃᓕᖓᓂᐅᔪᓄᑦ 
 

ᐅᖃᓪᓚᐅᓯᖃᕐᓂᖅ: 

 

ᓲ ᐃᐊᔅ ᖃᐅᔨᒪᔾᔪᑎᒋᔭᕆᐊᖃᖅᑕᖏᓐᓂᒃ ᐱᑐᐃᓐᓇᖅᑕᖃᕐᕕᐅᓪᓗᐊᓚᐅᖅᑐᖅ ᖃᐅᔨᒪᔾᔪᑎᒋᓂᐊᖅᑕᖏᓐᓂᒃ ᐱᔪᓐᓇᐅᑎᖏᓐᓄᑦ. ᓱ ᐃᐊᔅ 

ᖃᐅᔨᒪᔭᕆᐊᖃᓚᐅᕈᓗᐊᕐᒪᑦ ᐅᖃᕐᓂᐊᕐᓂᕐᒧᑦ, ᖃᐅᔨᓴᕐᓂᖅ ᐊᒻᒪᓗ ᐊᑲᐅᓯᕙᓪᓕᐊᓂᕐᒧᑦ ᐸᒡᕕᓵᖅᑕᐅᓚᐅᕐᓗᓂ ᐱᔾᔪᑕᐅᔪᑦ ᑕᒪᕐᒥᑦᑎᐊᖅ 

ᑲᙳᓇᖅᑑᑎᑕᐅᓂᖏᓐᓂᒃ. ᓱ ᐃᐊᔅ ᒪᓂᓴᕐᕕᐅᓪᓗᐊᓚᐅᖅᑐᖅ ᖃᓄᐃᓕᖓᓂᐅᔪᒧᑦ ᐱᓂᐅᓂᐊᓚᐅᖅᑐᓄᑦ ᐊᒻᒪᓗ ᐱᔪᓐᓇᕐᓗᓂ 

ᐃᖅᑲᓇᐃᔭᕐᓂᕐᒥ ᐅᖃᓪᓚᐅᔾᔭᐅᔪᓐᓇᕐᓂᕐᒧᑦ ᐱᓕᕆᐊᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᑲᔫᑎᒃᓴᓂᒃ ᐊᑲᐅᓯᕙᓪᓕᐊᓂᕐᒧᑦ 

ᖃᓄᐃᔾᔪᑎᒋᓚᐅᖅᑕᖏᓐᓂᑦ ᖃᐅᔨᔭᖓᒍᑦ ᐊᒻᒪᓗ ᐱᔪᓐᓇᖅᑎᑕᐅᓗᓂ ᑲᔪᓯᔪᓐᓇᑦᑎᐊᖅᑐᒃᑯᑦ ᐱᓕᕆᒃᑲᓐᓂᕈᓐᓇᕐᓂᕐᒥᒃ ᐊᒻᒪᓗ 

ᐱᓇᓱᐊᕈᒪᔭᖏᓐᓄᑦ ᓯᕗᓂᒃᓴᒥ.    

7. ᐸᒡᕕᓵᖅᑕᐅᙱᑦᑐᒥᒃ ᐱᓕᕆᕝᕕᖃᕆᐊᖃᕐᓂᕐᒧᑦ ᑎᑎᕋᖅᓯᒪᐅᖅᑐᑦ   

 

 
 
  

ᐸᓯᔭᐅᔪᖅ ᖃᓄᐃᓕᐅᕈᑕᐅᖁᔭᐅᔪᒥᒃ 

ᐱᕗᖅ, ᐃᒪᐃᑦᑑᑐᐃᓐᓇᕆᐊᓕᒃ 

ᐃᑲᔪᖅᑕᐅᑎᑕᐅᓇᓱᑐᐃᓐᓇᕆᐊᓕᒃ 

ᑕᐃᒻᓇᓐᓇ ᓈᒻᒪᒐᔭᖅᐸᑦ. 

ᐱᓂᕐᓗᒃᑕᐅᔪᖅ ᐃᑲᔪᖅᑐᖅᑕᐅᕗᖅ 

ᖃᓄᑐᐃᓐᓇᖅ ᐱᔭᕆᐊᖃᕈᓂ 

ᐃᓚᒋᖃᓯᐅᑎᓪᓗᒍ ᐃᖅᑲᓇᐃᔭᖅᑏᑦ 

ᐃᑲᔪᖅᑕᐅᔪᓐᓇᖅᑐᑦ ᐱᓕᕆᐊᒃᑯᑦ 

ᐅᖃᓪᓚᐅᔾᔭᐅᑲᑕᖕᓂᒃᑯᑦ, 

ᐃᓂᖃᖅᑎᑕᐅᓗᓂ, ᓈᒻᒪᒃᐸᑦ 

ᐃᓗᕐᕆᓕᕈᓐᓇᖁᓪᓗᒍ ᐱᓕᕆᕝᕕᖕᒥ. 

ᐃᖅᑲᓇᐃᔭᖅᑎ (ᐸᓯᔭᐅᔪᖅ) ᑐᓴᖅᑎᑕᐅᔪᖅ ᐅᖃᐱᓗᒃᑐᒥᑦ 

ᓄᖅᑲᖅᑎᑉᐸ ᖃᓄᐃᓕᐅᕐᓂᓂ   

 

 

ᑕᐃᒃᑯᐊ ᐃᒪᐃᒍᓱᒃᐸᑕ (ᐸᓯᔭᐅᔪᖅ) ᐃᒃᐱᒍᓱᒃᐸᑦ 

ᐅᖃᐱᓗᒃᑐᖅ ᐊᕿᑦᑐᖓᓴᖕᓂᕐᒨᑐᐃᓐᓇᕋᓱᒋᓗᓂᐅᒃ 

ᑎᑎᕋᕈᓐᓇᖅᑐᑦ ᐅᖃᐱᓘᑎᒥᒃ ᑐᓐᓂᖅᑯᑎᒋᓗᒍᓗ 

ᐃᖅᑲᓇᐃᔭᖅᑏᑦ ᐊᐅᓚᑦᑎᔨᖓᓐᓄᑦ.   

 

ᐸᒡᕕᓵᕆᓂᐅᔪᖅ ᐱᓂᖃᖅᐳᖅ, ᐸᒡᕕᓵᖅᑕᐅᔪᖅ 

ᑎᑎᕋᖅᐳᖅ ᖃᓄᐃᓕᐅᖅᑕᐅᔾᔪᑎᒥᓄᑦ; 

ᐊᑦᑕᕐᓇᖅᑐᒦᙱᒃᑯᓂ ᐊᐱᕆᕗᖅ ᐱᕋᔭᒃᑐᒧᑦ 

(ᓄᓇᕘᒥ ᒐᕙᒻᒃᑯᓐᓄᑦ ᐃᖅᑲᓇᐃᔭᖅᑎ) 

ᖃᓄᐃᓕᐅᕐᓂᕆᔮᓄᑦ ᓄᖅᑲᖁᔨᕗᖅ 

ᐅᕝᕙᓘᓐᓂᑦ ᐅᖃᐱᓘᑦᓕᐅᖅᐳᖅ 

HIO-ᖑᔪᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᑦᑎᔨᖓᑦ, ᐃᖅᑲᓇᐃᔭᖅᑏᑦ 

ᑭᒡᒐᖅᑐᖅᑎᖓᑦ, ᐅᕝᕙᓘᓐᓃᑦ ᑲᑐᔾᔨᖃᑎᒌᑦ 

ᑭᒡᒐᖅᑐᖅᑎᖓᑦ ᐅᕝᕙᓘᓐᓃᑦ ᐅᖃᐱᓗᒃᑐᖅ 

ᐃᓚᐅᑎᑦᑎᒃᐸᑦ ᒥᓂᔅᑕᐅᑉ ᑐᒡᓕᐊᓂᒃ, ᑎᑎᕋᕐᖅᑎ 

ᒥᓂᔅᑕᐅᖃᑎᒋᓄᑦ ᑐᓵᕗᖅ, ᖃᐅᔨᓴᖅᐳᖅ, ᐊᒻᒪᓗ 

ᐸᒡᕕᓵᕆᓂᐅᒃᐸᑦ, ᐃᑲᔪᖅᐳᖅ ᑎᑎᕋᖃᑎᒋᓪᓪᒍ 

ᐅᖃᐱᓘᑕᐅᔪᒥᒃ,  ᐊᑲᐅᓯᕙᓪᓕᐊᓂᕐᒧᑦ 

ᐱᔪᓐᓇᖅᐸᑕ ᑲᑎᒪᓂᖅᑎᒍᑦ  ᐸᓯᔭᐅᔪᕐᓗ 

ᑲᔪᓯᕗᖅ, ᑕᐃᒪᐃᙱᑉᐸᑦ ᑐᓐᓂᖅᑯᑕᐅᕗᖅ  

ᐅᖃᐱᓘᑕᐅᔪᖅ ᖃᐅᔨᓴᖅᑎᒧᑦ ᐅᕝᕙᓘᓃᑦ 

ᐱᕋᔭᖕᓂᐅᒃᐸᑦ ᐸᓖᓯᒃᑯᓐᓄᑦ    

 

ᓯᕗᓪᓕᖅᐹᖅᓯᐅᑦ ᖃᐅᔨᓴᕐᓂᐅᔪᖅ 

ᑲᒪᒋᔭᐅᓂᐊᖅᑐᖅ ᖃᐅᔨᓴᖅᑎᒥᑦ 

ᖃᐅᔨᓗᓂᓗ ᐅᖃᐱᓗᒃᑐᖅ 

ᐊᐅᓚᑦᑎᕕᖕᒥᖔᕐᒪᖔᑦ ᐅᕝᕙᓘᓐᓃᑦ 

ᐊᐅᓚᑦᑎᕝᕕᖕᒥ ᑲᒪᒋᔭᐅᕝᕕᖕᒥ 

ᐆᒧᖓᐅᙱᖔᖅᑐᖅ ᐸᒡᕕᓵᕆᓂᕐᒧᑦ 

ᐊᒻᒪᓗ ᐋᖅᑭᒍᓐᓇᕐᒪᖔᑦ 

ᐊᖏᖃᑎᒌᒃᑎᑦᑎᔨᐅᔪᒧᑦ. 

 

ᐊᖏᖃᑎᒌᒃᑎᑦᑎᔨ ᕿᓂᖅᐳᖅ 

ᐊᑲᐅᓯᕙᓪᓕᐊᔾᔪᑎᒃᓴᓂᒃ, 

ᑭᓯᐊᓂ ᐊᖏᖃᑎᒌᒍᑦ 

ᑲᔪᓯᔪᓐᓇᙱᑉᐸᑦ 

ᖃᐅᔨᑎᑕᐅᓗᓂ ᖃᐅᔨᓴᖅᑎ. 



ᐃᖅᑲᓇᐃᔭᖅᑏᑦ ᐊᒻᒪ ᐃᓱᒪᑕᐃᑦ ᖃᐅᔨᒪᔾᔪᑎᖏᑦ: ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪ ᐊᑲᐅᙱᓪᓕᐅᕈᑎᖃᕐᓂᕐᒨᖁᔨᙱᓐᓂᕐᒧᑦ ᐱᓕᕆᕝᕕᖕᒥ   29 

8. ᓄᓇᕘᒥ ᒐᕙᒪᒃᑯᑦ ᐃᑲᔫᑎᒃᓴᖏᑦ ᐊᒻᒪ ᐅᖃᕐᕕᐅᔪᓐᓇᖅᑐᑦ  
 

  
 
HIO-ᖑᔪᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐅᖃᕐᕕᐅᔪᓐᓇᖅᑐᑦ ᐱᓕᕆᕝᕕᐅᔪᑎᑐᑦ ᓇᓕᒧᒃᓲᑎᓗᑎᒃ. 

  
ᐃᑲᔪᕈᓐᓇᖅᑐᑦ ᖃᐅᔨᒪᔭᐅᔭᕆᐊᓕᖕᓄᑦ ᐸᒡᕕᓵᕆᓂᐅᑉ ᒥᒃᓵᓄᑦ ᐊᒻᒪᓗ ᐊᑲᐅᙱᓪᓕᐅᕈᑎᓄᑦ ᐱᓕᕆᕝᕕᖕᒥ 

ᐊᑲᐅᙱᓪᓕᐅᕈᑎᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᑲᔪᕐᓗᒋᑦ ᐱᐊᓂᒃᓯᖃᑎᒋᓗᒋᑦ ᑎᑎᕋᕆᐊᓕᖕᓂᒃ ᐱᔾᔪᑎᖃᖅᑐᓂᒃ ᐅᖃᐱᓘᑕᐅᔪᓄᑦ.   

  
ᐃᖅᑲᓇᐃᔭᖅᑏᑦ ᑭᒡᒐᖅᑐᖅᑎᖏᑦ ᐅᖃᕐᕕᐅᔪᓐᓇᖅᑐᑦ ᐅᕙᓂ: 

 
ᐃᖅᑲᓇᐃᔭᖅᑐᓕᕆᔨᑦ ᐃᖅᑲᓇᐃᔭᕐᕕᖕᒥᓪᓗ ᖃᐅᔨᓴᖅᑏᑦ 

ᑮᓇᐅᔭᓕᕆᔨᒃᑯᑦ  

ᐊᖓᔪᖅᑳᖃᕐᕕᒃ (ᐅᓴᕐᕕᕕᓂᐅᑉ ᐃᒡᓗᕐᔪᐊᖓᑦ #903) 

ᑎᑎᖅᑲᕕᐊ 1000 

ᐃᖃᓗᐃᑦ, ᓄᓇᕗᑦ 

X0A 0H0 

 
ᐅᖄᓚᐅᑦ: (867) 975-6265   ᓱᒃᑲᔪᒃᑯᑦ: (867) 975-6241   ᐊᑭᖃᙱᑦᑐᒃᑯᑦ: 1-888-668-9993 
 

ᐃᑲᔪᕈᓐᓇᖅᑐᑦ ᖃᐅᔨᒪᔭᐅᔭᕆᐊᓕᖕᓄᑦ ᐸᒡᕕᓵᕆᓂᐅᑉ ᒥᒃᓵᓄᑦ ᐊᒻᒪᓗ ᐊᑲᐅᙱᓪᓕᐅᕈᑎᓄᑦ ᐱᓕᕆᕝᕕᖕᒥ 

ᐊᑲᐅᙱᓪᓕᐅᕈᑎᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᑲᔪᕐᓗᒋᑦ ᐱᐊᓂᒃᓯᖃᑎᒋᓗᒋᑦ ᑎᑎᕋᕆᐊᓕᖕᓂᒃ ᐱᔾᔪᑎᖃᖅᑐᓂᒃ ᐅᖃᐱᓘᑕᐅᔪᓄᑦ.   

 
ᐊᐅᓚᑦᑎᔨ, ᐱᓕᕆᕝᕕᖕᒥ ᖃᓄᐃᙱᑦᑕᕆᐊᖃᕐᓂᕐᒧᑦ, ᖁᐊᖅᓵᕐᓇᖅᑐᒦᙱᓪᓗᑎᒃ, ᐊᒻᒪᓗ ᖃᓄᐃᖏᓪᓗᑎᒃ 

 
ᐅᖃᕐᕕᐅᔪᒪᒍᑎᒃ ᑎᑎᕋᖅᓯᒪᔪᑦ ᖁᓛᓂ ᓇᐃᓴᐅᑎᑦ. ᐅᕝᕙᓘᓐᓃᑦ ᑕᐃᑯᖓᑲᐅᑎᒋ ᐅᕗᖓ: (867) 975-6237. 

  
ᐱᑎᑦᑎᔪᓐᓇᖅᑐᑦ ᐱᓕᒻᒪᒃᓴᐃᓂᕐᒧᑦ ᖃᐅᔨᒪᔭᐅᔭᕆᐊᓕᖕᓂᒃ ᐊᒻᒪᓗ ᐊᐅᓚᑦᑎᓗᑎᒃ ᐱᓕᒻᒪᒃᓴᐃᓂᕐᒧᑦ ᐱᓕᕆᖃᑎᖃᕐᓗᑎᒃ 

ᐱᓕᕆᕝᕕᐅᔪᓂᒃ ᐊᒻᒪᓗ ᑐᑦᑕᕐᕕᐅᔪᓂᒃ, ᐊᒻᒪ ᐱᑕᖃᖅᐸᑦ ᑲᑐᔾᔨᖃᑎᒌᓂᒃ.  

   



ᐃᖅᑲᓇᐃᔭᖅᑏᑦ ᐊᒻᒪ ᐃᓱᒪᑕᐃᑦ ᖃᐅᔨᒪᔾᔪᑎᖏᑦ: ᐸᒡᕕᓵᖅᑕᐅᔭᕆᐊᖃᙱᓐᓂᕐᒧᑦ ᐊᒻᒪ ᐊᑲᐅᙱᓪᓕᐅᕈᑎᖃᕐᓂᕐᒨᖁᔨᙱᓐᓂᕐᒧᑦ ᐱᓕᕆᕝᕕᖕᒥ   30 

8. ᓄᓇᕘᒥ ᒐᕙᒪᒃᑯᑦ ᐃᑲᔫᑎᒃᓴᖏᑦ ᐊᒻᒪ ᐅᖃᕐᕕᐅᔪᓐᓇᖅᑐᑦ 
 
ᑲᑐᔾᔨᖃᑎᒌᓄᑦ ᑭᒡᒐᖅᑐᖅᑏᑦ ᐅᖃᕐᕕᐅᔪᓐᓇᖅᑐᑦ ᑲᑐᔾᔨᖃᑎᒌᖑᔪᑦ ᑎᑎᕋᕐᕕᐊᒍᑦ ᐅᕗᖓ:    

  
ᓄᓇᕗᒥᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ 

ᐃᖃᓗᐃᑦ ᐊᖓᔪᖅᑳᖃᕐᕕᐊ 

(ᐃᒡᓗᕐᔪᐊᖅ #165, ᑲᑐᔾᔨᖃᑎᒌᑦ ᐹᖓ) 

ᑎᑎᖅᑯᕕᐊ 869 

ᐃᖃᓗᐃ, ᓄᓇᕗᑦ 

X0A 0H0 
 

ᐅᖄᓚᐅᑦ: (867) 979 4209 

ᓱᒃᑲᔪᒃᑯᑦ: (867) 979 4522 

ᐊᑭᖃᙱᑦᑐᖅ ᐅᖄᓚᐅᑦ: 1-877 243 4424 

ᓄᓇᕗᒥᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ 

ᕿᑎᕐᒥᐅᑦ ᐊᕕᒃᑐᖅᓯᒪᔪᒥᒃ ᑎᑎᕋᕕᐊ 

ᑎᑎᖅᑯᕕᐊ 2230 

ᐃᖃᓗᒃᑐᑦᑎᐊ, ᓄᓇᕗᑦ 

X0C 0C0 
 

ᐅᖄᓚᐅᑦ: (867) 983 3095 

ᓱᒃᑲᔪᒃᑯᑦ: (867) 983 3401 

ᐊᑭᖃᙱᑦᑐᖅ ᐅᖄᓚᐅᑦ: 1-866 983 3095 

 

ᓄᓇᕘᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᑎᑎᖅᑲᖃᐅᑖ 2458, ᐃᖃᓗᐃᑦ, X0A 0H0 

 

ᐅᖄᓚᐅᑦ: (867) 979-0750   ᓱᒃᑲᔪᒃᑯᑦ: (867) 979-0780 

 

ᐃᑲᔪᕈᓐᓇᖅᑐᑦ ᖃᐅᔨᒪᔭᐅᔭᕆᐊᓕᖕᓄᑦ ᐸᒡᕕᓵᕆᓂᐅᑉ ᒥᒃᓵᓄᑦ ᐊᒻᒪᓗ ᐊᑲᐅᙱᓪᓕᐅᕈᑎᓄᑦ ᐱᓕᕆᕝᕕᖕᒥ 

ᐊᑲᐅᙱᓪᓕᐅᕈᑎᖃᖅᑕᐃᓕᒪᓂᕐᒧᑦ ᐊᒻᒪᓗ ᐃᑲᔪᕐᓗᒋᑦ ᐱᐊᓂᒃᓯᖃᑎᒋᓗᒋᑦ ᑎᑎᕋᕆᐊᓕᖕᓂᒃ ᐱᔾᔪᑎᖃᖅᑐᓂᒃ ᐅᖃᐱᓘᑕᐅᔪᓄᑦ. 
 
ᐃᖅᑲᓇᐃᔭᖅᑎ ᐊᒻᒪ ᐃᓚᒌᑦ ᐃᑲᔪᖅᑕᐅᕝᕕᖓᑦ 

 

ᐊᑭᖃᙱᑦᑐᖅ ᐅᖄᓚᐅᑦ: 1-800-663-1142 

 
ᐃᑲᔪᕈᓐᓇᖅᑐᑦ ᓇᖕᒥᓂᖅ ᐅᖃᓪᓚᐅᔾᔭᐅᕙᒡᓗᑎᒃ ᐱᔾᔪᑎᒋᔭᖏᓐᓄᑦ; ᐃᓚᒋᖃᓯᐅᑎᓪᓗᒍ – ᐊᐅᓚᑦᑎᔪᓐᓇᕐᓂᖅ ᐃᓱᒫᓗᖕᓇᖅᑐᓄᑦ ᐊᒻᒪᓗ 

ᐃᓱᒫᓗᓗᐊᓕᕐᓂᕐᒧᑦ, ᐊᐅᓚᑦᑎᔪᓐᓇᖅᓯᓂᖅ ᐊᔪᓕᕈᑎᒋᓯᒪᔭᓄᑦ, ᐊᒻᒪᓗ ᓇᓂᓯᔪᓐᓇᖅᓯᓂᖅ ᐋᖅᑭᒍᑎᒃᓴᓂᒃ ᐃᓚᒌᑦ ᐃᓱᒫᓘᑎᒋᔭᖏᓐᓄᑦ. 

ᑐᑭᓕᐅᕆᔪᓐᓇᖅᑐᑦ ᐱᑕᓖᑦ ᑎᓴᒪᓄᑦ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᖅᑕᕐᓄᑦ  

 
ᐃᓄᐃᑦ ᐱᔾᔪᓐᓇᐅᑎᖏᓐᓄᑦ ᐅᖃᐱᓘᑏᑦ ᑐᓂᔭᐅᔪᓐᓇᖅᑐᑦ ᐅᑯᓄᖓ:   

 
ᓄᓇᕗᒥᑦ ᐃᓄᖕᓄᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᑦ  

ᑎᑎᖅᑯᕕᐊ 15 

ᓴᓪᓖᑦ, ᓄᓇᕗᑦ  

X0C 0C0 

 
ᐊᑭᖃᙱᑦᑐᖅ ᐅᖄᓚᐅᑦ: 1-866-413-6478   ᓱᒃᑲᔪᒃᑯᑦ: (867) 925-8453 
 

ᐃᕐᙲᓐᓇᖅᑕᐅᑖᑕ ᑐᕌᕈᑖ: nunavuthumanrights@gov.nu.ca 

 
ᑖᒃᑯᐊ ᑎᑎᖅᑲᑦ ᑭᒡᒐᖅᑐᐃᔪᑦ ᓄᓇᖅᑲᑎᒌᖏᑦᑐᑦ ᑲᑐᔾᔨᖃᑎᒌᒋᐊᖃᕐᓂᖏᑦᑎᒍᑦ ᐊᒻᒪᓗ ᖃᐅᔨᒪᖃᑦᑕᐅᑎᔾᔪᑎᒋᓪᓗᒋᑦ ᑎᑎᖅᑲᑦ 

ᓴᖅᑭᑕᐅᓯᒪᔪᑦ ᐸᒡᕕᓵᕆᑦᑕᐃᓕᒪᓂᕐᒨᓕᖓᔪᓄᑦ ᑎᑎᕋᕐᕕᒃ, ᔫᑲᓐ ᒐᕙᒪᒃᑯᖏᑦ, ᐃᖅᑲᓇᐃᔭᖅᑎᑦᑎᓂᕐᒥ ᐱᓕᕆᔩᑦ ᒐᕙᒪᑐᖃᑯᓐᓂ, ᐊᑐᐊᒐᑦ, 

ᐸᕐᓇᐃᓂᕐᒧᑦ ᐊᒻᒪᓗ ᑐᓴᒐᒃᓴᓕᕆᕝᕕᒃ©2008. 

mailto:nunavuthumanrights@gov.nu.ca

